
In o Oꞌohanas g Haꞌichu hab
ha-Juni g Jesus Chuhchai

1Ni-nawoj map ab si tatchua g Jiosh:
Am ant ep wo i em-oꞌohani ahni Luke mant wa

heki hu m-oꞌohani hegai mash wa haschu hab
junihim ihda Jesus ch haschu ha mashcham eda
mashamoimmelhimha shahgid gTutuligohema-
jkam.

2Hekia S-apꞌekam Gewkdag ash wa ab mahkch
g Jesus g gewkdag. Kutsh heg amhaꞌi i ha chuhcha
k am hamashcha g e-chehanig.

3Mtsh am hahawa shoꞌigchud k mua. Tsh wab-
shabauhpamep e chegito k ame chehgid hawui g
e-chuhchai ch nahnkomasmawohokamchudmo
d doakam. Kush idam muꞌikko neid am oidam g
giꞌikko wehst-mahm tash matsh eda koi im hu i e
bei dahmkahchimwui. Sh g Jesusmuꞌi haꞌichu ha
mashcham ab amjed g Jiosh kownaltalig.

4-5 Sh wa am hu hebai am e hemapadch. Sh hab
kaij g Jesus ab ha wui, “Mat ab i em-mah g John
g pahl wakona. T wabshaba g Hekia S-apꞌekam
Gewkdag g si geꞌe gewkdag ab wo i em-mah pi
shaꞌi muꞌi tash iꞌajed. Ni amwa heki hu em-ahgid
mo hab kaij g Jiosh matsh id am hab wo em-juni.
Kumt ia wabsh wo haꞌichugk Jerusalem kihhim t
am k abwo ai mat hab wo e juh.”

Jesus uhpamhimhidag am dahm kahchimwui

6 Sh am hema ep d tash. Tsh am ep i e hema-
pai g chuhchaij wehmaj g Jesus k ab kakke, “T-
kownalig, napt ab hahawa ep wo t-mah ahchim
Tutuligo hemajkam g apꞌedag matt hejel am wo i
himch g t-kownaltalig?”

7 Sh hab kaij g Jesus ab ha wui, “Heki at hu i
apꞌech g Jiosh mat hekid am hab wo i e juh hegai
mam haschu ab ni-kakke. K pi d em-wuikam
mams wo s-ap s-mahchk iaꞌi idani mas hekid wo
i k.

8Kumtwabshaba amwo i ahgahidmamhaschu
i s-ap s-mahch ab ni-amjed. Hekia S-apꞌekam
Gewkdag at ab wo i em-mah g si geꞌe gewkdag
mamt hab wo junihid. Kumt wehpeg am wo i ah-
gahi Jerusalem kihhim ch ed k amjed wehsko am
Judea chekshani ch ed k amjed gam hu Samaria
chekshani ch ed. T amjed gam hu wehsko wo i e
ahgahi aꞌai jewed dahm.”

9Neh, bash kaij ch amjed im hu hahawa i e bei
dahmkahchimwui k gamhupi emahsid chewagi
ch ed.

10 Sh am wabsh kia gegok ch am uhgk si nenea
idam. Tsh amhahawabsh gohk i e chehgi g anghil
k si s-tohtam e enigadadch

11chhabkaij, “Pi g iahuwabshwogegokkcham
uhgk nenead mat hebai hih g Jesus. Hema tash at
wowauhpam jiwia habmasmamamhemuch am
neidmat has i masma gam hu hih.”

Matsh am hema i e kei Judas kehkud ed
12 Id atsh hab e juh Olive Uꞌus Kawulk t ab. Sh

heg d al eda hugkammihya ab amjed g Jerusalem.
Tsh ab hahawa i huhud hegam Jesus chuhchai
kawulk amjed k am hihim

13 k gan hu dada mo an dadha k d idam
Peter, John, James, Andrew, Philip, Thomas,
Bartholomew, Matthew, ch hegai James mash g
ohgaj hab chehgig Alphias, ch hegai Simon mash
d hema hegammash tatchua mat g Tutuligo hejel
wo himchudad g e-kownaltalig, ch hegai Judas
mash g ohgaj hab chehgig James.

14 Sh g Jesus jeꞌe ch wepnag ch haꞌi ehp g uꞌuwi
am hawehm e hehemapad ch am e hoꞌigeꞌidahun
Jiosh wui.

15 Sh am heꞌekia d i tash matsh am ep i e hema-
pad k d siant gokko wehst-mahm (120) hegam
mash ab ihm g Jesus e doꞌibiakch. Kutsh am
hahawa i kekiwua g Peter k ash hab kaij,

16 “Ni-wepnag, Hekia S-apꞌekam Gewkdag atsh
am i tashogi g t-kownaligbad Davidmatsh has wo
e juh hegai Judasbad mo chum t-wehmaj. Kut
hemhowa hab e juhmash has i kaij. Judas at am i
ha wanim hegammat am bei g Jesus,

17 chum as d ep chum kehshaj mat am wo ah-
gahid g s-kehg haꞌichu ahgaj.” Bash kaij g Peter.

18 Kumtsh wa chum namkid g Judasbad matsh
gagda. Tsh wabshaba hema e nolawt g oidag heg
hekaj namkidadaj. Kutsh g Judasbadamhimkam
e naggia heg eda k ab si wantsh g e-wohk. Tsh g
hihij gam hu si e iawua.

19 Sh heg hekaj hab e aꞌaga Ehꞌed Oidag.
20Kush g Peter heg hekaj hab ep kaij, “An o hab

chuꞌig heg eda nenꞌei oꞌohana mo an hab chuꞌig
Jiosh heki hu oꞌohana ed:
Pi at am hu wo haꞌichugk e-kih ed nat pi wo muh.

Psalm 69:25
K an ep oꞌohanas:

Am at kehkud ed hema epwo i kekiwua. Psalm
109:8

21-22 “Kut id hekaj hemho wa am hema wo i
kekiwua t‑wehm mat hab waꞌap wo wohokamch
mat uhpam e chegito g t‑kownalig Jesus. T hemho
wadwohema t‑ahchimkmach gahujed iwehma-
jkahim g Jesus am i amjed mat g John pahl wako
am hugkammat im hu hih dahm kahchim ch ed.”
Neh, bash kaij g Peter ch am i haꞌasa neo.

23 Tsh am hahawa gohk i ha wuwhas. K hema
hab chehgig idam Matthias. K hema d ep Joseph
Justus ch hab ep e chechcheg Barsabas.

24 Tsh am hahawa e hoꞌigeꞌidahun k hab kaij,
“Ge t‑kownalig, t am i dagito g Judas ihda chikpan
katki amai g s‑koꞌok e‑namkidadag. Kuchahchim
pi shaꞌimahchmohas e tatatk ghemajkam. Pt heg
hekaj am wo si i t‑tashogi mapt hedai am wo i ha
kei idam gohk

25mat d wo si m‑kehshak ch am wo i ahgahi g
haꞌichum‑ahga am kehkud ed g Judas.”

26Tsh amhahawa i ha tashogi mat dwoMatthi-
ask ch d wo si kehshajk.

2
Matsh amhawui i emaskogi gHekia S‑apꞌekam

Gewkdag
1 Tsh am i e ai matsh g Tutuligo hemajkam wo

e nam k am hab wo juh g hehgchulida Jiosh wui
heg hekaj haꞌichu e‑bahijida. Kutsh am wehs i e
hemapai hema kih ch ed hegam mash ab ihm g
Jesus.

2 Tsh haha wabsh ab dahm kahchim t amjed
haꞌichu hab kaida mo g s‑gewk hewel wabsh
shashawuk heg eda kih.

3Shhahawahaꞌichu epneidmashhabmahsmo
g mei. Tsh id ab aꞌai i e gantad k ab i dahiwuhi
wehsijj ha ab.

4Kutsh gHekia S‑apꞌekamGewkdag ab i hamah
g si geꞌe gewkdag. Tsh hekaj haha wabsh nahnko
mahs neꞌokikaj neneo matsh eda chum pi hebai
mai.

5 Sh eda muꞌijj ab dadha Jerusalem t ab hegam
mash d Tutuligo ch ab aꞌai i hihi muꞌikpa jejewed
amjedmatsh ab wo ihm g Jiosh.

6 Tsh an wehsko i kaida hegai mash hab kaidag
mo g s‑gewk hewel. Kutsh idam am i kah k am
e chehm mash hebai i kaidag. Sh idam Jesus
ihmdam haha wabsh am neneok g ha‑neꞌokikaj
mash hedai haschu i neꞌokikaj neok.

7Kutsh si e totods idam k hab kaij, “Hab kaidam
neneok ch eda d wabsh Galilee t am oꞌodham.

8 Kus has masma hab chuꞌig mach wehsijj s‑ha
amichud g heheꞌejel t‑neꞌokikaj?

9 Kuch eda muꞌikpa jejewed amjed, haꞌi ab
Parthia t amjed ch haꞌi ab Media t amjed ch ab
amjed g Elam ch Mesopotamia ch Judea ch Cap-
padocia ch Pontus ch Asia

10-11 ch Phrygia ch Pamphylia ch Egypt ch Crete
ch Arabia ch gam hu Cyrene kihhim wehgaj am
Libya jewed ch ed ch ab Rome kihhim t amjed. K
ia haꞌi t‑wehmaj g gawul mahs hemajkammat ab
i wahp t‑himdag ed. Kuch wehsijj kah g heheꞌejel
t‑neꞌokikaj heg amjed mat haschu si s‑hasigam
hab juh g Jiosh.

12A t haschu ahgk hab haꞌichu e juh?” Bash kaij
nash pi si has elid.

13 Sh wabshaba haꞌijj wabsh nahnko ha ahg ch
hab kaij, “Tki wabsh nawkk idam.”

Petermihshmda
14Tsh ab hahawa i gegokiwua g Jesus chuhchai.

Sh g Peter am amog, “Ni‑hajuni ch ahpim mam
ia wabsh sha kih Jerusalem t am, ab g wo si i
ni‑kaiham k am wo i oidahi mant haschu wo i
em‑ahgi.

15Pi ach d nawkkoi.
16 Ihda mat haschu has i e juh o d hegai matsh

g Joelbad an oꞌoha. Heg ash wa d Jiosh haꞌichu i
tashogiddam ch an oꞌoha habmasma:

17Bo kaij g Jiosh:
T ab wo i e aihi g si oidchkam tash.
Kunt wo cheha g Hekia S‑apꞌekam Gewkdag mat

am wo ha wehmajk g hemajkam ch ab wo
hamahkad g si geꞌe i wehmtadag.

Kut g em‑wihpiopga ch g em‑chetchaga wo ah g
haꞌichu ni‑ahga.

Nt wo i ha tashogi g kekel am ha‑chehchki ed mat
haschu has wo e juh imhab i dahm.

T idhabwaꞌapamwoechehgiha‑nenaedgwechij
oꞌodham.

18 Ab ant wehs wo ha mah g ni‑pionag g Hekia
S‑apꞌekam Gewkdag, chum hems g uꞌuwi
ni‑pionag, mat am wo i ahgahi g haꞌichu
ni‑ahga.

19 Nt wo ha chehgi g s‑hasigam haꞌichu gan hu
uhgk ha dahm ch an jewed dahm.

Ehꞌed at wo e iawua.
T gmei ch kuhbs wo i wuhsh.

20 T g tash pi wo ton k g mashad wo ge wegiumih
habmasmamo g ehꞌed.

K idwehs hab d ahgamo e aihimhegai si geꞌe tash
mant heg eda wo ha lodai g hemajkam.

21 Kut hedai ab wo i gei ni‑wui k wo e doꞌibia ab
amjed g pi ap e‑namkidadag. Joel 2:28-32

Neh, bash kaij g Jiosh.
22 “Kumt ab wo i ni‑kaiha, ni‑hajuni. Ihda Je-

sus mo ab d kihkam Nazareth t ab at hab juh g
s‑hasigam haꞌichu mat pi hedai hejel wo shaꞌi e
nako mat hab wo juh. T id hekaj am i t‑tashogi
g Jiosh mo id am d si Kehshaj. Kum ihda am wa
hejel s‑mahch heg hekaj mat wehs am hab e juh
em‑shahgid.

23 Jiosh atsh heki hu i apꞌech matsh has masma
wo e muhkid g alidaj k heg hekaj am i dagito
em‑wui. Kumt an be k ha mah hegam mo pi
mahch g Jiosh chehanig nam pi s‑muꞌamk. Kut
idammua ab kots t ab naggiak.

24 T wabshaba g Jiosh ab i wuhshad ab amjed g
s‑koꞌok muhkig nat pi am hab waꞌap i apꞌech mat
ep wo e chegito. Kut hemhowa am habwo e juh.

25 “T an wa oꞌoha g t‑kownaligbad David mat
hab wo chei g Jiosh si Kehsha:
Chum ap hekid ni‑wehmaj, ni‑Jioshga!
Ni heg hekaj pi shaꞌi haꞌichukaj ni‑kudut
26chwabsh si s‑ap ni‑tahtk ch s‑hehgigamhaꞌichu

ahg.
Ab o e aihimmant womuh.
Nt wabshaba wabsh si s‑ap ni‑tahtk ch wo

m‑nenida.
27 Pi apt am hu wo shaꞌi ni‑dagito amai mo

hebai haꞌichug g koꞌi k pi wo shaꞌi hiwigi

mas wo padt g ni‑chuhkug nani pi d hekia
s‑apꞌekamm‑alidag.

28Am apt i ni‑chehgi mant has masma uhpam ep
wo i wuhsh abmuhkig t amjed.

Chum apt hekid wo ni‑wehmajk.
Nt heg hekaj wo si s‑hehgigkad. Psalm 16:8-11

29 “Neh, ni‑naipijju, batki masma an oꞌoha g
Davidbad. K wabshaba si tasho mo pi hejel hab
e ahg mat pi wo padt no pi g ohꞌoj am wabsh kia
wehch hihaꞌinij ed id i tashkaj.

30 Davidbad ash d Jiosh haꞌichu i tashogiddam
ch heg hab ahg Jiosh si Kehshamatsh pi wo padt k
wo uhpam i wuhsh ab muhkig amjed. Jiosh ash
wa heki hu ahgid g Davidbad mat am wo hema
i kei g amjedkam am kehkud ed mat d wo geꞌe
kownalk.

31Davidbad oki s‑mahch ihda ch heg hab ahg ch
hab kaij mat pi am hu wo shaꞌi dagito amai mo
hebai haꞌichug g koꞌi k pi wo shaꞌi hiwigi mat wo
padt g chuhkugaj.

32Pegih, k d hegai Jesus mat g Jiosh ab i wamigi
muhkig amjed. Kuch ahchim g t‑wuhpuikaj neid
mach haschu ia em‑ahgid.

33 Jiosh at am i wahkid k an kei si e‑hugid an.
Kut ab bei g apꞌedag k cheha g Hekia S‑apꞌekam
Gewkdag mat ab t‑wui wo hih. Heki ash hu hab
kaij g Jiosh mat hab wo e juh. K d ihda mam am
neid ch kah hemuchmat hab t‑juni.

34 Pi o hejel hab e ahg g Davidbad ch wabshaba
heg hab ahg Jiosh si Kehsha mat pi wo padt k wo
uhpam hih am dahm kahchim wui nat pi an ep
oꞌoha:
Jiosh o hab kaij ab ge ni‑Kownalig wui:

In g dahiwua si ni‑hugid an
35k ab wo ai mant wo ha gewito g m‑obga. Psalm

110:1
36 “Pegih, ihda Jesus mamt ab naggia kots t ab o

d Jiosh si Kehsha ch d wo t‑doꞌibiakam kownalk.
Kutt id wo chum si s‑ap s‑mahchk wehsijj ahchim
Tutuligo hemajkam.” Neh, bash kaij g Peter.

37 Kush si s‑koꞌokam pi ap e tahtk g hemajkam
am i kaiok ch hab kaij ab hawui hegam Peter, “Ih,
tt has wo t‑juh, t‑naipijju?”

38 Sh hab kaij g Peter ab ha wui, “Heheꞌejel g
gam hu wo s‑ohhod g pi ap e‑chegitoi k wo e
pahl‑wapko ab chehchegch g Jesus Christ. Kut
gam hu hab wo i juh g Jiosh g pi ap em‑chuꞌijig.
T amjed wo si em‑wehmajkad g Hekia S‑apꞌekam
Gewkdag

39nash pi g Jiosh hab kaij mat ab wehsijj wo ha
mah g Hekia S‑apꞌekam Gewkdag hegam mat ab
wo i ha wai e wui.”

40Sh tash amneok g Peter ch am chumha ahgid
ch hab kaij, “Am g wo e doꞌibia. Si s‑koꞌok namki-
dadag o ab ha aihim hegam t‑wehm hemajkam
mat pi gam huwo ohhod g pi ap e‑chuꞌijig.”

41Kutshwaikmihl ab i s‑wohochghaꞌichuahgaj
heg i tashkaj k e pahl‑wapkon k ab i e hemakoj ha
wehm.

42 Sh g Jesus chuhchai am hahawa ha
mashcham. Kush am ha wehm e mihshmad
ch e hoꞌigeꞌidahun ch hawehmhuhuga g chemait.

Ha‑himdag g Jesus ihmdam
43 Kush muꞌi haꞌichu s‑hasigam hab junihim

idam Jesus chuhchai g Jiosh gewkdagkaj. Tsh heg

hekaj muꞌijj ehp ab si has i el mat haschu hab juh
g Jiosh.

44 Sh wehsijj g Jesus ihmdam ab si e hajunit ch
wehs haꞌichu ab i aꞌai e mahk mash hedai haschu
i pi edgid,

45 chum as hems wo gagda g haꞌichu e‑eniga
mat heg hekaj lial am wo i ha wehmt hegam mo
haꞌichu i pi edgid.

46 Sh wehs tashkaj am e nanmek geꞌe cheopi ch
edchamepewehmegegosidaꞌai e‑kihki edsi s‑ap
e tatatk ch ab wabsh i e shoꞌigchudch Jiosh wui

47 ch ab si hehgchulid g Jiosh. Kush wehsijj g
hemajkam si s‑ha hoꞌigeꞌelid. Sh g Jiosh ab i ha
wahpkid ha shahgidwehs tash ab hegammat hab
waꞌap e doꞌibia.

3
Matsh e doaj g pi himidkam

1 Kush am waꞌi hebai amjed, tsh am dada g
Peter g John wehm geꞌe cheopi t am. Kush d i
waik ohla gam hu i juhk mo eda e aꞌahe mat wo
e hoꞌigeꞌidahu.

2 Sh ab hema daha g shoꞌigkam hemajkam heg
bahsho kolhai kihjeg mash hab e aꞌaga Si S‑kehg
Kihjeg. Kush ihda oꞌodham ga hu e‑alijk amjed pi
himdag. Kumsh wehs tashkaj am wabsh i bebhe
ch ab dadsha ab kolhai kihjego. Kush wabsh
haꞌichu ha tahni hegammo am daiw.

3 Tsh eda am wo i wahp idam Peter ch John. Sh
ab haꞌichu chum ha tahni.

4 Tsh ab si i nei idam Peter k hab kaij, “Ab g si i
t‑neid.”



ACTS 3:5 xi ACTS 3:13-16

5Kutsh wa woho ab si i ha nei hab e ahgch mat
wo haꞌichumah.

6 Sh oi wa hab wabsh kaij g Peter, “Neh,
ni‑nawoj, pi aniha lialigachwabshabahaꞌichuwo
m‑mah mat heg baꞌich wo i m‑wehmt. K d ihda
mant habwom‑ahmapt abwo i hiw g Jesus Christ
k wo kekiwua k wo hih.”

7 Bash kaij ch ab hahawa bei g nowij k ab i
wuhshad. Kutsh am wa i hekaj ab gewpka g
kakhioj.

8Tsh am si uhgk daꞌa k kekiwua k amwa i hekaj
s‑ap hih. Kutsh idam Peter im hu i wahp cheopi
kolhai ch ed. Tsh heg ha wehm i wah k si chehk
dadꞌehim ch ab si hehgchulid g Jiosh.

9-10 Kutsh si has i el g hemajkam am i neidok
mo d hegai pi himidkam mo ab dahiwup kolhai
kihjego.

Matsh amhamihshmad gPeter geꞌe cheopi t am
11 Batsh e juh ihda anai mash hab e aꞌaga

Solomonbad Watto. Kush ihda pi himidkam gan
huwabsh i si e uꞌukchabhaab gPeter ch Johnmat
pi wo i e gawulkai ab ha amjed. Tsh ab hahawa
aꞌaijed i wohp g hemajkamk gan hu ha biha si has
i elidkmat e doaj.

12Tsh amwabsh apꞌet g Petermat amhamihsh-
mad k hab kaij:

“Ni‑wehm oꞌodham, pi g amwo si e totodsid. Pi
att g hejel t‑gewpkdagkaj doaj ihda oꞌodham,

13-16 Jiosh si Kehsha at hab t‑juni nach pi ab
hiwig. K d hegai Jesus mam ahpim s‑muꞌamk ch
ab mah g kownal Pilate. K eda g Jiosh d pionag
g Jesus ch d hekia s‑apꞌekam ch pi ha chuꞌijig. T



ACTS 3:17 xii ACTS 3:22

ha chum wo dagito g Pilate. M wabshaba ah-
pim hab ahg mat wo muꞌa k heg wo dagito mo
d ha muꞌakam. K heg hekaj d em‑chuꞌijig mat
e muhkid. K eda d hegai mo ab t‑makiog g pi
ha huhugedam doakag. T wabshaba g Jiosh ab
si haꞌichuchud k uhpam i wuhshad ab amjed g
muhkig k am i bei dahm kahchim wui. Hegam
t‑shohshonbadmashdAbrahamch Isaac ch Jacob
ash ab si has i elid g Jiosh. Kum eda ab wui gegok
g Jiosh si Kehsha.

17 “Pegih, ni‑wepnag, mtp hems heg hekaj
s‑muꞌam g Jesus mam pi mahch mo heg am d si
Kehshaj g Jioshmat wo t‑doꞌibia.

18 T eda heki hu waꞌi amjed an oꞌoha g kelibad
Jiosh haꞌichu i tashogiddammat g si Kehshaj wo e
shoꞌigch. T idani woho am hab e juh.

19 Pegih, oi g gam hu wo s‑ohhod g pi ap
e‑chegitoi k ab wo i e nohnogi Jiosh wui. T heg
wo s‑em‑hoꞌigeꞌid k gam hu hab wo i juh g pi ap
em‑chuꞌijig k ab wo si i wechijid g em‑dodakag.

20T ab em‑wui wo i hih g si Kehshaj Jesus.
21 K hab mahs mat an wo haꞌichugk ihda Jesus

dahm kahchim ch ed am hugkam mat hab wo e
juh hegaimo haschu i t‑tashogid g kekelibad Jiosh
haꞌichu i tashogiddam.

22“Neh, bashwakaij gMosesbadamt‑shohshon
ha wui:
Em‑kownalig Jiosh at ab wo hema i kei g haꞌichu

i tashogiddam hab masma mat ahni am i
ni‑kei.

Kut ihda d wo em‑wepo oꞌodhamk.
Wehs haꞌichu amt ab wo kaiha mat haschu ab wo

i em‑ahgi.

23Kutwoekoꞌijmatphedai pi abhuwokaihamad.
Deuteronomy 18:15-19

Neh, bash kaij g Mosesbad.
24 K wehsijj ahgachug g kekelibad Jiosh haꞌichu i
tashogiddamhegaimo haschu amhab i e junihim
idani. Samuelbad ash d hema hegam.
25 Jiosh ash wa am ha ahgid g t‑shohshonbad
matsh haschu habwo t‑juni. K heg d ep t‑wuikam
ahchimmach d ha amjedkam.

“Bash kaij g Jiosh amwui g Abrahambad:
Am ant wo hema i kei g m‑amjedkam mant heg

hekaj ab wo i s‑ha hoꞌigeꞌel g wehs nahnko
mahs hemajkam id dahm jewed. Genesis
22:18

26 “Neh, t wa woho hab e juh mat am i kei g
e‑alidag Jesus. T heg wehpeg ab i s‑t‑hoꞌigeꞌel
ahchim Tutuligo k ab t‑wui him k ab i t‑mah g
apꞌedag matt ab wo i t‑nohnogi ab amjed g pi
apꞌekam.”

4
Mamtsh am ha lodai g Peter ch John

1 Sh am wabsh kia ha mihshmad g Peter ch
John. Kutsh am haha wabsh haꞌi dada g papal ch
ha‑geꞌejig g geꞌe cheopi nuhkuddam ch haꞌi ehp
mash am oid g Sajusi himdag.

2 Sh eda wa idam Peter ch John am ha
mashcham g hemajkam mat ab i wuhsh g Jesus
e‑muhkig amjed. Sh idam Sajusi pi hohhoꞌid nash
pi pi wohochudmat ep wo e chegito g koꞌi.

3 Sh eda e aihim mat wo s‑chukk. T heg hekaj
ged hu ha kuhmat wo ha lodai baꞌich tash.

4Tshwabshabamuꞌijj hegammatsh kah g Peter
ch Johnab i s‑wohochg Jioshhaꞌichuahga. Tsham
imuꞌida hegammash ab ihm g Jesus. Kush hegam
mash d chechoj d hahawa hetaspmihl.

5 Sh am baꞌich d i tash. Tsh am e hema-
pai g hemajkam ha wanimeddam ch geꞌeged ch
chehanig hamashchamdam.

6Kush am ha wehmaj hegai uhgchu pahl mash
hab chehgig Annas. Sh g hajunij am hab waꞌap
haꞌichugmash haꞌi d Caiaphas ch John ch Alexan-
der.

7 Tsh ab hahawa i ha wuwhas idam Peter kuk-
paikud amjed k ga hu i ha chuhcha k ab ha kakke,
“Shahchu am e wepogid ch hab haꞌichu wua?
Dohm hab elid mamt heg ab bei g e‑gewkdag k
doaj ihda pi himidkam?”

8 Tsh ab baꞌich i gewkai g Peter g Hekia
S‑apꞌekam Gewkdag. Sh hab kaij:

“Bamki e elid ahpim t‑wanimeddam ch geꞌeged
9matt hemho wo wa bei g apꞌedag matt hab wo

juh g s‑apꞌekam.
10 Pegih, nt wo em‑ahgi mat g Jesus Christ

ab i t‑mah hegai gewkdag matt hekaj doaj ihda
oꞌodham. Ahpim amt hab juh hegai Jesus Christ
mat ab e naggia kots t ab. T wabshaba g Jiosh ab
uhpam i wuhshadmuhkig amjed.

11 Id o hab ahg Jesus g kelibad Jiosh haꞌichu i
tashogiddam ch an oꞌoha ihda haꞌichu wepogida
mo hab chuꞌig:
Kihtdam at wo hema chum s‑ohhodam g hodai.
T wabshaba id d wo si s‑has haꞌichu hodaik am

ha‑kihta wehhejed. Psalm 118:22

12Hegai waꞌi Jesus at wo ha doꞌibia g hemajkam.
Do Jiosh si Kehsha mat ab wo t‑mah g pi ha
huhugedam doakag. Kut pi hedai ep hab wo shaꞌi
juh g doꞌibiadag.”

13 Sh si s‑e mahch ch neneok idam Peter. Tsh
hekaj si has i ha el idamhahaꞌichu, wahmmat am
i s‑mai am i ha kahkch mo d wabsh si oꞌodham
ch pi hasko shaꞌi uhgk e mashchamahim. Tsh am
hahawa i amichmoki an wehmajkahim g Jesus.

14Kush am ha wehm kehk hegai mamt doaj. Sh
pi e nakoghegamhahaꞌichumas haswo chei nash
pi g e‑wuhpuikaj neid mat woho e doaj hegai.

15Kumtsh gam hu hahawa i ha wuwhas hegam
Peter matsh g hahaꞌichu amwo i aꞌaga.

16 Kush hab kaij, “Shahtt wo ha juh. Wehsijj o
s‑mahch g Jerusalem t am kihkam mat doaj g pi
himidkam. K id d si s‑hasig haꞌichu. Kutt pi wo
shaꞌi t‑nako machs hab wo chei mas pi woho hab
juh.”

17 Sh hab hahawa ep kaij, “Matt wo keshwua
ihda ha‑ahga mat pi hekid am hu ep wo shaꞌi
aꞌagad ihda Jesus am hema i wui.”

18Kumtsh ab hahawa ep i hawahpki. Sh hab ha
ahg, “Chumashaswochuꞌigkhaꞌichu,mtpi amhu
wo shaꞌi aꞌagad ihda Jesus.”

19 Sh hab hahawa si kaij hegam Peter, “Am gwo
i aꞌamichud machs ahpim ab wo em‑wohoch aha
natt g Jiosh.

20 Tt ahchim hi hemho am wo wa ahgahid mat
haschu i si s‑kehg hab juh k haschu i si s‑kehg hab
kaij g Jesus mach si neid ch kah.”

21-22 Kush wa eda hegai pi himidkam i
baꞌiwchkim g giꞌikko wehst‑mahm aꞌahidag.

Sh g hemajkam wehs ab si i hehgchulid g Jiosh
mat doaj. Kutsh heg hekaj pi shaꞌi e nako g ha
wanimeddam mas has masma s‑koꞌokam wo
ha namkid k am wabsh si ha ebkiod k chum ha
keshwua k hahawa ha dagito.

MashgJesus ihmdamabtahnig Jioshggewkdag
23 Tsh am wa i hekaj ged hu uhpam dada

e‑naipijju ha wui k am ha ahgid mo has i ha ahg
g uꞌugchu papal ch geꞌeged.

24 Tsh am i kaiok am ha hekaj e hoꞌigeꞌidahun
k hab kaij, “T‑kownalig Jiosh, wehs ap uꞌukch
g gewkdag ch nahtokch g dahm kahchim ch
jewed kahchim ch ge kahchki chwehs haꞌichumo
haschu am i ha eda.

25 Ab aptki cheha g Hekia S‑apꞌekam Gewkdag
mat wo amichudach g m‑pionagbad David. K
hekaj hab kaij:
Shoꞌo waꞌi si s‑babga g nahnko dakam hemajkam

ch am chum e nakog mat am hab wo juh
hegai mo g Jiosh pi ha hiwgid.

26T am i e nako g kokownal k am i ewehmtmat ab
wui wo gegokiwua g Jiosh si Kehsha. Psalm
2:1-2

27 “Neh, Jiosh t‑ohg, t wa woho am e hemapai g
t‑wehm oꞌodham ha wehm g gawul mahs hema-
jkam ch hegam kokownal mo d Herod ch Pilate.
Wehsijj at ab wui gegokiwua g hekia s‑apꞌekam
m‑Kehsha, Jesus.

28 Heki apt hu am i apꞌech mapt wo ha hiwigi
matwomuagsim‑Kehsha. Kut idammatabchum
m‑wui gegokiwua hab wabsh juh mapt haschu
heki hu i apꞌech.

29-30 Pegih, t‑ohg Jiosh, am g i ha neid mo
ab si t‑ebkiod k ab wo i t‑mah g gewkdag matt
s‑gewkam wo aꞌagad g haꞌichu m‑ahga ch wo ha
dodaj g kokꞌodam ch si s‑hasigam haꞌichu hab wo
juh g gewkdajkaj g hekia s‑apꞌekam m‑Kehsha,
Jesus.”

31 Tsh am i haꞌasa e hoꞌigeꞌidahu. Tsh g Hekia
S‑apꞌekam Gewkdag am si uꞌugij hegai kih mo am
e hemapadch k ab si i ha mah g gewkdag. Tsh am
hahawa baꞌich i si s‑gewkam ah g Jiosh haꞌichu
ahga.

Mash pi shaꞌi daꞌa g haꞌichu e‑eniga ab aꞌai ewui
32Wehsijj ashabaꞌai si e tatchuag Jesus ihmdam

ch ab si i hemakoch g e‑chegitoi k pi hedai shaꞌi
s‑daꞌa g haꞌichu e‑eniga ab aꞌai e wui.

33 Sh idam Jesus chuhchai si s‑gewkam am ah-
gachug mat uhpam i wuhsh g Jesus muhkig t
amjed k d wehs ha‑kownalig. Kush g Jiosh am si
i ha wehmt.

34 Sh haꞌi am ha gagda g e‑oꞌoidag ch e‑kihki ch
ab i uꞌu g lial

35ch ab hamamka g Jesus chuhchaimash hekid
i e tatchua. Sh am hahawa aꞌai ha mamka hegam
mash pi haꞌichu edgid. Sh hekaj pi hedai haꞌichu
pi edgid.

36 Sh hema d Joseph ch ab Cyprus jewed t ab d
kihkam ch d chum papal ha wehm chikpandam
nash pi ab d Levibad amjedkam. Sh id hab ep
chechcheg g Jesus chuhchai Barnabas mo hab d
ahga I ha Gewkemhundam.

37 Id atsh gagda g e‑oidag k ab i ui g namkigaj k
wehs hamah g Jesus chuhchai.

5
Ananias ch Sapphira

1 Sh am hema d Jesus ihmdam ch hab chehgig
Ananias. Kush g wehmaj kihkam hab chehgig
Sapphira ch hab waꞌap d Jesus ihmdam. Kutsh
ihda Ananias epai gagda g haꞌichu e‑eniga

2khabmasmahabchume juhmatwehshamah
g namkigaj g Jesus chuhchai k wabshaba ged hu
haꞌi si toa e‑wohshag ed.

3 Sh hab kaij g Peter ab wui, “Shahchu apt
ahgk hiwigi g Jiawul mat am pad haꞌichu hab
juh m‑ihbdag ed. Pt heg hekaj iattogi g Hekia
S‑apꞌekam Gewkdag mapt heg wepogi mo id d
wehs g haꞌichum‑eniga namkig.

4 Hegai haꞌichu m‑eniga o d m‑eniga mapt koi
gagda. Pt am i gagda. K hegai namkigaj d
m‑lialiga. Pt eda hab juh ihda si geꞌe pi apꞌekam.
Pi apt ahchim waꞌi chum t‑iattogi mach d wabsh
oꞌodham. Jiosh apt ep chum iattogi.”

5 T am wabsh i chum kaiok ihda g Ananias k
muhk k i gei.

6Tsh ab hahawa i wahp g wechij oꞌodham k am
i apꞌech g chuhkugaj k ged hu cheh.

7 Sh am ep s‑mahch g wehmaj kihkam g muhki
matsh hab masma wo chum ha iattogi. Sh am d i
waik ohla. Kutsh eda pi koi kah mat has e juh k
hekaj am jiwia mo am daha g Peter.

8 Kush heg ab wui hab kaij, “Namt haꞌakia ui g
lial mamt gagda g haꞌichu e‑eniga?”
Sh hab kaij, “Heuꞌu, haꞌakia att ui.”
9 Sh hab kaij g Peter, “Ms haschu ahgk hig

ahpi g e‑wehm kihkam wehm hab chum i e

taht mamt wabsh wo piꞌich g Hekia S‑apꞌekam
Gewkdag? Dada at hegam mat ged hu cheh g
m‑wehm kihkam. Pegih, t hab waꞌap masma hab
wom‑juh.”

10 Tsh am ha hekaj muhk k i gei wecho. Tsh ab
i wahp g wechij oꞌodham k am nei matki muh k
gam hu i be k ged hu cheh hugidaj an g wehmaj
kihkam.

11 Tsh wehsijj ab si s‑ehbeni g Jesus ihmdam ch
hegam ehpmo hedai i kah ihda.

Mash g s‑hasig haꞌichu hab junihim g Jesus
chuhchai

12Kush s‑hasig haꞌichu s‑ta neidamamhab juni-
him g Jesus chuhchai am ha shahgid g hemajkam.
Sh wehsijj si s‑ap e hehemapad hegam Jesus ihm-
dam heg wecho Solomonbad watto.

13Sh g hemajkam ab si has ha elid chwabshaba
si s‑e gihugmat ab wo i ha wehmt.

14 Tsh oi wa muꞌi ab i s‑wohoch g haꞌichu
ha‑ahga ab amjed g Jesus k ab i ha wehmt. Haꞌi
d chechoj ch haꞌi d uꞌuwi.

15 Kumtsh am i ha wuwhas g kokꞌodam am i
neidok mo haschu has junihim g Jesus chuhchai
k an kahya oidk ha wahpakusch hab elidch mat
chum hems g Peter ehkadag ab hab wo e juh ha
abmat wo e dodaj.

16Muꞌijj atsh ab aꞌaijed i hihi Jerusalemwui ab i
ha uꞌuk g e‑kokꞌodamga ch hegammo g jijawul an
ha uꞌukch. Kutsh wehs ha dodaj.

Mamtsh ha shoꞌigch g Jesus chuhchai

17Tsh g uhgchu pahl ch hegammash habwaꞌap
am oid g Sajusi himdag si s‑koꞌokam s‑ha hehgam
g Jesus chuhchai

18kam iha chehag geꞌe cheopi nuhkuddammat
wo ha kuh. Tsh wawoho am ha kuh.

19 Tsh wabshaba heg i s‑chuhugam ab g anghil
am si kuhpiꞌo g kukpaikud k ab i ha wuwhas g
Jesus chuhchai k hab ha ahg,

20 “Am g wo uhpam hihim k am wo i gegoki-
wua geꞌe cheopi ch ed k wo ha ahgi g hemajkam
mat has masma wo bei ihda pi ha huhugedam
doakag.”

21Kutsh ab wohog elid k am hihim k am i wahp
geꞌe cheopi ch ed mat wabsh i chum mahsi k am
ha hekaj i hamashcha g hemajkam.
Tshedahegwaꞌi siꞌalimguhgchupahl chhegam

Sajusi am i ha hemapai g e jehnigiddam. Sh idam
pi mahch mat haschu has e juh ch atsh am ha
chehagnuhkuddammatabwo ihaui gha‑lilsoga.

22 Kutsh am chum hihi g geꞌe cheopi nuhkud-
dammat wo ha ui. Kush pi am hu haꞌichug.
Tsh ab wabsh uhpam hihim k am ha ahgid ch

hab kaij,
23 “M att dada kukpaikud am k am chum nei. K

ab wabsh kia yahwidag. K g lilso ha nuhkuddam
ab ep gegok kihjeg t ab. Tt wabshaba am i chum
kuhpiꞌo g kihjeg. K pi am hu hedai haꞌichug.”

24 Tsh am i ha kaiok am wabsh i pi amich mas
hebai has e juh g ha‑lilsoga.

25 Tsh am hahawa hema i wahk k hab kaij,
“Nehꞌe! Idani o ged hu hamashcham g hemajkam
geꞌe cheopi ch ed hegammamt wa ha kuh.”

26 Tsh am hahawa hihi g geꞌe cheopi nuhkud-
dam k ab uhpam wabsh s‑ap i ha ui nat pi am hu
wo hamaꞌichshul g hemajkam

27k am ha uꞌapa ha wui g e jehnigiddam.
Sh hab ha ahg g uhgchu pahl,
28 “Chum ach s‑gewkam pi em‑hiwgid mams

an hu wo aꞌagad hegai Jesusbad. T eda g
em‑mashchamadag ab amjed heki hu wehsko
chehmo g Jerusalem. Kum ahpim ab chum
t‑abchud gmuhkigaj.”

29-32 Sh hab kaij hegam Peter, “K wabshaba g
Jiosh am t‑ahgid matt am wo wa ahgahid ihda
mach haschu i si t‑wuhpuikaj neid. Kutt hemho
wo wa i hehgch g Jiosh, pi wabsh g oꞌodham. Ah-
pim amt bei g Jesus k hab juhmat ab e naggia kots
t ab k e muhkid. T wabshaba g Jiosh ab uhpam
i wuhshad muhkig amjed k am i wahki dahm
kahchim ch ed k an i kei si e‑hugid an k ab imah g
gewkdagmatwo t‑doꞌibia kwo t‑wanimedad. Kut
heg ab i t‑mah g apꞌedag ahchim Tutuligo hema-
jkammatt gamhuwo s‑ohhod g pi ap t‑chegitoi. T
hekaj g Jiosh gamhuhabwo i juh g pi ap t‑chuꞌijig.
Jiosh at ab cheha gHekia S‑apꞌekamGewkdagmat
wehswo t‑wehmajkahchimmachabs‑wohogelid
ch am t‑gahiwuhshanimwowohokamchg Jesus.”
Neh, bash kaij g Peter.

33 Tsh wabsh wohoꞌi babgat hegam e jehnigid-
dam kwabsh chum s‑ha kokdaimk.

34ShwabshabaamdahegaimashdGamaliel ch
d chehanig ha mashchamdam ch am oid g Palasi
himdag. Sh wehsijj ab si has elid g hemajkam.
Kutsh am i kekiwua k am ha ahgi mat gm hu wo

shaꞌi i hawuwhas g e‑lilsoga. Tshwawoho hab ha
juh.

35 Sh hab hahawa kaij ihda ab ha wui g e
jehnigiddam, “Ni‑hajuni, am g wo s‑e nenꞌoidk
mamt has wo ha juh idam oꞌodham.

36 Hekid o hu i mat am hema i e maskogid k
hab chehgig Theudas ch hab kaij mo d ge haꞌichu
s‑mahchim. Kut am hu i giꞌik siant chechoj ab i
wehmt. T wabshaba e muhkid ihda. T wehsijj e
gantadhegammatwaabwehmt. Tamwaꞌi huhug
g ahgaj.

37 T amjed am hema ep i e maskogi eda mat
g hemajkam e kuint k hab chehgig Judas ch am
Galilee t am d oꞌodham. T ihda hab waꞌap muꞌi
oꞌodhamam i oi. Twabshabahabwaꞌap emuhkid
hegai Judas. T habwaꞌap aꞌai e gantad hegammat
wa ab wehmt.

38 “Pegih, k hemuch hab wa mahs haꞌichu. Pi g
am hu has wo shaꞌi ha juhni idam oꞌodham. Ha g
wo dagito. Hemu at wo huhug ihda haꞌichu hab
ha‑juni matp dwabshwo oꞌodhamhab ha‑elidak.
Tp dwo sha Jiosh haꞌichu hab junik,mt piwo shaꞌi
e nakomamswo keshwua.

39 Mtp hems heg wabsh wo e wepogi mam g
Jiosh wabsh cheggia.”
Tsh oi wa ab i s‑wohog el g Gamaliel idam e

jehnigiddam
40 k hab ha ahg g geꞌe cheopi nuhkuddam mat

amwo i hawahpki g lilso kwo ha gewitta. Tshwa
woho hab e juh. Kutsh ab ep si ha ahgi mat pi am
huwo shaꞌi aꞌagad g Jesus k hahawa ha dagito.

41Kush wabsh si s‑hehgig idam Jesus chuhchai
am i wuwhak natsh pi ab si has i ha el g Jiosh k ab

i hamah g apꞌedagmatsh si e shoꞌigchwehhejed g
Jesus.

42 Pi atsh shaꞌi haꞌasa aꞌaga g Jesus k wabshaba
wehs tashkaj am wabsh i ha mashcham g hema-
jkam geꞌe cheopi ch ed ch am ha‑kihki ed mo g
Jesus d Jiosh si Kehsha.

6
Matsh am i ha chuhcha gwewaꞌak chikpandam

1 Kush am i muꞌidahim hegam mash am oid g
Jesus himdag. Sh am haꞌi neneok g Greek hema-
jkam ha‑neꞌokikaj nash pi tash gam hu kihkahim
ha‑jewedga ed. Kush idam hab kaij mash pi ap
ha dagioꞌid hegam heheꞌejel wiꞌikam uꞌuwi mash
d ha‑hajuni. Kush heg hekaj am aꞌai pi e apꞌet
idam Greek neneokdam ha wehm hegam mo g
hejel e‑neꞌokikaj neneok.

2 Tsh am i kah g Jesus chuhchai k am wehs i ha
hemapad k hab kaij, “T‑wepnag, pi o apꞌe machs
wabsh wo dagito g mihshmda ab amjed g Jiosh k
im hu g lial wo hudawogad.

3 Ab oki haꞌi ep em‑mahkch g Jiosh g gewkdag
ch amichudadag mamt am hab wo junihid ihda
chikpan. Pegih, mt amwewaꞌak wo i ha gawulkai
hegam mam s‑ha mahch mo woho hab masma.
Kutt idam am wo i ha chuhcha mat wo nuhkud
ihda habmahs haꞌichu.

4 Tt ahchim Jesus chuhchai am hab wo si i juh
matt wo t‑hoꞌigeꞌidahunad ch wo si ha mihshm-
dad g hemajkam.” Neh, bash kaij.

5 Kumtsh ab si i s‑hohhoꞌi mo has kaij k am
wewaꞌak i ha chuhcha. Hema idam ash hab
chehgig Steven ch ab si s‑gewkam hiwig g Jesus.

Sh g Hekia S‑apꞌekam Gewkdag ab si mahkch g
gewkdag. Kush hegam haꞌi ehp hab chechgig
Philip ch Prochorus ch Nicanor ch Timon ch Par-
menas chNicolaus. IhdaNicolaus ash ab d amjed-
kamgAntiokkihhimchdgawulmahsoꞌodhamch
ab i s‑wohoch g Tutuligo ha‑himdag eda mat koi
s‑mai ab amjed g Jesus.

6Tsh idamabhahawa ihauighemajkamhawui
g Jesus chuhchai. Kutsh idam am e hoꞌigeꞌidahun
k ab ha taht mat heg hekaj wo s‑e mahchkmo d si
ha‑chuhchai.

7 Tsh am si i geꞌeda g Jiosh haꞌichu ahga
Jerusalem t am. Kutsh baꞌich i muꞌida hegam
mash am oid g Jesus himdag. Tsh muꞌijj ab i
s‑wohoch hegammo d papal Tutuligo ha‑himdag
ed.

Mamtsh bei g Steven
8 Ab ash si s‑hoꞌigeꞌid g Jiosh g Steven ch ab si

i mahkch g e‑gewkdag. Kush s‑hasigam haꞌichu
hab wua.

9Tshwabshabahaꞌi abwui gegokiwuamasham
hebai e wehm e mihshmad g Tuhligo e‑himdag.
Haꞌi idam ash d neneholkahim Cyrene ch Alexan-
driakihhimtam. Tshamhaꞌi i hawehmtabCilicia
jewed t amjed ch haꞌi ab Asia jewed t amjed.
Sh idam ab kamꞌon g Steven
10 Sh wabshaba g Hekia S‑apꞌekam Gewkdag ab

si mahkch g Steven g amichudadag. Kutsh pi shaꞌi
enakohegammasabuhpamwo inodagi gneꞌokij.

11 k heg hekaj am hahawa haꞌi ha namkid k am
ha ahgid mat hab wo chei, “Kah ach ihda mo si
has ahg hegai mo ab t‑chehani g Jiosh Mosesbad
oꞌohana ed.”

12 Kush wa woho hab kaij idam ch hekaj i ha
kudu g hemajkam ch geꞌeged ch chehanig ha
mashchamdam. Tsh idamwabshwoho i babgat k
am hihim k an bei g Steven k ged hu uꞌapa ha wui
g e jehnigiddam.

13Mtsh am hahawa haꞌi i ha wahpki g oꞌodham
matsh am haꞌichu wo ha iattogi ab amjed. Sh
hab kaij idam, “Ihda oꞌodham o chum hekid has
ahg g hekia s‑apꞌekam geꞌe cheopi ch hegai mo ab
t‑chehani g JioshMosesbad oꞌohana ed.

14Kah ach mo hab kaij mat hegai Jesusbad wo i
wuaggeꞌe cheopi kwogawul juhg t‑himdagmach
ga hu hebai amjed hab i junihimmat g Mosesbad
an oꞌoha.”

15 Kush wehsijj ab si neid g Steven. Sh g
wuhioshaj hab haha wabsh mahs matp hems g
anghil wuhiosha nash pi si tonod.

7
Matsh haschu neꞌoki ab i nodagi g Steven

1Kush hab kaij g uhgchu pahl ab wui g Steven,
“No am wa woho map hab junihim hegai mo
haschu abm‑abchud?”

2Kush hab kaij g Steven:
“Ni‑geꞌegedga ch ni‑hajuni, ab g wo si i

ni‑kaiham. An o oꞌohadag matsh g Jiosh ab wui e
chehgi g t‑shohshonbad Abraham. Kush eda am
wabsh kia kihMesopotamia jewed ch ed.

3 “Sh hab kaij g Jiosh ab wui:
Ia g wo ha dagito g e‑hajuni ch e‑jewedga k ab wo

hihi heg wui jewed mant am wo m‑chehgi.
Genesis 12:1

4“Tshwawohoamdagito gMesopotamia jewed
mashamkihgCaldeahemajkamkamchihpiaHa-
ran kihhim wui. Kutsh am i muh g Abrahambad
ohgbad. Tsh ab hahawa ep cheha g Jiosh mat ia
wo chihpia Canaan jewed wui. Kutsh ia i chiwia
mach hemuch ia kih.

5 Tsh eda koi ab hu heꞌes shaꞌi mah ihda jewed
k wabshaba am hi wa ahgid mat wo mah. T d wo
ha‑enigak g amjedkamaj mat heꞌekiajj ab wo i oi.
Kush eda pi koi ha aꞌaliga g Abrahambad mash
eda hab ahg g Jiosh.

6 “Kush hab kaij g Jiosh ab wui:
M at hu wabsh heb hu jewed ch ed wo kihk g

m‑amjedkam ch dwabsh wo ha‑pionagk.
Kumt wo ha shoꞌigch giꞌik siant aꞌahid ab.
7 Nt wabshaba wo ha kastigal hegam hemajkam
mat an wo ha uꞌukchid.
T ab hahawo iwuwhaheg amjed jewed k abwo si

has i ni‑elid k wo ni‑ihm iia. Genesis
15:13-14

Neh, bash kaij g Jiosh
8 ch ab mah g Abrahambad hegai himdag mat
am wa has masma wo ha oꞌoha an ha hikuchk g
chechoj e‑aꞌaliga. Tsh hab masma wo s‑mahchk
mash habwaꞌap d ha‑wuikamhegaimatsh g Jiosh
am ahgi g Abrahambad. Tsh wa woho hab e
juh g Abrahambad k an pahl hikuch g e‑alidag
Isaacbadmo d i gigiꞌik tash amjedmatmahsi. Tsh
g Isaacbad habwaꞌap juh g e‑alidag Jacobbad. Tsh
g Jacobbad hab waꞌap ha juh hegam gamai gohk
e‑aꞌalidagmach ab d ha amjedkam.

9“Tsh idamwas‑hehgamge‑wehnag Josephbad
k ab haꞌi ha wui gagda mat d wo ha neholigak

am Egypt jewed ch ed. Sh wabshaba g Jiosh am
nuhkud

10 ch ab s‑ap i wuhshad wehs haꞌichu shoꞌigdaj
amjed k ab i mah g si oꞌodhamdag ch amichu-
dadag. Tsh am i nei g ha‑kownalig g Egypt t am
hemajkam k am i uhgkajid k am kownalch am
dahm g e‑kownaltalig ch haꞌichu e‑eniga.

11 “Tsh wa haha wabsh gei g bihugig k ha
shoꞌigch g hemajkam wehsko Egypt jewed dahm
ch iia Canaan jewed dahm. Tsh pi shaꞌi e amich
hegam Abrahambad mat hebai wo bei g haꞌichu
hugi.

12Kush eda am s‑haꞌichu hugig Egypt jewed ch
ed. Kutsh am i kah g Jacobbad k am ha cheha g
e‑aꞌalidagmatsh amwo hunio. Kutsh hab e juh.

13 “Tsh am ep i huhug g haꞌichu ha‑hugi. Kutsh
am ep hunio. Tsh g Josephbad am hahawa ha
ahgi mo d ha‑wehnag nash pi pi amichud. Tsh g
ha‑kownalig g Egypt t am hemajkam ab s‑ha mai
g Josephbad hajuni.

14 Tsh g Josephbad am hahawa wai g e‑ohgbad
mat wehsijj ab wo i chihpia Egypt wui. Kush eda
d wewaꞌakko gamai hetasp (75) hemajkam.

15 Tsh wa woho am i chihpia hegam Jacobbad
Egypt wui k am kihkahim ch am koi.

16Tsh am uhpam i e ui g ha‑ohꞌo g Abrahambad
ch Josephbad Shekem kihhim wui. Abraham-
bad atsh wa am heꞌes ha nolawt g jewed hegam
mash d Hamor amjedkam matsh am wo e toa g
ha‑koꞌidag.

17 “Sh amjed muꞌi aꞌahidag wehgaj. Sh e aihim
matsh am hab wo juh g Jiosh mash haschu i heki

hu ahgid g Abrahambad. Tsh eda am i si muꞌida g
t‑shohshonbad amai Egypt ch ed.

18 Kutsh am hema i wuhsh g kownal mash pi
shaꞌi mahch matsh wa has masma am si i ha
wehmt g Josephbad amai Egypt ch ed.

19Kush ihda nahnko hawua hegam t‑shohshon
ch ha shoꞌigchud ch hab ha ahgmat gamhuwoha
shul g chuꞌuchum e‑aꞌaliga hab ahgchmat wo koi.

20Kutsh eda mahsi g Mosesbad k si s‑kehg d ali.
Kutsh am i nuhkud g jehjij waik mashad ab

21k gam hu hahawa i wuhshad. T g kownal uwi
alidagamchehgkab i bei habmasmamodmadaj.

22Kumtsh wehs haꞌichu mashcha mo haschu d
i si s‑hasig haꞌichu am Egypt ch ed. Tsh ab si i
mai ihda wehs k d si s‑has haꞌichu am heg edamo
haschu hab i kaij ch haschu hab i junihim.

23 “Batsh wa masma am i geꞌeda g Mosesbad k
am i ai g giꞌikko wehst‑mahm (40) aꞌahidag. Tsh
am hu hebai hab i e ahmat amwo i ha chehgim g
e‑hahajuni.

24 Kush hema g Egypt t am oꞌodham am hema
shoꞌigchud g Tuhligo. Tsh gMosesbad am iwehmt
g e‑hajuni kmua ihda Egypt t amoꞌodhammatwo
agwua

25k hab e ahgmat g hajunij wo chum s‑mahchk
matg Jioshwohekaj kwohadoꞌibia. Shwabshaba
g hajunij pi habmasma hab elid haꞌichu.

26 Sh am baꞌich d i tash, sh am haꞌi e cheggia g
Tutuligo. Tsh am ha neid k chum s‑ha daꞌid k hab
kaij, ‘Kia, ahpim! Dam e‑wepngam ch eda haschu
ahgch e cheggia?’

27 “Kut hegai mo ha cheggia ab si nuꞌichkwua g
Mosesbad k hab kaij:

Shahchu ap ahgch hab chum e wua maps am
t‑dahm.

Pi o ab hu shaꞌi m‑ab maps ahpi am haꞌichu wo i
apꞌechudad am t‑shahgid.

28Napt hab waꞌap wo chum ni‑mua mapt wa hab
juh g Egypt t am oꞌodham tako? Exodus
2:13-14

29“Tsham ikahgMosesbad ihdakhahekaj gam
hu i e mehkod ab Egypt amjed k gam hu i jiwia
mash am dMidian jewed. Sh am haꞌi oꞌodhamag.
Kutsh am ha hohnt k gohk chechoj aꞌalidt

30 “Sh am him k am d i giꞌikko wehst‑mahm
aꞌahidag. Sh am hu hebai ha nuhkud g kahwal
g Mosesbad am miabidch hegai doꞌag mo hab e
aꞌaga Sinai. Tsh ab wui haha wabsh hema i e
chehgi g anghil habmasmamo ammeihim g shaꞌi
ch eda pi meitto.

31 Tsh ab i miabi g Mosesbad mat ab si s‑ap
wo i nei nash pi pi amichud matsh wa pi shaꞌi
meitto g shaꞌi. Sh g Jiosh ab wui hab kaij am gahi
wuhshanim g anghil:
32Ahni ani d Jiosh.
K wa ab has ni‑elid hegam m‑shohshon mo d

Abraham ch Isaac ch Jacob. Exodus 3:6
Tsh hahawa si gigiwuk g Mosesbad k si s‑ehbeni
mat amwo i nei.

33 “Sh hab ep kaij g Jiosh ab wui:
Ab g has i ni‑elid k wuashulig g e‑kaikia shuhshk

nap pi ia kehk ni‑wui.
34 S‑mahch ani mam has i masma ha shoꞌigchud g

m‑hajuni amai Egypt t am.
Do ni‑hemajkamga.

Kuni kah g ha‑shoshaki ch heg hekaj am i
ni‑maskogi ab m‑wui mapt ahpi wo ha
doꞌibia.

Pt oi am wo i e nako mapt am wo hih Egypt wui.
Exodus 3:5, 7-10

Neh, bash kaij g Jiosh.
35 Kuni hab ep s‑cheꞌimk mo ihda Mosesbad d

hegai matsh wa g hajunij pi ab hu tatchua ch hab
kaij:
Shahchu ap ahgch hab chum e wua maps am

t‑dahm?
Pi o ab hu shaꞌi m‑ab maps ahpi am haꞌichu wo i

apꞌechudad am t‑shahgid. Exodus 2:14
Do wa ihda Mosesbad matsh g Jiosh am i kei ha
dahm g hajunij matsh wo ha wanimed k wo ha
doꞌibia. Kutsh hegai anghil mash ab neok mei ch
ed am uꞌapa g Jiosh neꞌoki Mosesbad wui.
36 Kutsh g Mosesbad am uhpam hih Egypt wui
k am hab juh g s‑hasig haꞌichu chehgida k am
i ha wanim g e‑hajuni mat ab i wuwha Egypt
amjed. Kutsh wa am i e tahp hegai mash hab e
aꞌaga Al S‑wegi Kahchki. Tsh am gahi i shul idam
Mosesbad k am chipiahim giꞌikko wehst‑mahm
ahidag oidam tohono jewed ch ed.

“Sh g Mosesbad heg oidam s‑hasigam haꞌichu
am hab junihim

37 ch am ha ahgid ch hab kaij:
Jiosh atsh am hema ep wo i kei g t‑hajuni hab

masmamat ahni am i ni‑kei.
Kut heg d ep wo Jiosh haꞌichu i tashogiddamk.

Deuteronomy 18:15
Neh, bash kaij g Mosesbad.

38Tsh g Jiosh abmah g e‑neꞌoki doꞌag t ab am gahi
wuhshanim g anghil. K d t‑himdag ihda neꞌoki
matsh ab bei.

39 Tsh pi oi jiwia g Mosesbad ab doꞌag t amjed.
Tsh g t‑shohshonbad pi ab hu wohog elid k im
hu hab wabsh i s‑junimk g Mosesbad ch uhpam
s‑hihimimk am Egypt wui

40 Sh g ha‑uhgchu pahlig d Aaronbad. Sh idam
abwui hab kaij:
Pi ach mahch mas has e juh ihda Moses mat ab i

t‑wuwhas Egypt amjed.
Am g wabsh haꞌi ha nahto g jijosh mat hegam am

wo t‑wanimedad. Exodus 32:1
41 “Kushwa am hemawisilot g ohlakaj k ab wui

iagchul heg wepogidch mo d ha‑jioshga k am ep
piast mat heg hekaj ab wo si i haꞌichuch hegai
e‑jioshta.

42 Kutsh heg hekaj im hu hab i e juh g Jiosh ab
ha amjed k amwabshhahiwigimatwabsh g hejel
hab e‑elida am hab wo junihid. Kush wabsh g
huhuꞌuabha ihmmathabmasmaanoꞌoha g Jiosh
haꞌichu i tashogiddammash hab kaij g Jiosh:
Ab ani ha chehani g Tutuligo hemajkam mat

wo mumꞌa g e‑shoshoiga k ab ni‑wui wo
iagchul amwehhejed g pi ap e‑chuꞌijig.

K wabshaba pi woho ab hu ni‑ihm mo eda
am haꞌichug tohono jewed ch ed giꞌikko
wehst‑mahm ahidag oidam.

43Do hejel ha‑nahtoi jijoshmo ab ha ihm.
Boha aꞌagaMolok chRephan chhabha elidmoan

kih huhuꞌu t an.
Nt heg hekaj gam hu mehk wo em‑shul Babylon

jewed t am. Amos 5:25

Neh, bash kaij g Jiosh.
44 “Kuni hab ep s‑cheꞌimk mash hegam an

uꞌahim hegai cheopi mash heg hekaj am ha
tashogid g Jiosh mash am ha wehmaj. Sh heg d
wabsh hogi ch hab masma e nahto matsh wa g
Jiosh am chehgi g Mosesbad.

45Sh g ha‑amjedkam an ep uꞌahim hegai cheopi
matsh hekid g Joshuabad am i e kei matsh wo i
ha wanim. Kutsh g Jiosh ia i ha wahpki id eda
jewed k am ha wehhejed gam hu i ha wuwhas
hegam nahnko mahs hemajkam mo ia d chum
kihkam. Kush am haꞌichugkahim ihda cheopi ch
ab ai mash eda g Davidbad d ha‑kownalig.

46Sh ihdaDavidbaddsi Jiosh tatchui chabahgid
mat wo hiwigi mat hema wo kihch. Tsh heg eda
am habwo e junihid g hoꞌigeꞌidahuna Jiosh wui.

47Kutsh g Jiosh hiwigi g alidaj Solomonbad. Tsh
heg am i kei g kih amwehhejed g Jiosh.

48 “K eda g Jiosh baꞌich i geꞌej mo haschu i mo
an hab chuꞌig t‑wehgaj. T pi wo shaꞌi e nako g
oꞌodhammaswokihch. Batshwamasmaanoꞌoha
g kelibad Jiosh haꞌichu i tashogiddam mash hab
kaij g Jiosh:
49Ahni ani d Jiosh ch ab dahmkahchim t amjed ia

nuhkud g jewed kahchim.
Pi amt wo shaꞌi e nako mamt wo ni‑kihch mamt

heg eda amwo ni‑dai
50nant pi ahni wehs haꞌichu nahto. Isaiah 66:1-2
Neh, bash kaij g Jiosh.

51-52 “Kush wabshaba g t‑shohshonbad si e
sheshemachud ch pi chechkaidag ch pi ab hu
kaiham g Jiosh haꞌichu ahga. Jiosh ash am i ha
wuwhasid g haꞌichu i tashogiddam. Kush wa g

t‑shohshonbad ha shoꞌigchud ch haꞌi ha kokda.
Kum ahpim hab waꞌap chuꞌig ch ab wabsh wui
gegok g Hekia S‑apꞌekam Gewkdag. Jiosh haꞌichu
i tashogiddam ash am ahgachug mat wo jiwia g
Jiosh si pionag k dwo si wehs s‑apꞌekamk. Kut wa
woho jiwia. Kumt wa gagdamat wo emuhkid.

53Ahpim amt ab em‑mah g Jiosh chehanig mat
wa g anghil ia uꞌapa. Mt eda am wa pi wohoch.”
Neh, bash kaij g Steven.

Mamtshmua g Steven
54 Tsh am i kah g e jehnigiddam mash has ha

ahg g Steven k wabsh wohoꞌi babgat k si kuhm g
e‑tahtami.

55 Sh wabshaba g Hekia S‑apꞌekam Gewkdag ab
baꞌich i si mahkch g Steven g gewkdag. Tsh am i
neadahmkahchimwuikneimosi s‑masmatonod
g Jiosh gewkdag. Kush g Jesus an si hugidaj an
kehk g Jiosh.

56Kush hab kaij g Steven, “Neido! B at e kuhpiꞌo
g dahmkahchim. K ab kehk g Jiosh si Kehsha an si
s‑apko hugidaj an g Jiosh.”

57Tsh si hihinkiad k am si kuhkp g e‑nahnk k ab
hahawa si wui i wohp

58 k an be k gam hu i wuhshad kihhim t
amjed mat wo maꞌichkwua. Sh am hema ha
wehmaj g wechij oꞌodham ch hab chehgig Saul.
Kutsh heg nuhkudach g e‑liliwa hegammatsh wo
maꞌichkwua g Steven.

59Kush g Steven ab si ihmg e‑doꞌibiakamchhab
kaij, “Ni‑kownalig Jesus, ia g behꞌi ni‑doakag.”
Sh eda heg oidch abmaꞌikkash g s‑kehꞌiddam.

60 Tsh am hahawa tohtonwua g Steven k si
s‑kaidam hab kaij, “Ni‑kownalig, pi g ab hu ha
abchud ihda chuꞌijig mat ihab e juh.” Bash kaij ch
am imuh.

8
1 Sh g Saul amwabsh apꞌechudmamtmua.
Mashwa g Saul ha shoꞌigchud g Jesus ihmdam
Sh amai i amjed mamtsh ab si s‑gewkam i ha

shoꞌigch g Jesus ihmdam amai Jerusalem t am.
Kutsh aꞌai ahhio g e shoꞌigchuddam amai Judea
ch Samaria chechkshani ch ed. Tsh wabshaba
hegam Jesus chuhchai pi hasko ahhio.

2Tsh haꞌi hegammo ab d si ihmdam g Jiosh ged
hu cheh g Steven k si s‑kaidam shoani wehhejed.

3 Kush g Saul chum s‑padchudamk g
ha‑mihshmda g Jesus ihmdam ch hekaj an
wahkhim ha‑kihki oidch ch ab i ha chewaimed ch
ged hu si ha kuhpahim, chumwa g uꞌuwi.

Matsh g Jiosh haꞌichu ahga am ai g Samaria
4 Kush wa an wehsko ahgahim g Jesus hegam

matsh wa e gantad.
5Hegai Philipmashwa amdha‑kehsha atsh am

hihSamariakihhimwuikamhamihshmadcham
ha ahgidmat heki hu an iwuhsh g Jiosh si Kehsha.

6 Kush ab si kaiham hegam hemajkam mo
haschu i ha ahgid ch am neid mo s‑hasigam
haꞌichu hab junihim g Jiosh gewkdagkaj.

7 Muꞌijj ash e dodajid hegam mash g jijawul
an ha uꞌukch. Kush si hihnk g jijawul gam hu
hihimadch. Kush muꞌijj ha dodajid hegam mo pi
hihimdag ch hegammo pi ab hu gewpk.

8 Sh si s‑hehgig g hemajkam amai.

9 Sh am hema kih g oꞌodhammash hab chehgig
Simon ch heki hu waꞌi amjed am hab junihim g
s‑hasigam haꞌichu ch hab chum e wua mo d ge
mahkai.

10 Kush wehs g hemajkam am si neidachug
ch ab si has elid, chum wa hegam mo d s‑chu
aꞌamichuddam.
Kush wehsijj hab kaij, “Heg oki d ge mahkai ch

ab uꞌukch g e‑gewkdag Jiosh t amjed.”
11Bash kaij ch ab si kaihamnash pi heki huwaꞌi

amjed hab junihim g s‑hasigam haꞌichu.
12 Tsh wabshaba am hahawa ha mihshmad g

Philip ab amjed g Jiosh kownaltalig ch ab amjed
g Jesus Christ. Kutsh ab i s‑wohochud k e pahl
wapko.

13Tsh habwaꞌap ab i s‑wohoch g Simon k e pahl
wakon k amjed pi hebai dagito g Philip k ab si
has elid am i neidok mo hab junihim g s‑hasigam
haꞌichu.

14 Tsh am i ha ai hegam Jesus chuhchai ab
Jerusalem t abmatsh idamSamaria t amoꞌodham
ab bei g Jiosh haꞌichu ahga. Kush amha chehani g
Peter ch Johnmatsh amwo hamihshmedo.

15-16 Tsh am hihi idam k ged hu dada k am ha
wehm e hemapai. Kutsh eda pi koi bei g gewkdag
ab amjed g Hekia S‑apꞌekam Gewkdag hegam
matsh e pahl wapko. Kutsh am e hoꞌigeꞌidahun k
ab tai g Jioshmat hab wowa e juh am ha tahgio

17 k amjed an i ha tahtamahi ab ihmch g Jiosh.
Tsh g Hekia S‑apꞌekam Gewkdag ab hahawa ha
mah g gewkdag.

18Tsh g Simon am i nei ihda k chum s‑ha namki-
dam

19 k hab kaij, “Ab g i ni‑mahki ihda gewkdag
mant hedai ab wo i taht, t wo bei g gewkdag ab
amjed g Hekia S‑apꞌekam Gewkdag.”

20 Sh wabshaba hab kaij g Peter ab wui, “T
wabshwo huhug g s‑m‑kaischuda habwamasma
mapt ahpi wo huhug. Pi o hab chum chuꞌig mapt
hekaj wo nolawt g Jioshmahkigdag.

21Pi o shaꞌi apꞌe g m‑chegitoi am Jiosh tahgio. K
heg hekaj pi ab hu d shaꞌi m‑wuikam ihda chik-
pan.

22-23Gan o hu wabsh i si m‑uꞌukch g pi apꞌekam
napki pi s‑chu hehgamk. Pt gam hu wo s‑ohhod g
pi ap e‑chegitoi k ab wo i e hoꞌigeꞌidahu Jiosh wui.
Tp hems gam hu habwo i juh gm‑chuꞌijig.”

24 Sh hab kaij g Simon ab ha wui, “Ab g wo si
i s‑ni‑hoꞌigeꞌid k am wo e hoꞌigeꞌidahu Jiosh wui
ni‑wehhejedmat pi gam hu habwo ni‑juh.”

25 Tsh am hahawa ha mihshmad g Peter ch
John ab amjed g Jesus k am ha ahgi mo haschu
g e‑wuhpuikaj neid. Tsh am hebai i cheka.
Kutsh gam hu uhpam hihi Jerusalem wui am ah-
gachugch g s‑kehg haꞌichu ahgaj g Jiosh am aꞌai
kihhim ch ed heg eda Samaria chekshani.

Matsh hema e doꞌibia g Ediopia t am oꞌodham
26 Kush g anghil am hema neok ch hab kaij ab

Philip wui, “Am g i e nakog k gam hu hihm k am
wo i ai hegai wohgm an hims tohono jewed ch ed
am ha shahgid g Jerusalem ch Gaza.”

27-28Tsh wawoho am i e nako g Philip k gam hu
hih.
Sh eda am hema med g e‑kalitkaj ch d Ediopia

jewed t am oꞌodham. Id ash g kownaligaj am

kehshch mash d lial nuhkuddam. Kush am e
mihshmdahim Jerusalem t am ch hemu am uh-
pam epwo chihpia Ediopia wui.

29Kush hab kaij g Hekia S‑apꞌekamGewkdag ab
wui g Philip, “An g i miabid hegai kalit k gan hu
hugidaj an wo i hih.”

30 Tsh am hahawa si meh g Philip k an i miabi
g kalit. Kush ihda am neꞌokchulid hegai matsh g
Isaiabad an oꞌoha.
Kush am kah g Philip ch ab kakke, “Nap

s‑amichud hegai map an neꞌokchulid?”
31 Sh hab kaij ihda s‑has haꞌichu, “Pi ant has

masmawo s‑amich, heg hiwamatp amhemawo i
ni‑tashogi,” ch amjed ab i wai g Philip mat gan hu
wehmaj wo dahiwua kalit ch ed. T wa woho an i
chesh.

32Kush eda id an neꞌokchulid mo hab chuꞌig an
Jiosh oꞌohana ed:
T am hema wo i wuhsh g oꞌodham mat wo e

wepogi g kahwal.
Neh, pi at wo shosha g kahwal mamt hekid wo

shoꞌigchud k womua.
Pegih, t hab wa masma pi has wo shaꞌi chei ihda

oꞌodham
33mamt hekid pi ap wo lodait k womua.
T hab pi hedai wo e nako mas wo ahMamt heꞌes i

geꞌe pi apꞌekam hab juh ab wui. Isaiah
53:7-8

34 Sh hab kaij g s‑has haꞌichu ab Philip wui,
“Am g ni‑ahgid. Dohꞌo hab ahg g Jiosh haꞌichu i
tashogiddam? No hejel hab e ahg aha no wabsh
hema hab ahg?”

35Tsh g Philip amjed am i shonch id abmash am
neꞌokchulid k am ahgid g s‑kehg haꞌichu ahga ab
amjed g Jesus.

36Sh amwabshkiawohpowohgoidch ch amhu
hebai neꞌibij mash am ge shuhdagi. Sh hab kaij g
s‑has haꞌichu, “Neh, m ia ge shuhdagi. No am hig
haꞌichu ehpmanis heghekaj piwoni‑pahlwako?”
[
37 Sh am hahawa ahgid g Philip, “Bapt waꞌi

masma wo e pahl wako mapt wehskaj am wo i e
dagito Jesus wui.”
Sh hab kaij, “Heuꞌu, wehskaj ant am wo i

ni‑dagito wui.”]
38 Sh am hahawa i ahgid hegai e‑pionag mo

melchudahim g kalit mat wo keshwua. Tsh am
huhud ab kalit t ab k am i huhud shuhdagi ch ed.
Tsh am pahl wako g Philip ihda oꞌodham.

39 Tsh g Hekia S‑apꞌekam Gewkdag gam hu wa
hekaj i bei g Philip. Sh amjed si s‑hehgig ihda s‑has
haꞌichuch gam hu uhpam meh pi hekid ep shaꞌi
neidk g Philip.

40 Tsh g Hekia S‑apꞌekam Gewkdag gam hu
uꞌapa g Philip Ashdod kihhim t am. Tsh am i
ahgahi g haꞌichu ahga ab amjed g Jesus k ga hu ai
g Cesaria kihhim.

9
Matsh hegai Saul ab i e dagito Jesus wui

1 Kush eda id oidam g Saul wabsh kia ha oid
hegammash am oid g Jesus himdag ch s‑gewkam
ha ebkiod ch s‑ha kokdaimk. Sh am hu hebai i, sh
ab si tahni g uhgchu pahl

2matsh amwoha oꞌohani g papal amDamascus
kihhim t am. Kutsh heg wo be k am wo him k wo
ha chehgi. Tsh hegam wo s‑mahchk mo uꞌukch
g e‑apꞌedag. Kutsh wo ha ui hegam mo am oid g
Jesus himdag k am wo uhpam i ha ui Jerusalem
wui, chum wa g uꞌuwi. Tsh wa woho hab e juh g
uhgchu pahl.

3 Tsh am hih g Saul haꞌi ha wehm g chechoj k
gam hu i aihim g Damascus kihhim. Tsh haha
wabshhaꞌichu si ton abdahmkahchim t amjed an
wehgaj.

4 Tsh am i gei g Saul jewedo. Sh ab hema si
neok ab dahmkahchim t amjed ch hab kaij, “Saul,
s‑wohom ap hig ni‑shoꞌigchud.”

5 Sh si has elid g Saul ch hab kaij, “Dohp wud ch
ab neok?”
Kush hab kaij hegai mo ab neok, “Dani ahni

Jesus. Kup ha shoꞌigchud hegam mo am oid g
ni‑himdag.

6 Ab g i wamig k am hihm k am wo i wah
Damascus ch ed. T am haha wo hema m‑ahgi
mapt haschu am habwo chum juh.”

7Tsh hegammo amwehmaj abwabsh i gewpka
k pi has shaꞌi kaij ch ash hi wa kah g neꞌoki ch
wabshaba pi shaꞌi neid mas hedai ab neok.

8 Tsh am hahawa i wami g Saul k ab chum si i
nea. Tsh wabshaba pi ab hu mamsi g wuhpuij.
Kumtsh amhahawabsh iwanimedk gedhuuꞌapa
Damascus ch ed.

9 Kush waik tashkaj pi haꞌichu shaꞌi neid ch ep
pi haꞌichu shaꞌi koꞌa ch pi haꞌichu ihꞌe.

10 Kush eda am hema d Jesus ihmdam amai ch
ash hab chehgig Ananias. Tsh g Jiosh am haꞌichu

hab juh nenaj tahgio mash heg eda g Jesus am
chehcheg.
Sh g Ananias hab kaij, “Shahchu ap tatchua,

ni‑Jioshga?”
11Kush hab hahawa kaij g Jesus, “Amg i e nakog

k am hihm heg kih wui Judas mo am kih Shelini
Kahya oidch. Amai o hema dak ch e hoꞌigeꞌidahun
chhabchehgig Saul chabdkihkamTarsuskihhim
t ab.

12 Kunt am nenaj tahgio haꞌichu hab juh mapt
am wo jiwia wui ahpi Ananias ch ab wo taht mat
ep womamsi g wuhpuij.”

13 Sh hab kaij g Ananias, “Ni‑kownalig, ihda
oꞌodham atsh muꞌi ha shoꞌigch g m‑hemajkamga
am Jerusalem ch ed. Muꞌijj o hab ni‑ahgid ab
amjed.

14 Kutsh heg hekaj ia jiwia mash uꞌukch g
apꞌedag ab ha amjed g uꞌugchu papal mat wo
uhpam i ha ui hegammo abm‑ihm.”

15 Kush hab kaij g Jesus ab wui, “Am apt wo
wa hih nant pi id am si i kei mat am ni‑wehhejed
wo chikp am i ahgahimk g ni‑himdag ha wui g
Tutuligo ch am hawui g nahnkomahs hemajkam
ch kokownal.

16Nt ahni am wo wa chehgi ihda Saul mat has i
masmawo e shoꞌigch am ni‑wehhejed.”

17 Tsh wa woho am hih g Ananias heg wui kih
k ab si i s‑ha hoꞌigeꞌel g kihkam. Tsh ab i wahki.
Tsh ab hahawa e mahtchul g Ananias Saul wui k
hab kaij, “Ni‑nawoj, Saul, am apsh neid g geꞌechu
t‑kownalig Jesusabhimadchwohgoidch. Thegab
ni‑chehamantsh ab wo i him k ab wom‑taht. Tsh
ep wo mamsi g m‑wuhpui. Kutsh ab wo m‑mah g

gewkdaj g Hekia S‑apꞌekam Gewkdag.” Neh, bash
kaij ch ab hahawa taht.

18 Tsh ab ha hekaj i mamsi g wuhpuij. Tsh
hahawa ep s‑ap haꞌichu neid k am ha hekaj i e
nakog k e pahl wakon

19k ep haꞌichu hug k ab uhpam ep i gewka.

Matsh am hamihshmad g Saul Damascus t am
Sh g Saul am heꞌekia i tash ha wehmajkahim g

Jesus ihmdam amai Damascus t am.
20 Kush am haꞌi chechopi g Tutuligo. Sh g Saul

am ha mihshmad g e‑wehm oꞌodham ab amjed g
Jesus am ah ahgidchmo d Jiosh alidag.

21Tsh si has i el hegammohedai i kahkhabkaij,
“Aha no pi d ihda mash an ha kokdahim hegam
mash am oid hegai himdag Jerusalem t ab ch heg
hekaj ia jiwia mat in wo i ha uꞌihim k am uhpam
wo i ha ui uꞌugchu papal ha wui.”

22Tsh g Saul mihshmda am i si e gewkai. Kutsh
wa wohokamch mo g Jesus d Jiosh si Kehsha. Tsh
hekaj pi e nako g wehmaj oꞌodhammat ab hu has
wo ah.

23-24Shamhu ihebai amjed, tshgTutuligoamie
nakomatshwomuagSaul. Kedasiuhgkkolhaitas
g kihhim. Kumsh si nuhkud g kihjegaj tash oidam
chs‑chuhugamoidam. Tshwabshaba s‑maigSaul
mam s‑muꞌamk.

25 Tsh hegam mat ab i s‑wohoch g Saul haꞌichu
ahga ab amjed g Jesus am dai washomi ch ed k ab
i huduni chuhug ch ed gwijinakaj ab amjedmash
ab hebai ge wintani kolhai t ab.

MatshgedhuuhpamjiwiagSaul Jerusalemtam

26Tsh amjed gamhuhahawahih Jerusalemwui
k ab chum ha shahgid i s‑wahkim hegam Jesus
ihmdam mat ab wo i ha wehmt. Sh wabshaba
s‑ehbid ch pi wohochud mas woho pi has wo ha
juh

27 Kush oi wa am wehhejed neok g Barnabas
am ha wui g Jesus chuhchai. Tsh hegam hiwigi
matsh am i wahki ha shahgid. Sh am ha ahgid
mash g Saul amhimad chhahawabshneid g Jesus
amai wohg ch ed ch ep kahmo ab neok. Sh am ep
ha ahgid matsh has masma si s‑gewkam am i ha
mihshmad ab amjed g Jesus amai Damascus t am.
Tsh g Jesus chuhchai am hahawa s‑wohoch.

28Sh am hawehmdakahim chwehsko oimmed
ch am si s‑gewkam ha mihshmad g hemajkam ab
amjed g Jesus Jerusalem ch ed.

29 Kutsh hegam Tutuligo mo neneok g Greek
neꞌokikaj am i chum e nako matsh wo mua nash
pi ha wehm e neꞌowin ab amjed g Jesus.

30Kutsh g Jesus ihmdamam i kah ihdak am ibei
Cesaria kihhimwui k am ahgid matsh gam huwo
hih e‑kihhimwuimash d Tarsus. Neh, tsh gam hu
hih.

31Tsh amhahawa dodolimat haꞌichu amhawe-
hhejedwehsko am Judea chGalilee ch Samaria ch
ed. Kutshmuꞌi ep ab i s‑wohoch g haꞌichu ha‑ahga
ab amjed g Jesus k ab si has elid g Jiosh. Kush ab si
ha wehmaj g Hekia S‑apꞌekam Gewkdag.

MatshamihawehmtgPeterLyddatabch Joppa
t ab

32 Sh eda g Peter an wehsko oimmed e‑jewedga
oidk ch am i ha chehgim hegam mash ab ihm g

Jesus. Sh amhaꞌi dadha Lydda kihhim t am. Kutsh
ged hu jiwia.

33Shamhemakihgpihimidkamchhabchehgig
Aneus ch ab wabsh i s‑moik ch ash gigiꞌik aꞌahid
ab pi shaꞌi e nakomas amwo iwami ab e‑woꞌikud
amjed.

34Kutsh g Peter am i chehgim k hab kaij ab wui,
“Aneus, Jesus Christ at wom‑doaj. Ab g i wamig k
am i holiwkad g e‑wahpakus.”
Tsh am ha hekaj i kekiwua k am hab e juh.
35 Kutsh muꞌijj ab i s‑wohoch g s‑kehg haꞌichu

ahga ab amjed g Jesus hegammo amkih Lydda ch
Sharon kihhim t am nash pi neid matki doa ihda
oꞌodham.

36 Sh am hema kih g uwi Joppa kihhim t am
ch d e doꞌibiakam ch chum hekid s‑ap haꞌichu
am hab junihim ch am haꞌichukaj i ha wehmaj g
shoꞌigkam. Sh hab chehgig ihda Tabithamo hab d
ahga Kuhwid.

37Kush am wabsh kia daha g Peter Lydda t am.
Tshamwabsh simumku ihdauwikamimuh. Tsh
am i apꞌech g chuhkugaj k am woi mash an hema
kehk g kih gan hu uhgk kih dahm.

38K eda g Joppa pi shaꞌi mehk ab Lydda t amjed.
Kumtsh am i kah amai Joppa t ammoamhaꞌichug
g Peter k am gohk ha cheha g chechoj matsh am
wowohp k abwowai. Kutshwawoho amwohp k
amwai matsh s‑hohtam abwo i hih Joppa wui.

39Tsh amwa hekaj i e nako g Peter k gam hu ha
oi.
Kutsh ged hu dada. Tsh g Peter gan hu i wah

mash an woꞌo g muhki. Tsh wehsijj gan hu biha g

heheꞌejel wiꞌikam uꞌuwi k si shoani ch ab chehgid
g wehschugamatsh wa haschu hab ha juni.

40 Tsh gam hu wehs i ha wuwhas g Peter k am i
tonwua k e hoꞌigeꞌidahu ab Jioshwui k ab hahawa
si neok wui g muhki ch hab kaij, “Tabitha, ab g i
wamig.”
Tsh am ha hekaj i e chegito k am i nei mash am

kehk g Peter k shel i dahiwua.
41Kutsh g Peter an iwehmt. Kutsh kekiwua. Tsh

ab hahawa wehs i ha waid k ab ha chehgi mo d
doakam.

42 Tsh ihda matsh haschu has e juh am wehsko
kaida Joppa tam. Tshmuꞌijj ab i s‑wohochg s‑kehg
haꞌichu ahga ab amjed g Jesus.

43 Sh muꞌi tashkaj am dakahim g Peter Joppa t
am heg wehm mash hab chehgig Simon ch ash g
hogi chikpan hab wua.

10
Matsh haꞌi e doꞌibia g gawulmahs hemajkam

1 Sh am dadha g siant shondal Cesaria kih-
him t am mash ab amjed g Italy jewed. Kush g
ha‑uhgchuga hab chehgig Cornelius

2 ch ash si oid g Jiosh himdag ch am ep i ha
wehmt g shoꞌigkam Tutuligo ch ab ihm g Jiosh.
Kush g wehmaj kihkam wehsijj hab waꞌap ab si
ihm g Jiosh.

3Sh hema tashmash d iwaik ohla imhab i juhk,
tsh amnenaj ed hab e juhmatsh am jiwia g anghil
k am si chehch hab kaijch, “Cornelius.”

4 Sh ab hu wabsh si neid ihda anghil ch wabsh
s‑ehbeni ch hab kaij, “Shahchu ap ahgahim ch ab
neok?”

Sh hab kaij g anghil, “Ab o kaiham g Jiosh
g m‑hoꞌigeꞌidahuna ch s‑hohhoꞌid hegai map
haschuamhab junihimg shoꞌigkamhawehhejed.

5 Pegih, pt hemuch haꞌi wo ha cheha g chechoj
mat am wo hihi Joppa wui k am wo nei hegai mo
hab chehgig Simon Peter.

6Am o da heg kih ammo d hogi chikpandam ch
hab waꞌap chehgig Simon ch am kih ge kahchki
hugid an.”

7 Tsh amjed gam hu hahawa hih hegai anghil
mash ab wui neok. Tsh g Cornelius am hahawa
waik ha wai g e‑pionag. Sh hema idam d shondal
ch si oid g Jiosh himdag.

8Kutsh amha ahgi idammatshhaschuhas e juh
k amhahawa ha chehamat gamhuwo hihi Joppa
wui.

9 Sh am baꞌich d i tash matsh am dahm i juh,
sh am wabsh kia hihim idam ch ab hi wa aihim g
kihhim. Tsh eda g Peter gm hu hejelko him k am e
hoꞌigeꞌidahun.

10 k ash am i si bihugim k chum haꞌichu
s‑hugimk. Tsh eda koi bai g hihidod. Kutsh am
Peter nena ed hab e juh

11matsh ab i e kuhpiꞌo g dahm kahchim. Kutsh
ab haꞌichu i e huduni jewedo k hab mahs mo g
lohna ch shaꞌi si geꞌej ch an aꞌai e uꞌukch chuhch-
pulij an ch ab i tadanich.

12Sh id eda amhaꞌichug g nahnkomahs haꞌichu
doakam chwahammad ch uꞌuwhig.

13 Sh hab kaij g Hekia S‑apꞌekam Gewkdag, “Pe-
ter, i g wuhshani k amwabsh chum haschuwo ha
mua idam k hekaj wo e gegos.”

14 Tsh wabshaba g Peter hab si chei, “Ih, pi ant
am hu hab wo ni‑juh, ni‑kownalig. Pi ani hekid
koꞌa hegaimo gm‑chehanig pi t‑hiwgidmachswo
koꞌad.”

15 Sh hab hahawa kaij hegai mo ab neok, “Pi g
hab shaꞌi elid mas pi apꞌe hegai mo haschu g Jiosh
hemu amm‑chehgidmo s‑apꞌe.”

16 Tsh waikko hab e juh ihda am nenaj ed. Tsh
amjed im hu hahawa uhpam i e bei ihda haꞌichu
am dahm kahchimwui.

17Sh amwabsh kia oidahimgPeter hegaimatsh
haschu nei. Tsh heg i eda idam Cornelius pionag
am i s‑mai mo hebai i kih g Simon k am dada k ab
gegok kolhai kihjeg t ab

18 ch ab si s‑kaidamha kakke, “No ia hema daha
mo hab chehgig Simon Peter?”

19 Kush eda g Peter am wabsh kia chum
aꞌamichudmas has d ahga hegai mat am nei.
Kush hab kaij g Hekia S‑apꞌekam Gewkdag,

“Neh, ia at haꞌi dada k s‑m‑neidam.
20 Pt am wo i e nakog k am wo ha nei. Pi g has

shaꞌi ha elid mo d ge gawul mahs hemajkam k
wabshwo ha oi. Ahni o d ni‑tatchuimat ab i hihi.”

21 Tsh wa woho am i hud g Peter k hab kaij
ab ha wui idam oꞌodham, “Ahni ani wud mam
s‑ni‑neidamk. Shahchu amt ahgk ia dada?”

22 Sh hab hahawa kaij idam oꞌodham, “No
pi ab t‑chehani g Cornelius. Heg o d shondal
ha‑uhgchuga Cesaria t ab ch si s‑ap d oꞌodham k
ch ab si ihm g Jiosh. K g Tutuligo hab waꞌap ab si
has elid. Tsh g anghil abwui i hih ab amjed g Jiosh
khabahgmat abwo im‑wai e‑kihwui kwom‑kah
mapt haschu wo i ahgi.”

23Tshab ihawahpki gPeter idamwaikoꞌodham
mat amwowaꞌi kohk.
Sh an baꞌich d i tash, tsh i e nakog k gam hu

hahawa ha oi. Tsh haꞌi ep ha oi hegam mash d
Jesus ihmdam ch ab d kihkam Joppa t ab.

24Ambaꞌichdep i tash. Tshgedhuhahawadada
Cesaria t am.
Tsh oi wa g Cornelius heki hu am i ha wai g

e‑hajuni ch e‑naipijju. Kush idam am wehmaj ha
nenida.

25 Tsh ab wabsh chum i wah g Peter. Tsh g
Cornelius ab si daꞌiwuni k ab si i gei wecho ab si
has elidch.

26 Tsh wabshaba hab ah g Peter, “Pi g shaꞌi
ni‑wui i gehsh. Dani wabsh oꞌodham.”

27 Kush am e wehm neneokhim ch am i wahp.
Sh ammuꞌi dadha g hemajkam.

28 Kush am ha neid g Peter ch hab kaij ab ha
wui, “Am am wa s‑mahch mach ahchim Tutuligo
pi shaꞌi hiwgidas ab t‑himdag amjedmachs abwo
i s‑em‑hajunimaahpimmamdgawulmahshema-
jkam, niꞌichs am hu wo em‑chehgim em‑kihki
wui. T wabshaba g Jiosh am ni‑chehgi mant iꞌajed
pi am hu has wo shaꞌi em‑elidad.

29Nt hekaj ab i hih pi shaꞌi has elidk mam d ge
gawul mahs hemajkam. Pegih, m haschu ahgch
am ni‑waid.”

30 Sh hab kaij g Cornelius, “Am ani
ni‑hoꞌigeꞌidahun ni‑kih am d hu hema i tako
imhab i juhk. T am haha wabsh hema jiwia g
oꞌodham. K si tonod g wehschugaj. K ab kehk
ni‑wui

31 ch hab kaij, ‘Cornelius, ab o kaiham g
Jiosh gm‑hoꞌigeꞌidahuna ch s‑hohhoꞌid hegaimap
haschuamhab junihimg shoꞌigkamhawehhejed.

32 Pt wo haꞌi ha cheha mat am wo hihi Joppa
wui k am wo wai hegai oꞌodham mo hab chehgig
Simon Peter. Am wo da heg kih am mo d hogi
chikpandam ch hab chehgig Simon ch an kih ge
kahchki hugid an.’ Neh, bo kaij.

33 “Kunt am hahawa haꞌi ha cheha mat am hi-
him k ab i m‑wai. Kupt s‑ap e juh k ab i hih. Kuch
hemuch ia dadha am nenaj ed g Jiosh ch s‑kaimk
hegaimat haschu g Jiosh amwo im‑ahgimapt am
habwo chei.”

Matsh haschu k ab hamihshmad g Peter
34 Tsh wa woho am hahawa haꞌichu i ahgahi

g Peter k hab kaij, “Hahawa ant wa s‑mai moki
woho mo g Jiosh wehs ha wepo masma ha neid g
nahnkomahs hemajkam.

35K hegam d si tatchuij mo hedai ab i si has elid
ch am hab junihim g s‑apꞌekam, chum as pi d wo
Tutuligo hemajkamk.

36 Am amki chum heki hu kah ab amjed ihda
mant haschu wo i em‑ahgi nam pi ia t‑shahgid
dadha ahchim Tutuligo. K ahchim am t‑ahgid g
Jiosh mash s‑ha doꞌibiamk g hemajkam am gahi
wuhshanim g e‑alidag Jesus Christ. Heg o wud
mat g Jiosh am i kei mat wehs d wo ha‑kownaligk
g nahnkomahs hemajkam.

37-38K wa am hema t‑jehnigid ab amjed g Jesus
ch am t‑pahl wapkon ch hab chehgig John. T
am i wuhsh g Jesus k am e pahl wako heg ab
John. T g Jiosh ab mah g si geꞌe gewkdag am

gahiwuhshanimgHekia S‑apꞌekamGewkdagmat
hekaj hab wo junihid g e‑chikpan. T g Jesus am i
shonwuich g e‑chikpan Galilee chekshani ch ed k
amhahawawehsko hab junihim Judea chekshani
ch ed. Jiosh o am wehmaj. K hekaj wehsko i ha
wehmt g e‑hemajkamga ch ha dodajid hegammo
g jiawul ha shoꞌigchud.

39 “Kuch ahchim am wehmajkahim ch g si
t‑wuhpuikaj neid hegai mo haschu hab junihim
am wehsko t‑jewedga ed ch am Jerusalem ch ed.
Kumt an be kmua ab naggiak kots t ab.

40 T wabshaba g Jiosh ab uhpam i wuhshad
muhkig amjedmo d i waik tash k am i t‑chehgi.

41Kpiwabshchumhedaineid. Ahchimachwaꞌi
neid mat heꞌekiajj g Jiosh heki hu am i t‑chuhcha.
Tt wa am wehmaj t‑gegos am i dahm mat g Jiosh
ab i wuhshadmuhkig amjed.

42 Jiosh atsh am si i kei matsh wo ha doꞌibia
hegam mat ab wo hiwgad k wo ha lodai hegam
mat piwo e doꞌibia. T g Jesus ab t‑mohtoꞌimatt am
wo si wohokamch ihda k amwo ahgahid g s‑kehg
haꞌichu ahgaj.

43 Jiosh at gamhuhabwo i juh gpi apha‑chuꞌijig
wehshegammat abwo i s‑wohochghaꞌichuahgaj
ab amjed g Jesus. Id o wehsijj wohokamchud g
kekelibad Jiosh haꞌichu i tashogiddam.”

Matsh g gawul mahs hemajkam ab bei g Hekia
S‑apꞌekamGewkdag

44 Sh am wabsh kia neok g Peter. Tsh ab i hud
g Hekia S‑apꞌekam Gewkdag ha dahm hegam mo
am kaiham k ab si i hamah g gewkdag.

45-46Tsh amgawul neꞌokikaj neneomat pi hebai
mai k ab si ihm g Jiosh. Tsh am i ha kaiok ab si e
totods hegammowehmaj g Peter natki pi g Hekia
S‑apꞌekam Gewkdag ab si i ha mah g gewkdag
hegam gawul mahs hemajkam.

47 Sh ab kaij g Peter, “Jiosh atki ab i ha mah
g Hekia S‑apꞌekam Gewkdag mat hab masma ab
i t‑mah. No hig pi d ha wuikam mat wo e pahl
wapko?”

48 Kumtsh wa woho ha pahl wapko am
chehchegch g Jesus Christ.
Sh idam ab hahawa si ahgid g Peter mat amwo

shaꞌi ha wehm dakahim heꞌekia i tash.
11

Mamtshkahmat g gawulmahshemajkamab i e
nohnogi Jioshwui

1Tshamikahg Jesuswohochuddamamai Judea
jewed t am matsh hegam gawul mahs hemajkam
ab bei ihda Jiosh haꞌichu ahga.

2 Sh eda am haꞌi d hegam mash hab si elid mat
hemho wa hab wo juh g Tutuligo ha‑himdag
hegam gawul mahs hemajkam matsh ab i
s‑wohoch. Kutsh am hihi idam Peter k am dada
Jerusalem t am. Kutsh hegam am neꞌowin k hab
si ahg,

3 “Kah ach maptsh am ha wehm e gegos hegam
modgawulmahshemajkamchpipahlhikuchkas.
P eda s‑mahch mo pi t‑hiwgidas machs chum
hems amwo i wahp ha‑kihki ed.”

4 Tsh am hahawa ha ahgi g Peter matsh haschu
has e juh gd hu i shonchudk mo wa am e
hoꞌigeꞌidahun Joppa kihhim t am ch hab kaij:

5 “Am ani daha Joppa t am ch am hu hebai
ni‑hoꞌigeꞌidahun. T am ni‑nena ed hab e juh mat
abhaꞌichu i ehudunidahmkahchimtamjedkhab
mahsmog lohnachshaꞌi si geꞌej chanaꞌai euꞌukch
chuhchpulij an ch am ni‑tahgio i e ul.

6 Kunt am si i nei eda k nei g nahnko mahs
haꞌichudoakam, chumhegamehpmo s‑dodajk ch
wahammad ch uꞌuwhig.

7 “K ab hahawa hema si neok ch hab kaij, ‘Peter,
i gwuhshani kwabsh chumhaschu amwomuꞌa k
hekaj wo e gegos.’

8 “Kuni hab kaij, ‘Ih, pi ant am hu hab wo
ni‑juh, ni‑kownalig. Pi ani hekid koꞌa hegai mo g
m‑chehanig pi t‑hiwgid.’

9 “Khab ep kaij hegaimo ab neok, ‘Pi g hab shaꞌi
elidmas pi apꞌe hegaimo haschu g Jiosh hemu am
m‑chehgidmo s‑apꞌe.’ Neh, bo kaij ab ni‑wui.

10 Kut id hab e juh waikko. T amjed im hu
hahawa uhpam i e bei ihda haꞌichu am dahm
kahchimwui.

11 “Kutki eda heki hu am haꞌi dada waik g
oꞌodham. Idamha‑geꞌejig o hab chehgig Cornelius
ch am kih Cesaria t am ch ab ha cheha matsh ab
wo i ni‑wai. Tki am dadamani am da.

12 K hab ni‑ahgid g Hekia S‑apꞌekam Gewkdag
mant pi has wo shaꞌi ha el mo d ge gawul mahs
hemajkam k wabsh wo ha oi. T idam chuhdp
t‑wepnag m ia gegok am ni‑wehm hihi Cesaria
wui k am ni‑wehm i wahp Cornelius kih ed.

13“Khegamt‑ahgidmatshganghil am jiwiakihj
am k hab kaij, ‘Am g haꞌi ha chehani mat am wo
hihi Joppa wui k am wo wai hegai oꞌodham mo
hab chehgig Simon Peter.

14T heg am wo em‑ahgi mamt has masma wo e
doꞌibia wehsijj g e‑wehm kihkam hawehm.’

15 “Pegih, tki wa woho hab e juh. Kunt am him
k am wabsh chum haꞌichu i ha ahgid. T g Hekia
S‑apꞌekamGewkdagab i hudhadahmmatwahab
e juh am t‑wehhejed ga hu si i wehpeg.

16 Nt am hahawa i chegito mo wa hab kaij g
t‑kownalig Jesus, ‘Mat ab i em‑mah g John g pahl
wakona. TwabshabagHekia S‑apꞌekamGewkdag
g si geꞌegewkdagabwo iem‑mahpi shaꞌimuꞌi tash
iꞌajed.’

17 Neh, t id amjed am si i e tashogi mat g
Jiosh ab ha mah hegam gawul mahs hemajkam
hegaimahkigdagmat ahchim ab t‑mahmat hekid
ab i s‑wohoch g Jiosh haꞌichu ahga ab amjed g
t‑kownalig Jesus Christ. Kunt pi hasmasmaamhu
wo shaꞌi kuh g Jiosh id amjed.” Neh, bash kaij g
Peter.

18Tsh idamam i kahwehshaꞌichukpi abhuhas
hahawa ep ahg ch wabsh si s‑hehgigam ab ihm
g Jiosh ch hab kaij, “Pegih, boki d Jiosh hab elida
mat idam gawul mahs hemajkam hab waꞌap gam
hu wo s‑ohhod g pi ap e‑chegitoi k wo bei g pi ha
huhugedam doakag.”

Matsh g gawulmahs hemajkamedoꞌibiaAntiok
kihhim t am

19 Kutsh haꞌi hegam matsh wa e gantad matsh
hekid i e muhkid g Steven gam hu ahgahi g Jiosh
haꞌichu ahga Phenicia ch Cyprus jejewed t am ch
Antiokkihhim tamkhegamanwaꞌi hamihshmad
Tutuligo.

20 Tsh am hahawa haꞌi dada Antiok t am ab
amjed g Cyprus ch Cyrene k am i ha mihshmad
hegam ehpmo d gawul mahs hemajkam.

21 Tsh g Jiosh am i gewkai g haꞌichu ha‑ahga.
Kutsh muꞌijj hegam hemajkam ab i s‑ha
wohochud k ab i e dagito Jesus wui.

22Tsham ikahhegammashab ihmg Jesus chab
dadha Jerusalem t abmatsh has i e juh am Antiok
t am k ab hahawa cheha g Barnabasmatsh amwo
him kwo i ha wehmt.

23Tshgedhu jiwia k am inei si s‑hehgigchmatki
wa woho g Jiosh ab si s‑ha hoꞌigeꞌel. Sh am ha
ahgid mamt wehs ab wo i e dagito Jiosh wui k pi
hekid wo shaꞌi dagito hegai mamt haschu ab i bei.

24Shwa eda si s‑apd oꞌodhamgBarnabas ch si e
dagitokch Jesus wui ch ab si uꞌukch g gewkdag ab
amjed g Hekia S‑apꞌekam Gewkdag. Tsh muꞌijj ab
i s‑wohoch g haꞌichu ahgaj ab amjed g Jesus.

25Tsh hekaj hab i e ah g Barnabasmatsh amwo
i bei g Saulmat heg amwo i hawehmt. Sh eda heg
am kih Tarsus kihhim t am.
Tsh am him
26kami chehgkabuhpamiwaiAntiokwui. Tsh

amuhpamhihimkamdadaAntiok t amkhemako
ahid ab am i ha wehmt g e wehm wohochuddam
amai. Sh eda muꞌij idam. Amai ash Antiok t am
mamtsh si wehpeg hab ha chehch Christian.

27 Tsh wa eda am haꞌi dada g Jiosh haꞌichu i
tashogiddam ab Jerusalem t amjed amai Antiok t
am.

28-29 Sh idam hema hab chehgig Agabus. Tsh g
Jiosh am i tashogi ihda mat g bihugig wo gei an
wehsko jewed dahm. Kutsh am ha ahgi g Jesus
ihmdam amai Antiok t am. Tsh amai i amjed am

i e nakog k am wehsijj i shuligahi g lial am ha
wehhejed hegam e‑wehm wohochuddam mo am
kih Judea jewed ch ed. Kutsh gei hegai bihugig
mash eda g Claudius am d kownal.

30 Kumsh am ha chehani g Barnabas ch Saul
matsh am wo i ui g lial. Tsh idam am i uꞌu k ab
ha mah g ha wanimeddam g Jesus ihmdam amai
Judea jewed ch ed.

12
Mamtsh am baꞌich i ha shoꞌigch g Jesus ihmdam

Jerusalem t am
1 Tsh eda am i ha shoꞌigch g kownal Herod

hegammash ab ihm g Jesus
2 k ab ha chehani g e‑shondalig. Tsh idam

an bei hegai James mo d John wehnag k mua g
is‑pahyokaj.

3Kushmuꞌi si s‑hohhoꞌid g Tutuligomatsh hab e
juh ihda. Tsh heg hekaj wabsh baꞌich i si e gewkai
g Herod k g Peter an ep bei. Kutsh eda e ai g si geꞌe
mihshmdamo eda g Tutuligo pi koꞌa g hegai pahn
mo jewajidas wewaꞌak tash oidam.

4Tsh am ha cheha g Herod g e‑shondalig matsh
wabsh wo kuh g Peter. Kumtsh am haha wo lodai
am ha tahgio g hemajkam mat am wo i haꞌasa e
piast. Tsh gamai chuhdp i e chuhcha g shondal
matsh giꞌik e wehm wo nuhkud tash oidam ch
s‑chuhugam oidam.

5 Sh wabshaba heg oidam am hahasko e
hehemapad g Jesus ihmdam ch am wehhejed
si e hoꞌigeꞌidahun.

Matsh g anghil am i wuhshad g Peter ab kuk-
paikud amjed

6Kutsh am i e aimatsh baꞌich i siꞌalimwo e lodai
g Peter. Tsh am i s‑chuk. Sh am woꞌo ch kohsh ha
shahgid g gohk shondalmash amnuhkud. Kumsh
gan hu siwupulshch g nohnhoij ch kakhioj g gohk
e hukshchimwapainomikaj. Sh an gohk ep gegok
g shondal ch am nuhkud g kukpaikud kihkijeg.

7 Tsh am haha wabsh jiwia g anghil k am wui i
kekiwua g Peter. Tsh wabsh si ton am kukpaikud
ch ed. Kutsh ihda anghil ab si ugij g Peter kwuhan
khabkaij, “Oigkekiwuas‑hohtam.” Kutshgamhu
wa hekaj aꞌai shul hegai e hukshchimwapainomi
mamsh an hekaj wupulshch. Tsh am i kekiwua.

8Sh hab hahawa kaij g anghil, “An g s‑wihnam i
e giwuddad k ab si i wuhpud g e‑kaikia shuhshk.”
Tsh wawoho hab e juh g Peter.
Sh hab ep kaij g anghil, “Ab g wahki g e‑lihwa k

ab i ni‑oid.”
9Tsh ab wahk k gam hu i oi. Kutsh am i wuwha

ab amjed mash am kuhpikahim. Kush sha pi
s‑wohoma mat woho ab i wuhshad g anghil nash
pi hab e ahgmowabsh chehchk.

10Tsh am hihim k am i wuwha wehpeg kihjeg t
ab. Kushamhemakehkg shondal chwabshabapi
am hu shaꞌi ha neid. Kutsh am ep hihim k gam hu
ep wuwha mash am kahya wui kihjeg. Kush am
hema ep kehk g shondal ch hab waꞌap pi shaꞌi ha
neid. Tsh wabsh hejel ab i e kuhkpiꞌo g kihkijeg.
Tsh amwaꞌi hekaj pi e haꞌichuch g anghil.

11 Tsh am haha wabsh si i e taht g Peter k hab
kaij, “Neh, woho atki hab e juh. Jiosh atki ab
cheha g anghil mat ab ni‑wui wo hih. Tki heg

ab i ni‑wuhshad kukpaikud amjed ch ni‑doꞌibia
ab amjed mat has wo i chum ni‑juh g ni‑wehm
oꞌodham.”

12 Tsh amjed am hih kihj wui hegai Mary mo d
John Mark jeꞌe. Kush eda muꞌijj am e hemapadch
ch e hoꞌigeꞌidahun.

13Kutsh ab si shontpag g pualit g Peter. Tsh am
hema hih g ha‑pionag k hab chehgig Rhoda.
Sh hab kaij g Peter, “Gam g i kuhpiꞌok.”
14 Tsh heg am i amich mo d Peter ch ab neok

k si s‑hehgig ch gam hu uhpam meh pi ab hu i
kuhpiꞌok g pualit k ged hu ha ahgid mo g Peter ab
kehk jeg ed.

15Sh hab kaij hegamabwui, “Ptpwabsh chehch
mo ab s‑kehkadma.”
Sh wabshaba am habwabsh i kaij mowoho.
Sh hab hahawa ep kaij, “Naꞌas d wabsh kokꞌoi

namtsh pi womua.”
16-17 Kush eda ab wabsh kia shontpag. Tsh ab

hahawa i kuhpiꞌo g pualit k nei mo ab kehk. Tsh
am ha hekaj i wah k ab ha ihm k am i ha ahgid
mat has masma g Jiosh i wuhshad ab amjed g
kukpaikud. Kush si has i elid mat has e juh. Tsh
hab hahawa ha ah, “Am g wo ha ahgid hegam
James mat g Jiosh ab i ni‑wuhshad,” k amjed gam
hu hahawa ep hasko hih.

18Tsh am baꞌich i mahsi. Tsh am shaꞌi si e kudu
hegam mash am nuhkud g kukpaikud. “T hebai
hih g Peter?” bash kaij.

19 Tsh g Herod am hahawa si ha cheha mat am
wo i gahghi. Tshwabshaba pi shaꞌi maimas hebai
hih. Sh am si i ha chehani g Herod mat ab wo ha
kakke hegam shondal mas has e juh. Kush pi neid

ch pi mahch mas has e juh. Kush oi wa am ha
chehani mat wo ha kokda.
Tsh amjed gam hu hahawa hih g Herod Cesaria

kihhimwui ab Judea chekshani t amjed.
Matshmuh gHerod

20 Tsh am hebai i cheka. Kutsh wabsh wohoꞌi
bagat gHerod ab hawui hegammash amkih Tyre
ch Sidon t ab. Kutsh ab wui hihi matsh wo chum
apꞌech mash haschu i pi apꞌe nash pi am chum
huniop. Sh am hema d kownal kehsha ch nuhkud
g kihj ch hab chehgig Blastus. Kutsh heg wehpeg
ab si i s‑nawojima k amjed amwui hihi g Herod k
ab kakkemat wabsh ab wo i s‑ha hoꞌigeꞌel.

21 Tsh hema kei g tash g Herod k ab si s‑kehg e
enigadad k ab dahiwua kownal daikud ab k am si
s‑hasigam ha jehnigi g hemajkam.

22Kush ab si hihnk g hemajkam ch hab kaij, “Pi
oki d shaꞌi oꞌodham ch ab neok noki pi d ge hema
jiosh.”

23 Kutsh pi ha shohbi g Herod k pi am hu has
el g Jiosh. Tsh heg hekaj g anghil ab ab hab juh g
mumkidagmat waptopad kmuh.

24Kutsh g Jiosh haꞌichu ahga i geꞌeda.
25Tsh gBarnabas ch Saul gamhuuhpamhihi ab

Jerusalem t amjed mat am i ui g lial. Kutsh g John
Mark am i ha oi.

13
Matsh mehk wo ha mihshmedo g Barnabas ch

Saul
1 Sh am haꞌi ep d Jiosh haꞌichu i tashogiddam

Antiok t am. Hema idam ash hab chehgig Simon
ch wabshaba hab e aꞌaga S‑chukchu. Kush hema

d Lucius ch ab Cyrene t amjed. Kush hema dMan-
aen ch am wehmaj geꞌeda g kownal Herod. Idam
ash amhamashchamamhawehmgBarnabas ch
Saul.

2 Kush am hu hebai wehsijj am heꞌekia tashkaj
wabsh e hoꞌigeꞌidahun ch hab pi haꞌichu koꞌa.
Kush amha tashogid g Hekia S‑apꞌekamGewkdag
mash g Jiosh hab kaij ab ha wui, “Neh, ab ant ha
mohtoꞌi g Barnabas ch Saul mat gam humehk wo
i ahgahi ghaꞌichuni‑ahga. Kumtamwo ihadagito
mat hab wowa e juh.”

3Kush am baꞌich i himchud hegai mash wabsh
e hoꞌigeꞌidahun ch pi haꞌichu koꞌa ch ab ha-
hawa ha taht idam Barnabas ch Saul matsh hekaj
am chehgi mat ha dagito heg wui mat g Hekia
S‑apꞌekam Gewkdag am i ha tashogi.

Mash am ha mihshmad g Barnabas ch Saul
Cyprus t am

4-5 Tsh gam hu hihi g Barnabas ch Saul mash
wa g Hekia S‑apꞌekam Gewkdag am i ha tashogid.
Kutsh am ep i ha oi g John Mark matsh am wo i
hawehmt. Tsh idamged hu dada Selucia kihhim t
am. K id an hugidaj an g ge kahchki. K ab hihhim
g wapalko. Kutsh idam Barnabas an i chehchsh
wahlko ch edk gamhuaigo i shulig k gamhudada
Cyprus jewed ch ed. Sh amhemakihhimag chhab
e aꞌaga Salamis. Kush am haꞌi chuhch g Tutuligo
ha‑chechopi. Sh idam Barnabas am i wahpk ch
am ha jehnigid ab amjed g Jesus.

6-8 Sh gam hu aigo hema ep kihhimag ch hab
chehgig Paphos. Kutsh gam hu hihim k am ep ha
jehnigid. Sh am da hegai mash d kownal id eda

jewed ch hab chehgig Sergius Paulus. Kush am
hema wehmaj g Tuhligo ch hab chehgig Barjesus
chds‑hasigamhaꞌichuhabwuadamchha iattogid
mash d Jiosh haꞌichu i tashogiddam. Kumsh hab
aꞌaga Elymas mo hab d ahga Ge Mahkai. Sh g
kownal d si haꞌichu s‑amichuddam oꞌodham ch
ab i ha wai g Barnabas ch Saul nash pi s‑kaimk g
haꞌichu ha‑ahga ab amjed g Jesus. Tsh wabshaba
ab ha wui kekiwua hegai Elymas k am i chum e
nakomat habwo juh g kownalmat pi ab huwoha
wohoch.

9Saul o hab ep e aꞌaga Paul Greek neꞌokikaj. Tsh
g Hekia S‑apꞌekamGewkdag ab ep si mah g Paul g
gewkdag. Sh heg ab si shel i neid g Elymas

10 ch hab kaij, “Neh, dap Jiawul pionag nap pi
ab wabsh i si shuhdags g pi apꞌekamkaj. K heg
habm‑wuamapabwuikehkg s‑apꞌekamchchum
gawul s‑junimk g Jiosh haꞌichu ahga.

11 Jiosh at habwom‑juhmapt pi wo nehnt heꞌes
i tash.” Neh, bash kaij g Paul.
Kutsh am wa i hekaj woho hab e juh. Tsh am

taht g Elymas mat ab haꞌichu si maꞌish g wuhpuij.
K am wabsh i s‑chuhugam wehhejed. Tsh an i
dahdaghi an chum hema gahgch mat am wo i
wanim.

12 Tsh ab si e tods g kownal k ab i s‑wohoch
neidok mash has masma g Jiosh am chehgid g
e‑gewkdag.

Mash am ha mihshmad hegam Paul Pisidia
jewed ch ed

13Tsh am hahawa gahi ep i shul hegam Paul ab
Paphos t amjed k gam hu dada Perga kihhim t am
am Pamphylia jewed ch ed. Tsh wabshaba g John

Mark am i ha dagito amai k gam hu uhpam hih
Jerusalemwui.

14Tsh amjed gam hu hahawa hihi idam Paul ch
BarnabasPisidia jewedwui. Kamhemakihhimag
ch hab chehgig Antiok. Kutsh am dada.
Tsh am i e ai g ha‑mihshmda tash. Kutsh ged hu

i wahp idam Paul e wehm oꞌodham ha‑cheopi ed
k am i dadhaiwua.

15 Kumtsh am neꞌokchul g Jiosh oꞌohana. Sh
hegammash d hawanimeddamhab hahawa kaij,
“T‑naipijju, chum ach si tatchua mamt am wo
haꞌichu ha ahgi g hemajkammat heg amjed abwo
i e gewpkai.”

16 Tsh ga hu hahawa i kekiwua g Paul ha baꞌich
k hab kaij:

“T‑hajuni ch ahpim mam ia ha wehm ihm g
Jiosh, ab g wo i ni‑kaiham.

17 Jiosh atsh ab i ha gawulkai g t‑shohshonbad
matsh d wo hemajkamgajk. Kutsh am i muꞌida
mash eda am kihkahim Egypt jewed ch ed. Tsh
ab hahawa i ha doꞌibia ab ha amjed g Egypt hema-
jkam g si geꞌe e‑gewkdagkaj.

18 Kush an oiopo tohono jewed ch ed giꞌikko
wehst‑mahmahid ab. Sh g Jiosh am s‑hemajimha
nakogahim

19 ch am wo i ha wahpki id eda Canaan jewed.
Sh eda gwewaꞌakkawoddakamhemajkam ia kih.
Tsh g Jiosh ha hugio k g ha‑jewedga am aꞌai i ha
tahpjel g t‑shohshonbadmashhabmasmahekihu
ahgid g Abrahambad.

20 Tsh heg i dahm am hahawa i ha chuhcha
g Jiosh g s‑chu aꞌamichuddam mash am haꞌichu
aꞌapꞌechud ha wehhejed.

“TshgahueaimatshamidahiwuagSamuelbad
k d Jiosh haꞌichu i tashogiddam.

21 Kush g t‑shohshonbad ab si tahni g Jiosh
matsh am hema wo i kei mat d wo ha‑kownaligk.
Tsh g Jiosh am i kei hegai Saul mash d Kishbad
alidag ch ab d Benjaminbad amjedkam. Kush heg
d ha‑kownalig giꞌikko wehst‑mahm ahid ab.

22Tsh g Jiosh im hu hab hahawa i juh g Saulbad
k g Davidbad am i kei matsh d wo ha‑kownaligk.
Sh hab kaij g Jiosh ab amjed:
Ihda David mo d Jesse alidag o am si ni‑tatchui

oidch hab masma ch am e tashogi mat am
habwo juh hegaimant haschu abwo i ahgi.
Psalm 89:20

23“Shhabepkaij g Jioshmatshamhemawo ikei
g Davidbad amjedkammatsh dwo t‑doꞌibiakamk.
Kut wa woho hab e juh g Jiosh. K g Kehshaj hab
chehgig Jesus.

24 T wabshaba g Jiosh ab hema wehpeg i
wuhshad g t‑wehm oꞌodham. K id hab chehgig
John ch ab i ha mihshmad ch hab ha ahg mat
gam hu wo s‑ohhod g pi ap e‑chegitoi k wo e pahl
wapko.

25Tsh ihda John id hekaj am i kuhgi g e‑chikpan
mowa hab ha ahg g hemajkam, ‘Pi g hab wo shaꞌi
ni‑elidadmani ahni d hegaimam si nenida. Pi ani
d ahni ch dwabsh pi haꞌichu anhugidaj an. Mtwo
wa nei mat am epai wo i e maskogi hegai mo hig
woho d s‑has haꞌichu.’ Neh, bash kaij g Johnbad.

26 “Pegih, ni‑wehm oꞌodham ch ahpim mam
hab waꞌap ab si has elid g Jiosh, ab o wehsijj d
t‑wuikam ihda s‑kehg doꞌibiadag ahgaj.

27Hegamkekelibad Jiosh haꞌichu i tashogiddam
atki an oꞌoha matsh has wo masmak g Jiosh si
Kehsha. K g ha‑neꞌoki e neꞌokchulid t‑shaꞌashagid
wehs mihshmda tash. Kuki eda hegam t‑hajuni
mo ab kih Jerusalem t ab pi amichud g haꞌichu
ha‑ahga ch hab pi amich g Jiosh si Kehsha mat
hekid am jiwiak chums‑hadoꞌibiamk. Jioshat am
i kei g e‑alidag Jesus mat wo t‑doꞌibia.

28 K heg pi ha chuꞌijig. T eda hegam ab chum
chuꞌijigch mat g kownal Pilate wo mua. Kumt ab
naggiakmuakots t abkabhahawa ihudunikgam
hu cheh hihaꞌini ch ed.

29 Bat wa masma an oꞌoha g kekelibad Jiosh
haꞌichu i tashogiddammathabwoe juh. Kut idam
amwabsh wohokamch g haꞌichu ha‑ahga.

30 T wabshaba g Jiosh ab uhpam i wuhshad
muhkig amjed.

31 Tsh amjed muꞌikko am si i e chehgi ha wui
hegam mash an wehmajkahim ch ab wehmaj i
hihi Galilee t amjed ab Jerusalemwui. K idam am
si s‑mahch ch ahgahim am t‑shahgid.

“Pegih, ab g wo ni‑kaiham, ni‑wehm oꞌodham
mam ab d ep Abrahambad amjedkam ch ahpim
mam ia ha wehm ab ihm g Jiosh. Ahpim at
em‑wui gei ihda haꞌichu ahga mamt has masma
wo e‑doꞌibia nat pi gam hu wabsh s‑ohhod g
t‑hajuni ab Jerusalem t ab.

32-33 Kutt hemuch ia dada k ia uꞌapa ihda
s‑kehg haꞌichu ahga em‑wui. Heki ash hu am ha
ahgid g Jiosh g t‑shohshonbad matsh wo uhpam i
wuhshad g si e‑Kehsha ab muhkig amjed. Kutsh
wa woho hab e juh. Kutki id heki hu oꞌoha g
Davidbadmat eda koi hab e juh. K anwaoꞌohanas



ACTS 13:34 lxiii ACTS 13:40-41

gohkkam neꞌi ed heg eda Jiosh heki hu oꞌohana
mash hab kaij g Jiosh ab e‑alidag wui:
Ahpi ap d si ni‑alidag.
Hemuch ant am im‑maskogi. Psalm 2:7
34 K hab ep masma an oꞌohanas mash hab kaij g
Jiosh ab e‑alidag wui:
B ant wo m‑mah hegai si hekia s‑kehg

hoꞌigeꞌidadag mani wa am si ahgid g
Davidbad. Isaiah 55:3

Neh, bash kaij g Jiosh ch heg hab ahg mat ab i
wuhshad g Jesus muhkig amjed mat pi hekid wo
shaꞌi padt g chuhkugaj.
35K gan hu baꞌich an ep oꞌohadag ch hab chuꞌig:
Pi at wo shaꞌi hiwigi g si e‑Kehsha mas wo padt g

chuhkugaj. Psalm 16:10
36 “Neh, pi oki hejel hab e ahg g Davidbad natsh

pimuhamhab juniok hegaimat haschu g Jiosh ab
mohtoꞌi k am ha wehm e cheh g e‑shohshonbad.
Tsh hi padt g chuhkugaj.

37 Heg o hab ahg Jesus mat pi shaꞌi padt g
chuhkugaj nat pi g Jiosh ab i wuhshad muhkig
amjed.

38 Pegih, ni‑wepnag, id amt hekaj wo chum
s‑mahchkmat g Jiosh gam hu hab wo i juh g pi ap
em‑chuꞌijig

39 mamt hedai ab wo i s‑wohoch g Jesus. Heg
at amwo i em‑apꞌechmamt pi wo ha chuꞌijigk am
Jiosh nena ed. T pi haꞌichu ep wo e nako mas hab
masma amwo i em‑apꞌech, nih g chehanig.

40-41 “T an ep oꞌoha g kelibad Jiosh haꞌichu i
tashogiddammo hab kaij g Jiosh:
S‑e g wo nenꞌoidk k amwo si i oidahi ahpimmam

wabsh has ni‑ahg.

Am ant haꞌichu hab wo juh em‑shahgid.
Kut am hema wo si s‑ap i em‑tashogi mani d ahni

ch hab wua.
Mt eda pi ab huwo ha wohoch.
Nt heg hekaj gam hu habwo i em‑juh ab ni‑amjed

k pi dahm ep wo pihk ni‑el em‑hekaj.
Habakkuk 1:5

Neh, bash kaij g Jiosh.
“Pegih, si g wo s‑e nenꞌoidk k ab wo s‑wohog

el g Jiosh. T hab pi ab hu wo i em‑ai g s‑koꞌok
em‑namkidadag.”

42Tsh ab i kuhgit g ha‑namki. Tshwo chumhihi
g Paul ch Barnabas. Sh wabshaba g hemajkam ab
si ha waid mat am ep wo dada baꞌich mihshmda
tash k am baꞌich ep wo i ha ahgi idam haꞌichu.

43 Tsh am i himto g hemajkam. Tsh haꞌi ab i
ha oi hegam Paul. Kutsh ab si i ha gewkemhu ab
haꞌichu ep ha ahgidk mat am wo wa e nakogad
Jiosh hemajimatalig ed. Sh haꞌi idam d Tutuligo
hemajkamchhaꞌi d gawulmahs hemajkamch am
hawehm emihshmad.

44Shambaꞌichd imihshmda tash. Tsh chumalo
wehsijj ab e hemapai g hemajkam matsh wo kah
g Jiosh haꞌichu ahga.

45 Tsh hegam Tutuligo mash pi ab hu ha
wohochud si s‑ha hehgam k hab kaij mo d wabsh
s‑chu iattomkam g Paul.

46 Tsh wabshaba idam Paul am haha wabsh si
ha ahgi, “Ni‑hajuni, bo chum mahs matt wehpeg
ab wo em‑ahgi g Jiosh haꞌichu ahga ab amjed
g si Kehshaj. Kumtki wabshaba s‑ohhod k hab
sha e wua mam pi tatchua g pi ha huhugedam
doakag am Jiosh kihdag ed. Kutt heg hekaj wo

em‑dagito k hegam ha wui wo i t‑nohnogi gawul
mahs hemajkam.

47 Bo wa masma am t‑chehanig Jiosh. An o
oꞌohanas mash hab kaij:
Am ant i em‑gawulkai mamt amwo i ha tashogi g

haꞌichu ni‑ahga g nahnko mahs hemajkam
wehsko jewed dahm.

T ab em‑amjed wo s‑mai mat has masma wo e
doꞌibia. Isaiah 49:6

Neh, bash kaij g Jiosh.”
48 Tsh am i kah idam gawul mahs hemajkam k

si s‑hehgigamab ihmg Jiosh nash pi ab hamakiog
g e‑doꞌibiadag ahga. Kutsh hegam ab i s‑wohoch
mat hedai g Jiosh i ha apꞌechmat wo e doꞌibia.

49Kutshwehsko i e ahgahi g haꞌichu ha‑ahga ab
amjed g Jesus heg eda jewed.

50 Tsh wabshaba g Tutuligo am si i ha chuꞌamu
hegam uꞌuwi mash am ha wehm e mihshmad ch
hegam mash d hahaꞌichu heg eda kihhim. Kutsh
idam am si i ha shoꞌigch g Paul ch Barnabas k gam
hu si ha huhuꞌi ab amjed g e‑jewedga.

51 Tsh idam gam hu hahawa si i shahmud g
jewed ab e‑tahtad ab am ha chehgidchmat wo ha
dagito nat pi pi ap ab hu i ha nei. Tsh gam hu
hahawa hihi Iconium kihhimwui.

52Kush hegammatsh ab i s‑wohoch ab Antiok t
ab si s‑hehgig ch ab si uꞌukch g gewkdag ab amjed
g Hekia S‑apꞌekam Gewkdag.

14
Mash hegam Paul am ha mihshmad Iconium t

am

1Kutsh amhabwaꞌap e juh Iconium t ammatsh
g Tutuligo hemajkam ab ha wui gegokiwua. Paul
ch Barnabas atsh am i wahp ha‑cheopi ed k am
si ha mihshmad. Kutsh muꞌi ab i s‑wohoch g
Tutuligo mo g Jesus d Jiosh si Kehsha. Kutsh haꞌi
hegammash amhawehmemihshmadhabwaꞌap
ab i s‑wohoch g haꞌichu ha‑ahga.

2 Tsh wabshaba am i wuwha hegam Tutuligo
matsh pi ab hu wohoch k am si i ha kudu g gawul
mahs hemajkam. Kutsh idam s‑ha kehꞌel g Paul ch
Barnabas ch hegam ehpmatsh ab i s‑ha wohoch.

3 Sh wabshaba tash am oiopo idam Jesus
chuhchai ha shahgid ch am si tasho hamihshmad
ab amjed g Jesus pihk elidadag. Tsh heg ab i ha
mah g gewkdag mat hab wo wuad g si s‑hasigam
haꞌichu k habmasmawohokamch g ha‑ahga.

4Tshhegamhemajkamam i e gawulkaimathaꞌi
ab ha wehmt g Jesus chuhchai k haꞌi g ha‑obga ab
ha wehmt.

5 Tsh wehsijj hegam mat ab ha wui gegoki-
wua g Jesus chuhchai am hahawa i e apꞌech g
e‑wanimeddam ha wehm mat wo ha shoꞌigchud
k wo hamaꞌichshul.

Mash hegamPaul amhamihshmad Lystra t am
6Tsh idam am i s‑mai mamtsh wo ha shoꞌigch k

atsh gmhuwahekaj baꞌich hahawa ep hihi Lystra
kihhim wui. Ihda Lystra o am hab chuꞌig Lyconia
jewed ch ed.

7Kutsh am dada k am ha ahgid g s‑kehg haꞌichu
ahga ab amjed g Jesus.

8 Sh am ha wui hema daha mash pi himdag ga
hu i e‑alijk amjed.

9Tshaminei gPaulmohabmasmaabsi kaiham
g ahgaj mo ab si s‑wohochud mo g Jiosh woho ha
doajid. Tsh ab si shel i neid

10 k si s‑kaidam hab kaij, “Oi g kekiwua.” Tsh
gam si daꞌiwush g pi himidkam k an has si
oimmed.

11 Tsh am i nei g hemajkam matsh haschu has
juh g Paul k ash am si e‑neꞌokikaj hihnk ch hab
kaij, “Ia atki haꞌi dada g jijosh oꞌodham e we-
pogidch.

12 Id oki d Zeus. Kuki heg d neokdam ch hab
d Hermes.” Sh heg hab ahg Paul nash pi heg am
neok.

13Shammiakehkgha‑cheopi. Kushheg edaam
kehshch g Zeus. Tsh am i ha wehmaj g ha‑pahlig.
Kutsh am ha uꞌapa g totolo ch haꞌichu heosig mat
ab ha wui wo iagchul g Paul ch Barnabas.

14Kutsh id pi ha hohhoꞌidach.
Tsh hab ab si wantsh g e‑wehschuga k am si

wohp ha shahgid g hemajkam k si hihnk ch hab
kaij,

15 “Pi g hab wo t‑elidad machs d jijosh. Dach
wabsh oꞌodham hab masma mam ahpim. Ia att
dada matt am wo em‑ahgi mamt wo haꞌasa ihm
hab masma mo d Jiosh hegai mo pi d wohokam
Jiosh. Heg o d wohokam Jiosh mat nahto g dahm
kahchim ch jewed kahchim ch wehs haꞌichu mo
an hab chuꞌig. Kumt heg wui ab wo i e dagito.

16 Heki o hu am hab wabsh junihim g hejel
e‑tatchui g nahnko mahs hemajkam. Kuki g Jiosh
wabsh s‑hemajim ha nakogahim.

17K wabshaba chum hekid hab chuꞌig mo am e
chehgidahim no pi s‑kehg haꞌichu hab em‑junid

ch ab em‑mahkch g juhki ch ab bahijid g haꞌichu
em‑eꞌes mamt wo s‑kokwogk ch wo si s‑ap e
tahtkkad.”

18Neh, bash kaij idam Paul ch wabshaba chum
alo pi ha shohbi nash pi chum si tatchuamatsh ab
haꞌichu wo iagchul ha wui.

19Tsh amhahawahaꞌi dadahegammashwaam
ha shoꞌigchud Antiok t am ch Iconium t am k am i
ha nuꞌichkwua g hemajkam. Kutsh abwui gegoki-
wuagPaulkmaꞌichkwuakami chewaimedkgam
hu i wuhshad ab kihhim t amjed k am wua hab
elidchmat muh.

20Tshwabshaba am e chehmhegammo ab ihm
g Jesus k an wehgaj gegok g Paul. Tsh gam si i
wamig k gam hu uhpam hih kihhimwui.

Matsh ab uhpam dada hegam Paul matsh ab
amjed gam hu hamihshmedo
Am baꞌich d i tash. Tsh gam hu hahawa hihi

Derbe wui hegam Paul
21k an i ha ahgidahi g Jesus haꞌichu ahga. Kutsh

muꞌijj ab i s‑wohoch. Tsh am hahawa hihi Lystra
wui ch Iconiumwui ch Antiok wui

22 k am si i ha gewkemhun mat am wo hihi-
mad ch ab wo si hiwgad g Jesus. Ha‑mashchama
ash hab masma matt hemho wa muꞌi haꞌichu wo
nakog k am haha wo i wahp Jiosh kihdag ed.

23Tshamhahawa i ha chuhchahegammatdwo
hawanimeddamk amha shaꞌashagidmohebai i e
wehm e nanmek. Sh am hahawa wehsijj wabsh
e hoꞌigeꞌidahun ch hab heꞌekkio pi e gegosid. Sh
idam Jesus chuhchai ab hahawa i ha dadagitod
Jiosh wui.

24 Neh, batsh wa masma am gahi wuwha g
Pisidia jewed k gm hu dada Pamphylia jewed ch
ed

25k amhamihshmdahimPerga kihhimch ed ch
amjed gm hu hahawa ep hihi Attalia kihhim t am.

26Tshamienahtogha‑chikpan. Kutshamgahi i
shul ge shuhdagi ch ed an geꞌewahlko ch ed k gam
hu dada hegai Antiok t ammamtsh am i ha dagito
Jiosh hemajimatalig ed.

27 Tsh am wehsijj i e hemapai hegam mash ab
ihm g Jesus amai. Sh g Paul ch Barnabas am ha
ahgid mat g Jiosh am si i ha wehmt k ab ha mah
g nahnko mahs hemajkam g apꞌedag mat ab wo i
s‑wohoch g haꞌichu ha‑ahga ab amjed g Jesus.

28 Tash ash am dadkkahim ha wehm hegam
mash ab ihm g Jesus amai Antiok t am.

15
Natsh am haha wo oidad g Tutuligo himdag

hegammo ab ihm g Jesus?
1Kutsh am haꞌi dada Antiok t ab ab Judea t am-

jedkhabchumhaahghegammatshab i s‑wohoch
g haꞌichu ha‑ahga ab amjed g Jesus, “Jiosh o am
t‑chehani Mosesbad oꞌohana ed mat g chechoj
hemho wa wo e oꞌoha an e pahl hikuchk. Kumt pi
wo shaꞌi e doꞌibia mamtp pi hab wo e juh.”

2 Tsh wabshaba g Paul ch Barnabas pi shaꞌi
hohhoꞌi ihda k am si ha neꞌowi idam Judea t am
Tutuligo. Tsh am hahawa i e apꞌech matsh g Paul
ch Barnabas amwo hihi Jerusalemwui haꞌi ep ha
wehm k amwo s‑maimat has wo chei hegam haꞌi
ehp Jesus chuhchai ch geꞌeged.

3Tsh idam am hihim k am i ha ahgidahi hegam
mash ab ihm g Jesus Phenicia jewed oidk ch
Samaria jewed oidkmat g gawulmahs hemajkam
ab i e nodagi Jesuswui. Kutshwehsijj ab si s‑ap i e
tahtam k si s‑hehgig idammash hedai i kah.

4Kutsh ged hu dada Jerusalem t am. Tsh si s‑ha
hoꞌigeꞌel g Jesus chuhchai ch geꞌeged ch wehsijj
hegammash ab ihmg Jesus amai. Tsh amhahawa
ha ahgi mat haschu k ab am si i ha wehmt g Jiosh
mat am hab juh.

5 Tsh wabshaba am haꞌi ab ha wui gegokiwua
hegam mash si s‑gewkam oid g chehanig ch hab
kaij, “Hemhowa atwo e oꞌoha an e pahl hikuchk g
chechoj k amhabwo junihid hegai t‑chehanigmo
g Jiosh ab t‑mahkch.”

6Tsh am ep e nam g Jesus chuhchai ch geꞌeged k
tash am aꞌaga ihda.

7Tsh g Peter am i kekiwua k hab kaij:
“Ni‑wepnag, s‑mahch am mant ga hu i wehpeg

am ha ahgi g gawul mahs hemajkam g s‑kehg
haꞌichuahgaj g Jioshabamjedg Jesusnatpi g Jiosh
am i ni‑gawulkai mant hab wo juh.

8 Jiosh o s‑mahch g oꞌodhamchegitoi ch ab epha
mah g Hekia S‑apꞌekam Gewkdag hab wa masma
mat ahchim hab t‑juh.

9 Kuch heg hekaj s‑mahch mo s‑ha hoꞌigeꞌelid
ch gam hu hab i juh g pi ap ha‑chuꞌijig mat ab i
s‑wohoch g haꞌichu ahgaj.

10 Pegih, m haschu ahgch haꞌi piꞌichud g
Jiosh ab s‑wehch haꞌichu ha mohtoꞌidch g
wechij wohochuddam? Ahchim Tutuligo att
pi shaꞌi t‑nako machs wehs am hab wo junihid g

t‑chehanig. T g t‑shohshon hab waꞌap pi shaꞌi e
nako.

11 Pi attki hab masma wo t‑doꞌibia. Heg at wo
waꞌi t‑doꞌibia t‑kownalig Jesus. Ab att i s‑wohoch
g haꞌichu ahgaj. T heg ab i s‑t‑hoꞌigeꞌid k t‑doꞌibia.
Pegih, t hab waꞌi masma wo e doꞌibia idam gawul
mahs hemajkam.” Neh, bash kaij g Peter.

12 Sh am hahawa ha ahgid g Barnabas ch Paul
mat haschu s‑hasigamhab juh g Jiosh gewkdagkaj
am ha shahgid g gawul mahs hemajkam. Kush
wehsijj abwabsh i pi shahmuni ch amha kaiham.

13Tsh am i haꞌasa neneo. Tsh g James am i kuhgi
g ha‑ahga mash hab kaij, “Ni‑wepnag, ab g wo i
ni‑kaiham.

14 Peter o am t‑ahgid matsh has masma g Jiosh
am chehgimo pihk e elid ha hekaj g nahnkomahs
hemajkam ch am haꞌi i ha gawulkai mat d wo
hemajkamgajk.

15K id am wohokamchud mat wa has i masma
an oꞌoha g kekelibad Jiosh haꞌichu i tashogiddam
mashwa hab kaij g Jiosh:
16 ‘Neh, e at padch g Davidbad kownaltalig.
K wabshaba ab him g tash mant am ep wo i

apꞌechud k am hema wo i kei g amjedkam
am kehkud ed mant heg gahi wuhshanim
wo i himch g kownaltalig.

17T g nahnkomahs hemajkam abwo i ni‑gahghi.
Hegam ani ab i ha waid mat d wo

ni‑hemajkamgak.’
18Neh, bo kaij g Jiosh ch heg am i t‑tashogid heki

hu waꞌi amjed. Amos 9:11-12
19 “Kuni hab ep s‑cheꞌimkmani hab hi elid matt

pi ab hu wo ha mohtoꞌi g t‑chehanigkaj hegam

gawul mahs hemajkam mat ab i e nohnogi Jiosh
wui.

20Tt hi wabsh wo ha ahgi mat has wo e junihid.
T hab ab ha wui wo si s‑ap e tahtkkad hegam
t‑wehm oꞌodham mo am ha wehm kihdag. Tt
wabsh wo ha cheha mat wo si e nuhkud g hejel
e‑wehm kihkam wehhejed ch pi ab hu wo ihm
habmasmamod Jiosh hegaimo pi d Jiosh haꞌichu
koꞌadchmo ab e toꞌid ha wui k pi wo koꞌad g ehꞌed
chhegaimopigamhue iawuagehꞌedemumꞌajch.

21 Id o wehsko si s‑ap s‑e mahch no pi an ah-
gachug wehs kihhim ch ed ch am e neꞌokchulid
t‑wehm oꞌodham ha‑chechopi ed.”

Mamtshhaschu i haoꞌohani hegamgawulmahs
hemajkammo ab ihm g Jesus

22 Tsh idam Jesus chuhchai ch geꞌeged am i
apꞌech am wehs ha wehm hegam mash ab ihm g
Jesus amai matsh am haꞌi wo i ha chuhcha. Tsh
idam amwo i ha oi g Paul ch Barnabas am Antiok
wui. Sh idam d ha‑chuhchai Judas Barsabbas ch
Silas nash pi g hemajkam ab si has ha elid.

23Kutsh ab hamah g oꞌohanamatsh wo bek am
Antiok wui. Sh hab chuꞌig ihda oꞌohana:

“T‑naipijjumamdgawulmahshemajkamchab
ihm g Jesus ch ab kihdag Antiok t ab ch Syria t
ab ch Cilicia t ab. B ach si em‑hoꞌigeꞌelid ahchim
mach d Jesus chuhchai ch geꞌeged ia Jerusalem t
ab.

24 “Idam Barnabas ch Paul o ab t‑ahgid mat am
haꞌi hihi g t‑wehm oꞌodham k am em‑kudu am
haꞌichu pi ap em‑ahgidk. Kuch eda wa chum pi
shaꞌi ha apꞌechudmat hab wo e juh.

25-26 Kutt heg hekaj wehsijj ia t‑hemapad k am
i apꞌech matt has wo t‑juh. B o si i s‑ap e dagi-
tokch idam Barnabas ch Paul am chikpanaj ed g
t‑kownalig Jesus Christ ch hekaj chum alo e koꞌij.

27Kutt gohk ep i ha chuhchamat amwo i ha oid
k si s‑ap wo em‑ahgi mach haschu i em‑oꞌohanid.
K d idam Judas ch Silas.

28 T am i t‑tashogi g Hekia S‑apꞌekam Gewkdag
mattki pi ab hu wo i em‑mohtoꞌi g t‑chehanig
ahchim Tutuligo k wabsh wo em‑ahgi ihda mamt
amhabhiwowa junihid. Thabwabsh si s‑apwoe
tahtkkad em‑wui hegam t‑wehm oꞌodhammo am
em‑wehm kihdag.

29Neh, pi amt wo koꞌad g ehꞌed ch hegai mo pi
gamhu e iawua g ehꞌed emumꞌajch ch piwokoꞌad
hegaimo ab e toꞌidmohaschuhab chume elidmo
d jiosh. Mtwo si e nuhkud g hejel e‑wehmkihkam
wehhejed. Mamtp wo si e nuhkud id ab k am wo
wa s‑apꞌek. T g Jiosh amwowa em‑wehmajk.”

30 Kutsh am hahawa gam hu hihi idam Barn-
abas ch Paul ch Judas ch Silas k gam hu dada
Antiok t am. Tsh am i e hemapai hegam mash ab
ihm g Jesus. Kutsh am i hamah g oꞌohana.

31 Tsh idam am neꞌokchulid k si s‑ap i e taht
natsh pi heg hekaj ab si i e gewkemhu.

32 Kush g Judas ch Silas hab waꞌap d Jiosh
haꞌichu i tashogiddam ch am dadkkahim heꞌes i
tash chmuꞌi haꞌichukaj am i ha gewkemhu.

33 Kumtsh am hahawa s‑ap i ha dagito mat wo
uhpam hihi.

34 [Tsh wabshaba g Silas hab i e ah mat wabsh
ha wehmwo dakad.]

35 Sh g Paul ch Barnabas heꞌes i tash am dad-
kkahim Antiok t am am ha jehnigidch ab amjed g
Jesus. Shmuꞌijj habwaꞌapha ahgid g haꞌichu ahga
ab amjed g Jesus.

MatshepwoihamihshmedogPaulchBarnabas
k i e gawulkai

36 Sh am hu hebai amjed, sh hab kaij g Paul ab
Barnabas wui, “Am att ep wo hihim k am wo i
ha gewkemhu wehs kihhim ch ed mach wa hebai
ahgachug g Jioshhaꞌichu ahga k amwohaneimas
has waꞌi masma.”

37Kush g Barnabas hab chum kaij mat wo bek g
JohnMark.

38 Tsh wabshaba g Paul pi hohhoꞌi mat wo bek
nat pi wa amwabsh i ha dagito Pamphylia t am k
pi am hu ha wehm i nahto g chikpan.

39 Kutsh id am si pi ha apꞌet. Tsh hekaj i e
gawulkai. Kutsh g Barnabas bek g Mark k gan hu
aigo i shul geꞌe wahlkokaj Cyprus jewed t am.

40Tsh wabshaba g Paul g Silas am epai bek mat
wooi. Kumtsh amehoꞌigeꞌidahunkam ihadagito
Jiosh hemajimatalig ed.

41Tsh idamPaul amhihi Syria chCilicia jejewed
oidk k am i ha gewkemhunahim hegam mash ab
ihm g Jesus.

16
Mash hema d Timothy ch ha oi hegamPaul

1Kutsh hegam Paul am hahawa hihi Derbe kih-
himwui k amjed gamhudadaLystra kihhim t am.
Kush eda amai am hema kih g wechij oꞌodham ch
am oid g Jesus himdag ch hab chehgig Timothy.

K g jeꞌej hab waꞌap am oid g Jesus himdag ch d
Tuhligo uwi. Sh wabshaba g ohgbadaj d Greek
hemajkam.

2 Sh wehsijj g Jesus ihmdam am Lystra t am ch
Iconium t am am si wehhejed neok g Timothy.

3Tsh g Paul s‑behim g Timothy e wehm. Sh eda
wehs s‑mahch g Tutuligo amai mat g ohgbadaj pi
pahl hikuch g Timothy. Tsh heg hekaj g Paul an
pahl hikuch k hahawa bek.

4 Kutsh am hihim k hebai i daiw kihhim t am
ch am ha ahgid hegam mo ab s‑wohochud g
Jiosh haꞌichu ahga hegai matsh ha oꞌohani g Jesus
chuhchai ch geꞌeged am Jerusalem t am k hab ha
ahgidmat s‑ap am habwo chum junihid.

5 Tsh am i muꞌida hegam mash am e wehm
e mihshmad wehs kihhim ch ed. Tsh g
ha‑wohochudadag am i gewka.

Matsh gam hu hihi hegamPaulMacedonia wui
6TshamgahiwuwhagPhrygia jewedchGalasia

jewed idam Paul k am ahgahim g haꞌichu ahga ab
amjed g Jesus. Tsh wabshaba pi ha hiwigi g Hekia
S‑apꞌekam Gewkdag mas amwo i ahgahi am Asia
jewed ch ed.

7 Tsh gam hu dada mo an i chekshani g Mysia
jewed k hab chum i e ah mat imhab uhpam wo
hihi Bithynia jewed wui. Tsh wabshaba ep pi ha
hiwigi g Hekia S‑apꞌekam Gewkdag.

8Tsh hekaj gamhu gahi hihiMysia jewed oidk k
gam hu dada Troas kihhim t am. Kunt am ha nam
ahni Luke.

9 Tsh g Jiosh am haꞌichu hab juh nenaj ed g
Paul. Sh am hema neid g Macedonia jewed t am

oꞌodham. Kush idabkehkchhabkaij, “Abg ihihm
Macedonia wui k wo i t‑wehmt.”

10 T g Paul am hahawa t‑ahgi ihda. Kuch hab
kaij moki tatchua g Jiosh matt am wo hihim k am
wo i ha ahgidahi g haꞌichu ahgaj. Tt am ha hekaj i
t‑nakomatt am aigo i chehchshMacedonia jewed
t am.

Si wehpegwohochuddamMacedonia ch ed
11 Kutt an ha hekaj gahi i shul g geꞌe shuhdagi

geꞌe wahlko ch ed k ga hu dada Samothrace kih-
him t ab. Am baꞌich d i tash, tt am dada Neapolis
kihhim t am

12 k amjed gam hu baꞌich i wahp mo am d
Philippi kihhim amai wehpeg chekshani ch ed
g Macedonia jewed. Ihda Philippi o d si s‑has
haꞌichu. K muꞌi am dadha g si geꞌe kownal shon-
dalig. Kuch am heꞌes i haꞌichugkahim id eda
kihhim.

13 Pi o am hu hema kehk g Tutuligo hemajkam
ha‑cheopi. Kutt heg hekaj am hihi mo an ge
akimelig kihhim aigo mach hab t‑ahg mo am hu
hebai apchudasmoamehoꞌigeꞌidahungTutuligo.
K am hebai e hemapaidch g uꞌuwi. Kutt am i
dadhaiwua k am hawehm neneo.

14Khemahegamuꞌuwi hab chehgig Lydia ch ab
amjed g Thyatira kihhim ch d s‑ihbhaimagi lohba
gagdadam ch ab si ihm g Jiosh. Jiosh at ab i mah g
wohochudadag. Kut ab s‑wohog el g Paul

15 k e pahl wako. T wehs hab waꞌap e juh g
wehmaj kihkam. K hab hahawa kaij g Lydia, “Oi
g wo t‑oid k am t‑wehm wo i dadhaiwua t‑kih
am nach pi d hahawa em‑wehmwohochuddam.”

Kutt wa woho hab t‑juh heg hekaj mat pi t‑dagito
k ab ep t‑waid.

Mamtsh am ha kuh hegamPaul Philippi t am
16 Kuch am hu hebai am hihim matt gam hu

wo hihi mo am e hoꞌigeꞌidahun. T ab hema i t‑oi
g uwi. Kuki g jiawul an uꞌukch ch ab mahkch g
amichudadagmo gam hu baꞌich tash haꞌichu ahg.
K am haꞌi si uꞌukch ch muꞌi lial uꞌu ab amjed mo
am haꞌichu ha ahgid g hemajkam.

17 T ihda uwi ab i t‑oid k si hihnk ch hab kaij,
“Idamoꞌodhamodpiongaj g si uhgchu Jioshcham
em‑ahgidahimmamt has masmawo e doꞌibia.”

18Neh, bo kaij chmuꞌi tashkaj an t‑oidahim.
T am hahawa pi e nako g Paul k ab si sikol i

kekiwua k hab kaij ab jiawul wui, “Jesus Christ
gewkdagkaj ani ab si m‑chehani mapt wo dagito
ihda chehia.” T amwa i hekaj dagito g jiawul.

19 T am i nei hegam mo an uꞌukch mat hahawa
pi has masma ep wo uꞌud g lial heg hekaj chehia
k hekaj an ha ui g Paul ch Silas k gam hu i ha
chewaim hahaꞌichu ha wui. Idam o am dadha si
eda g kihhim.

20K hegammat am i ha ui g Paul ch Silas hab ha
ahg, “IdamodTutuligo. Kutt ha chehmohakudut
g ia kihkam

21 no pi chum t‑ahgid mash hema d si geꞌe
kownal mattsh ab wo chum si has elidad. K eda
pi hiwgidas machs hab wo t‑wuad nach pi ab si
wecho g Rome kownal. K pi d t‑wuikam ihda
haꞌichu ha‑ahga.”

22 T wehsijj hegam mat ab i e hemapai ab i ha
wehmt k ab ha wui gegokiwua g Paul ch Silas. T g

hahaꞌichu gam huwuashul g ha‑wehschuga k am
haꞌi ha chehani mat wo ha gewitta.

23 Kumt am i si s‑koꞌokam ha gewittani k ged
hu ha uꞌapa kukpaikud wui k hab ahgid g lilso ha
nuhkuddammat si s‑wihnamwo ha kuh.

24Twawohohabe juhkgedhusi chuhkohakuh
kanhawahpkigha‑kakhiouhswupulshpadaged.

25Kutsh am eda i huh g s‑chuhugam. Sh g Paul
ch Silas am si e hoꞌigeꞌidahun ch si neꞌed ch ab si
ihm g Jiosh. Sh am haꞌi ep kuhkpi g lilso ch ha
kaiham.

26 T am haha wabsh si s‑gewkam ugij g jewed.
Tsh g kukpaikud am si wehs uꞌugij. Tsh gam
si e kuhkpiꞌo g kukpaikud kuhkpadag. Tsh g
ha‑wupulshpadag e padch.

27 Tsh ab si i nea g ha nuhkuddam k hab e ahg
mat neꞌiopa g lilso k hekaj an bei g is‑pahyo mat
wo hejel e mua.

28 Sh wabshaba g Paul am si s‑kaidam hihnk ch
hab kaij, “Pi g am hejel e muaꞌi. Ia ach wabsh i
wehs haꞌichug.”

29 Tsh am hahawa bei g lahmpa k am si med k
am i wahk k si gigiwuk. Sh amwabsh kia dadha g
lilso. Kutsh ab i gei ha wecho g Paul ch Silas

30 k ab i ha wuwhasid k ab ha kakke, “Shahnt
masmawo ni‑doꞌibia?”

31 Sh hab kaij idam Paul, “B apt wo i s‑wohoch g
haꞌichu t‑ahga ab amjed g t‑kownalig Jesus Christ.
T hegwom‑doꞌibia. T idamm‑wehmkihkamm ia
gegok hab waꞌap wo e juh.”

32Tsh idam Paul am hahawa i ha mihshmad ab
amjed g Jesus.

33 Tsh am ha hekaj i ha uꞌu k ab i wako g ehꞌed
mat wa am ha gewitta. Tsh amjed am ha hekaj i e
nakog k epahl‑wapko g e‑wehmkihkamhawehm

34 k gan hu hahawa i ha wahpki g Paul ch Silas
e‑kih ed k ha gegos. Kush si s‑hehgig ihda wehs
ha wehm g e‑wehm kihkam no pi ab hahawa
wohochud g Jiosh.

35 Sh am baꞌich d i siꞌalim. Tsh g hahaꞌichu am
ha ahgi g chich‑lilihi mat wo ha dagito idam Paul.

36 Sh hegai lilso ha nuhkuddam ab ahgid g Paul
ch hab kaij, “Ia at gei g ahga ab ha amjed g
hahaꞌichu matsh wo em‑dagito. Mt gamai wabsh
s‑ap e taht k wo hihi.”

37 Kush wabshaba g Paul hab kaij ab ha wui
g chich‑lilihi, “Pi att hab wo t‑juh. Hemho wa
at ab wo i hihi hegam s‑has hahaꞌichu k ia wo
i t‑wuwhas am ha tahgio g hemajkam nat pi
t‑gewitta am ha tahgio wa chum pi mahchch mas
haschu d t‑chuꞌijig. K heg pi d chum t‑wuikam
nach pi uꞌukch g t‑shel hab masma mo g Rome t
am hemajkam.”

38 Kush g chich‑lilihi am hahawa ha ahgid g
s‑has hahaꞌichu mo has kaij. Tsh am i kah ihda k
si e totodsid k am hihim

39 k ab ha ahgi mat wabsh wo i s‑ha hoꞌigeꞌel k
am hahawa i ha wuwhasid k hab ha ahg mat hig
gam huwo hihi ab amjed g kihhim.

40 T g Paul ch Silas am i wuwhag k gam hu hihi
Lydia kih wui. Kut am e nam hegam mat ab i
s‑wohoch g haꞌichu ha‑ahga ab amjed g Jesus. T
idamPaul ab si i hagewkemhunkgamhuhahawa
hihi.

17
Mash am ha mihshmad hegam Paul Thessa-

lonica t am
1 Tsh idam Paul am wabsh gahi wuwha g Am-

phipolis kihhim ch Apollonia kihhim k gam hu
dadaThessalonica kihhim t am. Sh amhemakehk
g Tutuligo ha‑cheopi.

2-3 Tsh heg wui am hihi hegam Paul mo hab
wa e wua chum hekid. Tsh g Paul am ha wehm
aꞌagaabamjedg Jioshoꞌohanak idhekaj amchum
wohokamchmat g Jiosh si Kehshahemhowawo e
shoꞌigchudkwoemuꞌakwabshabaepwo iwuhsh
ab muhkig t amjed. Sh hab ep kaij, “Ihda Jesus
mani ia mahsko wua em‑shahgid d hegai Jiosh si
Kehsha.” Sh waik domig oidam am ha jehnigid
mihshmda tash ab.

4-5Kutsh haꞌi ab i s‑wohochud k ab i ha wehmt
hegam Paul. Tshmuꞌi hegamGreek hemajkam ch
hegam s‑has haꞌichu uꞌuwi mash ab ihm g Jiosh
ab hab waꞌap i s‑wohoch g haꞌichu ha‑ahga k ha
wehmt. Sh hema idam hab chehgig Jason.
Tsh wabshaba haꞌi s‑ha hehgam g Tutuligo.

Kush am haꞌi oiopo g s‑papadmakam ch am i ha
wehmt hegam Tutuligo k am i ha kudut g kihkam.
Kutsh wabsh woho i babgat k am hihim k am
wabshsiwahp JasonkihedmatamwohauigPaul
ch Silas k amwo ha uꞌapa hemajkam hawui.

6-7 Sh wabshaba pi am hu haꞌichug. Kush heg
hi wa Jason am da. Kush haꞌi ep dadha g wehmaj
wohochuddam. Kumtsh idam ha uꞌu k am i ha
chewaim hahaꞌichu ha wui k si hihnk ch hab kaij,
“Ia at haꞌi dada g oꞌodham k ash wa wehsko ha
kudut g hemajkam ch ab wui gegok g si uhgchu

kownal hab kaijch mo am hema d ep kownal ch
hab chehgig Jesus. K ihda Jason ab ha toꞌakch
e‑kih ab.”

8Neh, bash kaij chhekaj ab si i ha kudut g hema-
jkam ch hahaꞌichumat wabsh wohoꞌi babgat.

9 Tsh g hahaꞌichu am cheha g Jason ch hegam
haꞌi mat wo ha namkid haꞌakia mo haschu d i
ha‑chehanig. Kutsh am hab e juh. Tsh hahawa ha
dagito.

Mash amhamihshmad Berea t am
10Tsh am i s‑chuk. Tshhegam Jesus ihmdamam

ha ahgi idam Paul matsh gam hu wo hihi Berea
kihhim wui. Tsh ged hu dada k am ha hekaj hihi
Tutuligo ha‑cheopi wui.

11 Tsh idam s‑ap ab i ha nei. Sh am ha mihsh-
mad. Kush si s‑hohhoꞌid ch ab kaiham g haꞌichu
ha‑ahga ch wehs tashkaj am si hoan g Jiosh heki
hu oꞌohana mat wo s‑mai mas wa woho hegai
mash g Paul am ha ahgid.

12 Tsh muꞌijj ab i s‑wohoch g Tutuligo. Tsh
muꞌijj g gawul mahs hemajkam hab waꞌap ab i
s‑wohoch. Haꞌi idam ash d s‑has hahaꞌichu uꞌuwi.

13Tsh amwabsh i chumkahgTutuligo amThes-
salonica t am mash idam Paul am ha mihshmad
Berea t amhabwa ehp k amhahekaj i hihimk am
i ha kudu g hemajkam.

14Kutsh heg hekaj am ahgi g Paul hegam mash
ab s‑wohochud mat gam hu wo hih ge kahchki
hugidgo. Tshwabshaba g Silas amwaꞌi wih Berea
t am g Timothy wehm.

15Tshhegammatshamibei gPaul gamhuuꞌapa
Athens kihhim t am. Tsh am hahawa ha ahgi g
Paul mat wo ha ahgi g Silas ch Timothy mamt

hekid wo i e nakog k ab ha hekaj wo i hihi. Tsh
amjedgamhuhahawauhpamhihi idame‑kihhim
wui.

Mash amhamihshmad Athens t am
16 Sh am daha g Paul Athens t am ch am ha

nenida g Silas ch Timothy. Sh eda wehsko chuhch
g ha‑jijoshta. Sh g Paul am ha neid idam ch hab si
pi ap e tahtk.

17-18 Tsh am wabsh apꞌet mat ha wehm wo si i
aꞌaga g hemajkam am ha‑cheopi ed. Kush am haꞌi
ha wehm emihshmad g gawul mahs hemajkam.
Sh g Paul am epai kuaya ch ed hawehmhaꞌichu

i aꞌaga ab amjed g Jesus am ha ahgidch mat g koꞌi
wo i wuwha ab muhkig t amjed. Sh am haꞌi d
jewed t ab haꞌichu s‑chu aꞌamichuddam chwabsh
ab uhpam i neꞌowi g Paul.
Sh haꞌijj hab kaij, “K haschu hab chum ahg ihda

pi haꞌichu amichuddam oꞌodham?”
Kush haꞌi hab ep kaij, “Shahagwepomo gmehk

jewed dahm jijosh am ha aꞌaga.”
19-21Kush eda hegam kihkam ch hegam mo am

wabsh sha dadha s‑hohhoꞌid mat tash oidam wo
kaihamad ch wo aꞌagad hegai mo haschu d si
wechij ahga. (19) Kumtsh ab i bei g Paul k ged hu
uꞌapamo am e nanmek k hab kaij abwui, “Shahꞌo
d ahga ihda wechij mashchama map ab amjed
neok. (20) Pi ach amwa chum amichud.”

22 Tsh am hahawa kekiwua g Paul k hab kaij,
“Ahpim kihkam amki ab si has ha elid g jijosh.

23Amani neidman chuhch g em‑jijoshta kahya
oidk. Kuki am hema kehk g iagchulidakud mo id
an oꞌohanas, ‘Ia amt wo haꞌichu dai heg wehhe-
jed jiosh mattp hems pi mahch.’ Pegih, ihda pi

em‑machiga o d hegai mant am haha wo em‑ahgi
ab amjed.

24 “Do ihda Jiosh mat wehs haꞌichu nahto ch
d kownal wehs haꞌichu dahm. Wehsko o an
haꞌichugg Jiosh. Kpihabshaꞌimahsmasamhebai
wabsh wo e dai hab masma mam hab ha wua g
e‑jijoshta.

25 Jioshoab t‑mahkchgdoakag chwehshaꞌichu.
Kpi amhuhaꞌichud shaꞌi hegaimas ab i si tatchua
ab amjed g oꞌodhammat ab womah chikpank.

26 “Jiosh at am hemako nahto g oꞌodham k ab
amjed iwuhshad gwehs nahnkomahs hemajkam
k an aꞌai i ha gantadwehsko jewed oidkmat hebai
heki hu i apꞌechmat an wo kihkad.

27K hab d elidajmat amwo i e gahgidahi g Jiosh
k atp hems wo cheh. Pi o shaꞌi mehk ab hema i
t‑amjed

28 ch ab t‑mahkch g doakag ch kihdag. Haꞌijj g
em‑wehm oꞌodham o d haꞌichu aꞌamichuddam ch
hab kaij, ‘Ahchim hemajkam ach d Jiosh aꞌaliga.’

29 “Pegih neh, id o d wohokam mach d aꞌaligaj
g Jiosh. Tt pi hab wo ge t‑ahgad mas g wohokam
Jiosh hab mahs mo idam em‑jijoshta mat wabsh
g oꞌodham am nahto g ohlakaj o g plahdakaj o g
hodaikaj.

30 Heki o hu pi mahch g hemajkam g Jiosh
tatchui. K g Jiosh si s‑hemajim am ha nakog.
Ni wabshaba hemu em‑ahgid mo hahawa ab si i
ha chehani g hemajkam wehsko mat gam hu wo
s‑ohhod g pi ap e‑chegitoi.

31 Am at i apꞌech g tash mat wehs wo ha lodai
g hemajkam k heki hu am hema si i kei mat hab
wo juh g lodaita. Tsh id ia mahsi t‑shahgid k

ia oimmelhim ch e muhkid. Tsh g Jiosh ab i
wuhshadmuhkig t amjedmatwowohokamchmo
d si Kehshaj.” Neh, bash kaij g Paul.

32Tsh idam am i kah mo hab kaij matsh hema i
wuhsh abmuhkig amjed. Kush haꞌijj wabsh si ash
chwabshaba haꞌi hab kaij, “Am gwa ep t‑jehnigid
ab amjed ihda.”

33Tsh amjed gam hu hahawa hih g Paul.
34 Tsh haꞌi ab s‑wohochud k ab i wehmt. Sh

hema idam d Dionysius ch d hema hegam s‑chu
aꞌamichuddam. Kush am hema d ep uwi ch hab
chehgig Damaris.

18
Mash amhamihshmad Corinth t am

1 Tsh gam hu hahawa hih g Paul ab Athens t
amjed k am him k am jiwia Corinth kihhim t am.

2 Sh am hema daha g Tuhligo ch hab chehgig
Aquila ch ab dmahsikamPontus t ab. K gwehmaj
kihkam hab chehgig Priscilla. Idam o d ikus kiht-
dam. Kutshhabwae juhamhatahgiomatshggeꞌe
kownal Claudius gam hu ha huhuꞌi Tutuligo ab
amjed g Rome kihhim. Sh idamAquila ch Priscilla
am ahhio Corinth wui.

3 Tsh g Paul am i ha chehgim k am ha wehm i
dahiwuakamhawehmchikpannopihabdwaꞌap
ikus kihtdam.

4Kushwehsmihshmda tash am hihim Tutuligo
ha‑cheopi wui mat am wo haꞌichu i ha tashogi
ab amjed g Jesus. Kush am haꞌi ep ha wehm e
mihshmad hegam mo pi d Tutuligo ch am kah g
haꞌichu ahgaj.

5Kutsh am i dada g Silas ch Timothy abMacedo-
nia jewed t amjed. Tsh g Paul am hahawa i dagito
g e‑chikpan k heg am himchmatsh am hahawa si
i ha mihshmad am si s‑mahch ch ahg ab ha wui
g Tutuligo mo g Jesus d Jiosh si Kehsha mat wo
t‑doꞌibia.

6Tshwabshaba abwui gegokiwua idam k am si
pi ap has ahg. Tsh oi wa g Paul ab si i shahmud
g e‑wehschuga ha wui mat wo ha chehgi mat
ha dagito k hab kaij, “Dat wo hejel em‑chuꞌijigk
mamtpwo sha pi e doꞌibia. T ahni pi ab huhaꞌichu
d wo ni‑chuꞌijigk. Nt iaꞌi amjed g gawul mahs
hemajkam abwo i hamihshmad.”

7 Neh, tsh iaꞌi dagito g ha‑cheopi k ged hu ha-
hawa ha mihshmad g hemajkam hema kih am g
gawul mahs oꞌodham. Id ash ab ihm g Jiosh ch
hab chehgig Titius Justus ch an kih hugidaj an g
Tutuligo ha‑cheopi.

8Kutsh muꞌi ep ab i s‑wohoch am i kahk k am e
pahlwapko. Hemaashd chumhawanimeddamg
Tutuligo ch hab chehgig Crispus ch ab i s‑wohoch
g e‑wehm kihkam hawehm.

9-10 Tsh am hu hebai chuhug ch ed am haꞌichu
hab e juh Paul nena ed mash kah g Jesus. Kush
ab wui hab kaij, “Pi g am shaꞌi haꞌichu ehbidad.
Ia ani m‑wehmaj ch pi hedai wo shai hiwigi mas
wo s‑koꞌokam m‑juh. Pi g shaꞌi haꞌasa ha mihsh-
mad. Muꞌijj o ia kih id eda kihhim mat d wo
ni‑hemajkamgak.”

11 Sh heg hekaj hemako ahidag ch eda hugkam
ehp am haꞌichugkahim ch am ha mashcham g
Jiosh haꞌichu ahga.

12Tsh amhahawahema i dahiwua g kownal am

Greek hemajkam ha‑jewedga am k hab chehgig
Gallio. Tsh g Tutuligo am i e hemapad k an bei g
Paul k am uꞌapa geꞌe kih t am

13k hab kaij, “Ihda oꞌodham o chum ha chehani
ghemajkammathabmasmaabwo i ihmadg Jiosh
mam hasmasma pi t‑hiwgid.”

14Kutsh am haha wabsh wo i chum neo g Paul.
Sh wabshaba Gallio hab ha ahg, “Pi oki ab wui
kehk g geꞌe kownal chehanig. T heg hekaj pi wo
ni‑apꞌet mant ab wo em‑kaiha.

15 Doki wabsh haꞌichu ahga ab amjed g
em‑himdag ch ab hema i amjed g em‑wehm
oꞌodham. Mt heg hekaj am hejel wo i apꞌech. Pi
ant am huwo shaꞌi i hudaw habmahs haꞌichu.”

16Neh, bash kaij ch gam hu si i ha wuwhas geꞌe
kih amjed.

17Kutsh idam an wabsh si bei hegai mash d ha
wanimeddam am cheopi ch ed ch hab chehgig
Sosthenes k am si gewitta geꞌe kih bahsho. Tsh pi
ab hu has shaꞌi e taht g Gallio.

Matsh am uhpam ep jiwia g Paul mat ab amjed
hamihshmedo

18 Sh muꞌi tash am haꞌichugkahim g Paul
Corinth kihhim t am ha wehm hegam mash ab
s‑wohochud g Jiosh haꞌichu ahga. Tsh amjed hab
i e ah matsh gam hu uhpam wo hih Syria jewed
wui. Sh eda gam hu hihhim g geꞌeged wapalko
Cenchrea kihhim t amjed. Kutsh gam hu hih g
Paul. Tsh g Priscilla ch Aquila gm hu oi. Tsh koi
am hu i chehchsh geꞌe wahlko ch ed, tsh g Paul
hih g e‑moꞌomatsh wa am heꞌes i tash pi hihmo d
ha‑himdagheg hekajmat ab haꞌichu ahꞌad g Jiosh.

19 Tsh am hahawa gahi i shul g geꞌe wahlkokaj
k ga hu dada Ephesus kihhim t am. Kutsh am i
dadhaiwuagPriscilla chAquila. TshgPaul amhih
mat am wo sha i wah Tutuligo ha‑cheopi ed k am
hawehm haꞌichu aꞌaga.

20 Sh idam ab ahgid mat am wabsh wo i wih ha
wehm.
Tsh wabshaba pi e nako
21k ash hab wabsh ha ahg amwo i himk, “Matp

g Jiosh d wo tatchuik, nt wo wa uhpam ep jiwia.”
Neh, bash kaij ch amjed ab i chesh geꞌe wahlko t
ab.

22Tshheg gamhugahi i gei Cesaria kihhim t am.
Tsh amjed gamhuhahawahih g Paul Jerusalem

wui k am i ha chehgim g e‑wehmwohochuddam.
Amheꞌes i tash, tsh gamhuhahawaepgahi i chesh
Antiok t am.

Mash d i waikkokam mat am ep i ha mihshm-
dam g Paul

23 Sh am heꞌes i haꞌichugkahim amai ch am
hahawa ep ha dagito k atsh gam hu hahawa ep
hih ha oidk g Galasia ch Phrygia jejewed k am i ha
gewkemhunahim g e‑wehmwohochuddam.

Mash g Apollos am ha mihshmad Ephesus ch
Corinth t am

24 Tsh am hema jiwia g Tuhligo Ephesus kih-
him t am k hab chehgig Apollos ch ab d mah-
sikam Alexandria kihhim t ab ch si s‑e mahch ab
s‑neokimakam t ab ch ash si geꞌe s‑mahch g Jiosh
oꞌohana.

25 Kumtsh heki hu mashcha ab amjed g Jesus.
Kush si s‑hohhoꞌid ch am ahgahim ch si s‑ap ha

mashcham ch eda heg waꞌi s‑mahch John pahl
wakona.

26 Tsh am i kah hegam Priscilla ch Aquila nash
pi am si ha mihshmad Tutuligo ha‑cheopi ed. Tsh
idam am i wai e‑kih wui k am s‑ap ahgid mo
haschu i koi s‑mahch ab amjed g Jesus.

27 Kutsh hab hahawa i e ah g Apollos mat am
wo hih Greece jewedwui. Tsh am iwehmt hegam
mash ab s‑wohochud g s‑kehg haꞌich ahgaj g Jiosh
ch amkih Ephesus t amk amha oꞌohani g e‑wehm
wohochuddamamai Greece ch ed k ab si ha ahgid
mat s‑ap abwo i nei g Apollos. Tsh gam hu jiwia k
ab si geꞌe i ha wehmt.

28 Sh am haꞌi neꞌowin g Tutuligo. Tsh wabshaba
am ha gewito am ha‑kaichudch gmuꞌi hemajkam
k am si i wohokamch heg hekaj Jiosh oꞌohana
mo g Jesus d Jiosh si Kehsha mat wo ha doꞌibia g
hemajkam.

19
Mash amhamihshmad g Paul Ephesus t am

1 Tsh gam hu baꞌich ep hih g Paul k ged hu
jiwia Ephesus t am mo eda g Apollos am oimmed
Corinth t am. Kush am haꞌi kih ch ab chum
s‑wohochud g Jiosh haꞌichu ahga.

2 Sh g Paul ab ha kakke, “Namt am wa bei g
gewkdag ab amjed g Hekia S‑apꞌekam Gewkdag
mamt hekid ab i s‑wohoch g Jiosh haꞌichu ahga?”
Sh hab kaij hegam, “Pi ach koi hebai shaꞌi kah

mas am haꞌichu d Hekia S‑apꞌekam Gewkdag.”
3 Sh hab hahawa kaij g Paul, “A namt koi e pahl

wapko g Jesus pahl wakonakaj?”

Shhab kaij, “Pi koi. Johnbadpahlwakonakaj att
t‑wapko.”

4 Sh hab hahawa ep kaij g Paul, “M o wa woho
mashhegamhaahgidmatgamhuwos‑ohhodgpi
ap e‑chegitoi chwabshaba am ep ha ahgidmat ab
wo i s‑wohoch hegai mat am epai wo i e maskogi.
K heg d Jesus.”

5 Tsh idam ab i s‑wohochud k e pahl wapko ab
chehchegch g Jesus.

6Tsh g Paul an i ha tahtamahim k ab ihmahim g
Jiosh. Tsh ab si i bei g gewkdag ab amjed d Hekia
S‑apꞌekam Gewkdag k am si gawul neꞌokikaj ne-
neok mat pi hebai mai ch am ahg g Jiosh haꞌichu
ahga.

7Kush am hu d i gamai gohk idam chechoj.
8 Sh am wapke g Paul Tutuligo ha‑cheopi ed ch

am ha wehm haꞌichu si i aꞌaga waik mashad ab
chum s‑ap s‑ha mahtchudamk ab amjed g Jiosh
kownaltalig.

9 Tsh wabshaba haꞌi pi wohochud k wabsh si
pi ap neneok ab amjed g Jesus himdag am ha
kaichudch g hemajkam. Tsh heg hekaj am ha
dagito g Paul k gam hu hih ha uꞌuk hegam mat
ab i s‑wohoch. Sh am hema d Tyrannus ch ge
mashchamakud ch id ha hiwigi. Kush heg eda g
Paul am ha wehm aꞌaga g Jiosh kownaltalig wehs
tashkaj

10 gohk ahid ab. Tsh wehsko e kah g Jesus ahga
heg eda Asia jewed.

Mash amhaꞌi chum s‑e wepogidamk g Paul
11Kush g Jiosh am si i wehmaj g Paul mash am

hab junihim g s‑hasigam haꞌichu.

12 Sh g hemajkam chum hems ab uꞌu g Paul
haꞌichu eniga ch hekaj ab tattam g kokꞌodam.
Kush ha dodad. Tsh g jijawul im hu habwo i e juh
ab ha amjed hegammo an ha uꞌukch.

13-14 Sh eda an haꞌi ep oiopo g Tutuligo ch hab
chumewuamo imhuhab i hawua g jijawul abha
amjed g hemajkam. Kush amhema g uhgchu pahl
hab chehgig Sceva ch wewaꞌak aꞌalidag. Sh idam
hab waꞌap chum im hu hab i ha wua g jijawul ab
ha amjed g hemajkam. Am hu hebai, sh idam am
hema neid g oꞌodhammash g jiawul an uꞌukch ch
hab kaij, “Ab g i dagito ihda oꞌodham, ahpi jiawul.
Bani si m‑ahgid heg gewkdagkaj Jesus mo g Paul
ab amjed hamihshmad.”

15 Sh wabshaba hab kaij g jiawul ab ha wui,
“S‑mahchani g Jesus ch ep s‑mahchmohedaiwud
hegai Paul chwabshaba ahpimpi shaꞌi em‑mahch
mams hedai wud.”

16 Kutsh ihda cheoj mo g jiawul an si uꞌukch
hahawabshhadadgeks‑koꞌokamha juh. Tshgam
hu neꞌiopa ab amjed g kihj k d wabsh i ehꞌed. K g
ha‑wehschuga wantshas.

17 Kutsh wehsijj kah ihda amai Ephesus t am k
atsh si s‑ehbeni k ab si has i el g t‑kownalig Jesus.

18Tshmuꞌijj hegammatsh ab i s‑wohoch s‑kehg
haꞌichu ahga ab amjed g Jesus am i e hemapad k
mahsko wua g pi ap e‑chuꞌijig am wehs ha tahgio
g hemajkam.

19Tshmuꞌijj hegammash hab chum e elid mo d
mamakai amuꞌapahegame‑oꞌohanamoanahgas
g hihoina k am ha chehgid k ha mei. Tsh eda
am i kuint g ha‑namkig idam oꞌohana mash am

mei. Kutsh ai g hetaspo wehst‑mahm mihl pihsh
(50,000).

20Kutsh habmasma hekaj si s‑gewkamam i hih
ghaꞌichuahgaabamjed g Jesus k am i e gantad. Sh
g hemajkam baꞌich i s‑gewkam ab uꞌukch.

Matsh g Ephesus t am kihkam babgat ab hawui
g Jesus wohochuddam

21 Tsh amjed hab i e ah g Paul matsh gam hu
wohihMacedonia chGreece jejewedoidkkamjed
gam hu haha wo hih Jerusalem wui k amjed am
Romewui wo hih.

22 Kush eda g Timothy ch Erastus am wehmaj.
Kush am ha ahgid g Paul matsh amwo hihi Mace-
donia wui. Tsh g Paul am wih Asia ch ed heꞌes i
tash.

23 Kutsh iaꞌi idani am i e kudu g hemajkam ab
Ephesus t ab heg hekaj Jesus himdag.

24Amai ash am hema kehk g geꞌe cheopi. Kush
ameda e kehshch g uwi ha‑jioshga chhab chehgig
Artemis. Kush am hema d plahda chikpandam ch
hab chehgig Demetrius. Sh id pionag g plahdakaj
ha nahto g al kihki mo heg wepogidas cheopi ch
muꞌi nahto g lial ha gagdadch.

25 Kutsh g Demetrius am i ha hemapai hegam
mash hab waꞌap mahs chikpan hab wua k am
si s‑gewkam hab kaij ab ha wui, “Ni‑naipijju,
s‑mahch am mo g s‑t‑kaistalig ab him id amjed
chikpan.

26 Kum eda si neid ch ep kah ihda hab chehgi
Paul mo hab kaij mo idam t‑jijoshga pi d shaꞌi
jijosh. T hab am gawul juh g e‑chegitoi g muꞌi
hemajkam ab i s‑wohochudk iia Ephesus t am ch
chum alo wehsko am Asia jewed oidk.

27Kutwo epadch g t‑chikpannat pi pi abhuhab
masmawoe ihmadgArtemismohemuchwehsko
ab si e ihm. T g cheopigaj pi abhuwoehaꞌichuch.”

28 Tsh am i kah idam mat am e hemapai k atsh
si babgat k si s‑kaidamhihnk ch hab kaij, “B ach si
has elid g t‑jioshga Artemis.”

29 Sh wehsko kaidag g ha‑hihinki ch wehs ha
babgach g kihkam. Tsh gohk ha ui hegam mash
am wehmaj g Paul k am ha uꞌapa chichwikud ed.
Hegammamtsh ha ui ash d Gaius ch Aristarcas.

30 Tsh g Paul am chum s‑wahkim ha shahgid.
Tshwabshabagwehmajwohochuddampihiwigi.

31 Tsh haꞌi hegam mash d hahaꞌichu ch d naipi-
jjuj g Paul habwaꞌap ahgidmatsh pi amhuwohih
mamt am i ha ui idam gohk.

32 Tsh eda heg oidam am i si e gewkai g kudu-
tadag. Sh haꞌijj si hihnk has i kaidam. Sh haꞌi am
wa gawul haꞌichu ep hihnk heg hekaj mashmuꞌijj
pi shaꞌi mahchmas haschu ahgch ia e chehm.

33 Tsh g Tutuligo am hema i kei mat am wo
him k ab wo i kekiwua ha wehhejed k am wo ha
ahgi mo pi d ha‑chuꞌijig g Tutuligo. Id ash hab
chehgig Alexander ch amwabsh i chum ha baꞌich
i kekiwuamat amwo neo.

34 Tsh am i nei g hemajkam mo d Tuhligo k pi
ab hu shaꞌi kaiham k wabsh si hihnk e wehm am
hu i gohk ohla ab hab kaijch, “B ach si has elid g
t‑jioshga Artemis.”

35 Tsh g s‑has haꞌichu oꞌohandam ha shohbi
g hemajkam ash hab kaijch, “Ahpim kihkam!
Wehsijj am s‑mahchmo ia Ephesus t amenuhkud
g cheopigaj g si s‑has haꞌichu t‑jioshga Artemis

ch ia ep e nuhkud hegai hodaigaj mat ab dahm
kahchim t amjed i gei.

36Tpi hedai habwo shaꞌi cheimaspiwoho ihda.
Kumt ab wabsh wo i e bahbgi k pi am hu haꞌichu
wabsh wo si has juh.

37Neh, mamt i ha uꞌapa idam oꞌodham. T eda pi
haꞌichu shaꞌi ha ehs ab cheopi t amjed, niꞌis amhu
shaꞌi pi ap has ahg g t‑jioshga.

38Neh, k am dadha g hahaꞌichu lodaita tash ch
ed. Kut idam Demetrius am haꞌab wo ha uꞌapa
matp ab haꞌichu wo s‑ha abchudam.

39Kamep enanmek g kihkamchhaꞌichu i aꞌaga
ch am i apꞌechud. Kumt am wo uꞌapa mamtp
haꞌichu ep tatchua.

40T hahawa pi ab huwo t‑abch g kownalmachs
wabsh t‑cheggia heg hekaj mat haschu has i e juh
id tashkaj. Kutt pi wo shaꞌi t‑nako machs wo ah
mat haschu ahgk hab e juh haꞌichu.”

41Neh, bash kaij ch ha dagito.

20
MatshamihagewkemhunahigPaulMacedonia

ch Greece jejewed oidk
1 Tsh am i dodolimat haꞌichu. Tsh g Paul am i

ha hemapai g e‑wehmwohochuddam k am si i ha
gewkemhunkamhahawahadagitokgamhuaigo
i cheshMacedonia t am

2k am heg oidk i ha gewkemhunahi muꞌikpa ha
mihshmadk. Am heꞌes d i tash, t ia jiwia Greece
jewed t am

3 k ia haꞌichugkahim waik mashad. T am hebai
i cheka, t am hahawa i chum e nako mat am aigo

i chesh Syria jewedwui. Tshwabshaba g Tutuligo
am i e nako mat wo be k wo mua. T hekaj hab i e
ahmat am uhpam epwo hihMacedonia wui.

4 Tsh haꞌi oi g Paul mat gam hu hih. Hema
o d Sopater ch ab Berea t amjed ch d alidaj g
Pyrrus. K haꞌi ep d Aristarcas ch Secundus ch
ab Thessalonica t amjed. Tki hegai Gaius mo ab
Derbe t amjed ch Timothy am ha oi. Tki hegam ep
ha oi Tychicus ch Trophimus mo ab amjed g Asia
jewed.

5 T ia dada Philippi kihhim t am. Ni ahni
Luke ia wabsh kia haꞌichug ch am hahawa oi
g Paul. T wabshaba hegam haꞌi iꞌajed gam hu
t‑baꞌich i chehchsh Troas kihhim wui matsh am
wo t‑nenida.

6 T eda e ai mat g Tutuligo wuhshad g
e‑shohshon ha‑doꞌibiadag k hab pi koꞌa hegai
pahn mo jewajidas. Kutt am hahawa gahi i shul
g geꞌe wahlkokaj k am ha nam Troas t am mo d
hetasp tash amjedmat hegam am i t‑dagito. Kuch
wehsijj am haꞌichugkahim hemako domig.

Mash amhamihshmad g Paul Troas t am
7-8 Am hu hebai d i shahwai hudunk. Tt am i

t‑hemapai mo an hebai uhgk g kih k am t‑wehm
t‑gegos matt am wo hehgigchul g Jiosh. K an muꞌi
emehmheidch g lalampa. T g Paul amneokk shaꞌi
si tash am t‑mihshmadnatsh piwohih baꞌich tash
ed. Kut eda i huh g s‑chuhugam.

9 K an hema daha g wechij oꞌodham wintani t
an ch hab chehgig Eutycus ch atsh am i s‑kohsim
k kohsh k i gei ab wintani t amjed k ged hu gei
jewedo. K eda waik e dahm kihki mat amjed ab

i gei. T am hahawa haꞌi be k am s‑mai matki heki
humuh.

10Twabshaba g Paul am i huduni k an si kohmk
hab kaij, “Pi g amwohas e tahtkkad. Do doakam.”

11-12 T g hajunij gam hu hahawa i bei hegai
wechij oꞌodham kihj wui si s‑ap e tahtkch mo
d doakam. Kut gam hu hahawa uhpam ep i
chehchsh mo an e mihshmad k am hab juh hegai
chemait hugi mat hekaj wo s‑chegitok g Jesus
muhkig. T g Paul am hahawa ep ha mihshmad k
gam hu hahawa hih.

Matsh am gahi i shul hegamPaulMiletus wui
13 K am hahawa t‑ahgid g Paul mattsh gam hu

wonammoamdAssos kihhimnatsh piwabshwo
i keish g wohg k am wo hih. Kutt heg hekaj gahi i
shul g geꞌe wahlkokaj k gam hu dada.

14T amhahawa t‑namk an t‑wehmdahiwua. Tt
am ep gahi i shulig k gam hu ai gMitylene kihhim

15-16 k amjed gam hu ai g Chios kihhim. K am
baꞌich d ep i tash, tt gam hu ai g Samos kihhim.
K eda e aihim mat g Tutuligo gam hu wo hihi
Jerusalem wui k am hab wo juh g hehgchulida
Jiosh wui mat s‑ap i ha wehmt k am babhaijid
g ha‑eꞌesha. K heg wui s‑himimk g Paul ch s‑e
hohtkid ch hekaj hab kaij matt pi am hu wo i
huhud Ephesus t am. Kutt hekaj am wabsh gahi
wuwha. K am baꞌich d i tash, tt gam hu dada
Miletus kihhim t am.

Matsh hemho ep i ha gewkemhu g Paul g Eph-
esus t am geꞌeged

17 K oi wa s‑ha neidamk g Paul hegam mo d
geꞌeged am ha shahgid g t‑wehm wohochuddam
ab Ephesus t ab. Kut ab i ha wai Miletus wui.

18T am i dada. K hab kaij ab ha wui:
“Ni‑wepnag, s‑mahch ammani haschu amhab i

junihim am em‑shahgid wabsh chumhekid ga hu
i amjedmant hekid ia jiwia iia Asia jewed t am.

19Ni abwabsh i ni‑shoꞌigchud ch hebai ni‑ohꞌog
iawua am hab junihidch g Jiosh chikpan nani pi
si pihk ni‑elid em‑hekaj. Am o chum e nakog g
ni‑wehm oꞌodham mat wo ni‑mua. Ni heg hekaj
ab nakog g s‑wihnk haꞌichu.

20Kum s‑mahchmani pi haꞌichu shaꞌi ehstohim
ch wabshaba am wehs em‑ahgid mani haschu
hab elid mat d wo i em‑wehmtadagk. Ni am
em‑mashcham g Jiosh haꞌichu ahga mam am e
hehemapad ch amai ep si heheꞌejel em‑kihki ed.

21Kuni amsi tashohaahgid gni‑wehmoꞌodham
ch gawulmahs hemajkammatwo s‑ohhod g pi ap
e‑chegitoi k ab wo i e dagito Jiosh wui k ab wo bei
g t‑kownalig Jesus.

22K hemuch hab si tahhadag g ni‑ihbdag mant
am wo hih Jerusalem wui. Pi ani mahch mas
haschu has womahsk am ni‑wehhejed amai.

23 Id ani hi wa s‑mahch mani heg wui am him
mantp hems wo ni‑kuhpachud k wo ni‑shoꞌigch
no pi heki hu am i ni‑tashogid g Hekia S‑apꞌekam
Gewkdagmani hebai i jijiwhia.

24 Pi o d shaꞌi haꞌichu g ni‑doakag manis wo si
s‑huwidad hejel ni‑wehhejed. Heg ani waꞌi hab
s‑junimk mant wo nahto hegai mo g t‑kownalig
Jesus ab ni‑chehanimant amhabwo juh. K d ihda
mant amwo i ahgahi g Jiosh hemajimatalig.

25 “Neh, pi amtki hekid ep wo shaꞌi ni‑nei. Ni
heg hekaj s‑em‑ahgidamk mani wa wehs haꞌichu
em‑ahgid ab amjed g Jiosh kownaltalig.

26 K pi d ni‑chuꞌijig mamtp hema i pi wo e
doꞌibia.

27Wehsant em‑ahgi hegaimohaschug Jiosham
hab elid k pi haschu shaꞌi ehsto ab em‑amjed.

28 Ab g hejel wo e nuhkudad ch ep wo ha
nuhkudad g e‑wehm wohochuddam. Hegam o g
Hekia S‑apꞌekamGewkdag em‑nuhkudachud hab
masma mamt wo haꞌi ha nuhkudach g kahwal
e‑shoshoiga. Kumtwos‑chegitokmatg t‑kownalig
Jesus ehꞌed e iawua mat am ha wehhejed e
muhkid k ha doꞌibia.

29 Ab at haꞌi wo i wahp em‑shahgid mat hab
masma wo s‑ta ehbidamak am em‑wehhejed mo
g shehꞌe am ha wehhejed g kahwal k wo chum
s‑em‑uꞌim.

30 Kut am haꞌi wo i e maskogi g chechoj
em‑shahgid k wo haꞌichu chum em‑iattogi ahpim
wohochuddammat hab masma haꞌi im hu gawul
wo i em‑wanim.

31Neh,mtwo si e nuhkudad chwo s‑chegitokad
mani em‑mashcham wehsijj waik ahid ab ch g
ni‑ohꞌog iawua s‑chuhugam oidam ch tash oidam
nani pi pihk ni‑elid em‑hekaj.

32 “Pegih neh, ab ant wa em‑ahgi ab amjed
g Jiosh hoꞌigeꞌidadag k am haha wo em‑dagito
Jiosh nohnhoi ed. T g Jiosh wo wa em‑nuhkudad
ch ab wo i gewkai g em‑wohochudadag k wo
em‑mah hegai si s‑kehg haꞌichu mo ab ha makiog
g e‑hemajkamga.

33Pi anihekidhedaiha‑lialigakaj o gwehschuga

shaꞌi pihk ni‑elid.
34 Ni wabsh g hejel ni‑nohnhoikaj am hab ju-

nihim g chikpan ch hekaj ni‑dagioꞌid ch ep ha
dagioꞌid g ni‑wehm chikpandam.

35Ni hab wa masma am em‑chehgid mamt wo
i ha wehmt hegam mo pi e amichud. T‑kownalig
Jesus o hab kaij, ‘T wo s‑em‑hehgigch hegai mat
ab wo haꞌichu em‑mah. Mt wabshaba baꞌich wo
i s‑hehgigkmamt abwo haꞌichu hamah.’ Kumt id
wo s‑chegitokmo has i kaij.”

36 I am i haꞌasa neo g Paul k amhahawawehs ha
wehm tohtonwua idam k am e hoꞌigeꞌidahu.

37 K wehsijj si shoani ch an si kokme no pi si
pihk e elid hekaj ch hab ahg, “Jiosh at wo wa
m‑wehmajk.”

38K si pi ap e tahtk, wahmmat am i chegito mo
hab kaij mat pi dahm ep wo nei. T am hahawa
wehsijj hihi mo am daha g geꞌe wahlko.

21
Matsh eda am wa hih g Paul Jerusalem wui

mamtwa chum pi hiwigi
1 Kutt am hahawa si wehs i ha hoꞌigeꞌel g

t‑wepnag k am ha dagito k am wabsh si shel gahi
i shul g geꞌe wahlkokaj k ga hu dada Cos kihhim t
ab. Am baꞌich d i tash, tt ga hu ai g Rhodes kihhim
k amjed ga hu aigo i dada Patara kihhim t ab.

2Neh, k amhemadahaggeꞌewahlkomatshgam
hu wo hih Phenicia jewed wui. Kutt heg ab an ha
hekaj i chehchsh k gm hu oi.

3 Tsh ab wo i e huhuds g wahlko mohtoi Tyre
kihhim t am. Kutt am bihbij hugidaj an g Cyprus
jewed k am dada amai Tyre t am.

4 K am haꞌi kih g t‑wehm wohochuddam. Kutt
ha chehg k am ha wehm dadha hemako domig
ab. T am i ha tashogi g Hekia S‑apꞌekam Gewkdag
matsh amhaꞌichu haswo e juh tahgio g Paul. Kum
habchumahgmatpi amhuwohih Jerusalemwui.

5T wabshaba am i e ai matt wo hihi. Tt gam hu
hihi. T wehsijj gam hu t‑oi ha wehm g e‑wehm
kihkam ch e‑aꞌaliga matt gm hu wo i wuwha ab
kihhim t amjed. Tt wehsijj am i tohtonwua ge
shuhdagi bahsho k am t‑hoꞌigeꞌidahun

6 k ab hahawa aꞌai t‑ahgid mat wo t‑wehmajk g
Jiosh. Tt ahchim gan hu hahawa i chehchsh geꞌe
wahlko ch ed. T hegam gm hu epai hihi uhpam.

7 Kutt gam hu hahawa ep gahi i shul g geꞌe
wahlkokaj Ptolemais kihhim wui. K am haꞌi kih g
t‑wehmwohochuddam. Ch am ha wehmajkahim
hemako tash ab.

8Ambaꞌichd i tash, tt gahudadaCesariakihhim
t ab.
Kuki am kih hegai Philip mo hema d hegam

wewaꞌak chechoj matsh wa am e chuhcha matsh
am wo i ha wehmt g Jesus chuhchai Jerusalem t
ab. Kutt am hihi kihj wui. T am i t‑wahpki.

9 Kuch am wehmajkahim heꞌekia i tash. Ihda
Philip o giꞌik uꞌuwi aꞌalidag. K idam pi ha kuhkun
ch am ahgahim hegai mo haschu g Jiosh am ha
tashogid.

10 Kut ab Judea t amjed heg ab jiwia Jiosh
haꞌichu i tashogiddammo hab chehgig Agabus.



ACTS 21:11 c ACTS 21:19

11Ch am t‑mihshmad. T heg an bei g Paul giwud
k an hekaj wuh g e‑kakhio ch e‑nohnhoi ch hab
kaij, “Bamtsh masma hab wo m‑juh maptp am
wo hih Jerusalem wui. T‑wehm oꞌodham atsh
an wo si m‑wud k ab wo m‑dagito gawul mahs
hemajkam ha wui. Id o am ni‑tashogid g Hekia
S‑apꞌekam Gewkdag.”

12Kutt am i kah ihda k ab chum si i ahgid g Paul
mat pi am huwo hih Jerusalemwui.

13 K wabshaba hab wabsh kaij, “Pi g am wo
shoanid. Pi am ap ni‑tahtchud. Ni‑nahtokch ani
mamtp wo ni‑wulsh o chum hems wo ni‑mua g
t‑kownalig Jesus wehhejed.”

14 Kutt pi shaꞌi t‑nako machs wo shohbi k am
wabsh i dagito k hab kaij, “Pegih, id ach waꞌi
tatchuamat g Jiosh haꞌichu apꞌechuda am habwo
e juh.”

15 Kuch am ep haꞌichug heꞌes i tash ch am ha-
hawa i t‑nakog k gam hu hihi Jerusalemwui.

16 T am haꞌi t‑oi Jerusalem wui k am i t‑ui heg
kihwuimatt amwehmajwo dadhaiwua. Id o hab
chehgig Mason ch ab d si kihkam Cyprus jewed t
ab ch ash heki hu waꞌi s‑wohochud mo g Jesus d
Jiosh si Kehsha.

Matsh Paul am chehgim g James
17T si s‑ap i e taht g t‑wehmwohochuddam ab i

t‑neidok.
18 Idam ha‑uhgchuga ash d James. Kutt heg

chehgio am wehmaj g Paul. K am wehsijj dadha
hegammo d geꞌeged.

19 T g Paul ab wehs i ha hoꞌigeꞌid k am hahawa
si s‑ap ha ahgid wehs haꞌichu mat g Jiosh s‑kehg

am hab juh am gahi wuhshanim am ha shahgid g
gawul mahs hemajkam.

20T am i kaiok ab si ihm g Jiosh kwabshaba hab
kaij ab Paul wui, “Neh, t‑wehnag, s‑mahch apmat
muꞌi mihl t‑wehm oꞌodham ab i s‑wohoch g Jiosh
haꞌichu ahga k ab ihm g t‑kownalig Jesus k eda ab
wabsh kia si has elid g heki hu t‑chehanig.

21 Idam o kah mapsh ahpi ha mashcham
hegam t‑wehm oꞌodham mo an aꞌai kih nahnko
mahs hemajkam ha shahgid mat wo s‑ohhod g
t‑chehanig k pi an hu wo ha oꞌoha an ha pahl
hikuchk g e‑aꞌaliga.

22 Do wabsh si shel mat wo kah mapt ia jiwia.
Pegih, k hab chummahs

23mapt am hab wo e juhmatt has wo i m‑ah. M
o haꞌi d chechoj ch d giꞌikmat heꞌes pi hih g e‑moꞌo
nat pi ab haꞌichu ahꞌad g Jiosh.

24 Pt am wo ha oid k am ha wehm wo e dagito
Jiosh wui geꞌe cheopi t am. Am apt ha wehhejed
wo namkid mat haschu wo i chum ha namkid
heg hekaj. Kumt am haha wo hih g e‑moꞌo. Pt
hab masma wo ha chehgi g t‑wehm oꞌodham
map am hab junihim g t‑himdag. T heg amjed
wo s‑mahchk mo pi woho hegai mam haschu ab
m‑abchud.

25P amwa s‑mahchmatt haschu am ha oꞌohani
hegam gawul mahs hemajkammat ab i s‑wohoch
g Jiosh haꞌichu ahga. Bo chuꞌig g t‑oꞌohana mat
hegam pi wo koꞌad g ehꞌed ch hegai mo pi gam
hu e iawua g ehꞌed e mumꞌajch kch hegai mo ab e
toꞌid hegai mo haschu hab chum e elidmo d jiosh.
Kut wo si e nuhkud hab masma mat hegai waꞌi si
e‑hohnig o g si e‑kunwehmwo kihk.”

26Kwawoho ambaꞌich d i tash. T g Paul am i ha
ui hegam chechoj k am ha wehm i e dagito Jiosh
wui k am hahawa i wah geꞌe cheopi ch ed k am ha
ahgid mat d wo wewaꞌak tashk, t wo kuhgit hegai
mat ab ahꞌad. T am hab wo e juh hegai mat am
hahawa haꞌichu wo iagchul Jiosh wui.

Mamsh s‑muꞌamk g Paul ch an bei
27K am i e aihimmat wo kuhgit hegai wewaꞌak

tash. T am hih g Paul k am i wah geꞌe cheopi ch
ed. Kutsh haꞌi am chehg k an bei hegam Tutuligo
mo ab Asia jewed t amjed. K eda muꞌi an oiopo g
hemajkam. Kutsh am si i ha kudut

28 k ash si hihnk ch hab kaij, “T‑hajuni, ia g wo
i t‑wehmt. Ihda oꞌodham o an wehsko si has ahg
g t‑himdag ch t‑chehanig ch ihda geꞌe cheopi. Pi o
d ha‑apꞌedag g gawul mahs hemajkam mas ia hu
wo iwahp. Kutki eda ihda haꞌi i hawahpkid k hab
uamhu g geꞌe cheopi.”

29 Bash kaij nash pi am hu hebai neid g Paul
hema wehm g gawul mahs oꞌodham ch hab e ahg
mat am i wahki. Hegai mo wa am wehmaj o hab
chehgig Trophimus ch ab Ephesus t ab d kihkam.

30 T am wabsh wehsko chehmo g pi ha‑apꞌedag
amai kihhim t am. Tabaꞌaijed iwohpghemajkam
k an wabsh si bei g Paul k gam hu i chewaim ab
amjedg geꞌe cheopi. T abhahekaj si e kuhkpg geꞌe
cheopi kihkijeg.

31 K idam s‑babgam hemajkam chum mumꞌa g
Paul. Kumtsh am ahgi g shondal ha‑geꞌejig mash
am ge e cheggia.

32 T ab ha hekaj daꞌiwush muꞌi ha wehm g
e‑shondalig k haꞌi ehp g ha‑geꞌegeꞌejig k ged hu

woꞌi mat am e hemapai g hemajkam. T hegam am
ha hekaj wabsh si haꞌasa cheggia g Paul am i ha
neidk.

33 T g shondal am him k an bei g Paul. T g
ha‑geꞌejig hab ha ah mat an wo si wuh g gohk
e hukshchim wainomikaj. Kut hab juh. T ab
hahawa ha kakke g hemajkam, “Dohꞌo wud ihda
oꞌodham ch haschu has juh?”

34 K haꞌi g hemajkam am hu has i ahg. K haꞌijj
ehp amwa gawul ep ahg. T amwabsh i ge nahnko
e juh g haꞌichu ha‑ahga. Kut pi shaꞌi amich ihda
shondal ha‑geꞌejig mat haschu has e juh k heg
hekaj am wabsh ha ahgid g e‑shondalig mat ged
huwo kuh g Paul.

35-36 T an i bei mo an cheshajkudag. T wab-
shaba wabsh e nondagch g hemajkam k an chum
s‑behimk ch si hihnk ch hab kaij, “Muꞌawo!
Muꞌawo!” T heg hekaj wabsh uhgk i ul g shondal
mat pi wo emuhkid.

Matsh am hejel e wehhejed neo g Paul
37 T am haha wabsh i chum wahki g Paul

e‑kolhai ed. K hab kaij g Greek ha‑neꞌokikaj ab
wui g shondal ha‑geꞌejig, “M ani haꞌichu chum
s‑m‑ahgidamk.”
K heg hab kaij, “A kupki neok g Greek

ha‑neꞌokikaj.
38Ps hemsi d hegai Egypt t am oꞌodhammat wa

am hu hebai ia i chum shonwuich g cheggiadag.
T wa am i wehmt g giꞌik mihl chechoj ch uꞌa g
cheggiakud am tohono jewed oidk.”

39 K hab kaij g Paul, “Pi ani d hegai. Dani
Tuhligo ch ab d mahsikam Tarsus kihhim t ab

am Cilicia jewed ch ed ch ab uꞌukch g ni‑shel ab
amjed g si s‑has haꞌichu kihhim. Pt ab wo si i
s‑ni‑hoꞌigeꞌid k wo ni‑hiwigi mant am wo neo ha
wui g hemajkam.”

40 T wa woho am hiwigi g shondal ha‑geꞌejig. T
an i kekiwua mo an cheshajkudag ab ha baꞌich g
hemajkamk amneo g hejel e‑neꞌokikaj k hab kaij:

22
1 “Ni‑hajuni ch ahpim geꞌeged hemajkam, ab g

wo i ni‑kaiham mant am hejel ni‑wehhejed wo
neo.”

2 T am i kah mo g ha‑neꞌokikaj neok k gam hu
wabsh i pi shahmuni. K hab hahawa kaij g Paul:

3 “Ahni ani d Tuhligo ch ab d mahsikam Tarsus
kihhimtamamCilicia jewedchedchwabshaba ia
geꞌeda Jerusalem kihhim t am k ia ni‑mashcham.
K wa g Gamaliel d ni‑mashchamdam ch ab si
s‑gewkam ni‑mashcham g t‑chehanig. Ni hab wa
masma am chum si s‑gewkam oid g Jiosh himdag
mam ahpim hemuch id i tashkaj.

4Kuni wa heg hekaj ha shoꞌigchud ch ha kokda
hegammo an uꞌukch ihda wechij haꞌichu ahga ch
wa an ha uꞌu g chechoj ch uꞌuwi ch am ha shulig
kukpaikud ch ed.

5 T g uhgchu pahl ch hegam e jehnigiddam am
wo wohokamch ihda mani em‑ahgid. Bani wa
ha ahg mant am wo hih Damascus kihhim wui.
T hegam ab ni‑mah g oꞌohana am ha wui hegam
mo d uꞌugchu am ha eda g t‑wehm oꞌodham amai
Damascus ch ed. Nt wa am hi wa i hih mant wo
ha wupulsh g e hukshchim wainomikaj hegam
mo ab s‑wohochud ihdawechij haꞌichu ahga kwo

uhpam i ha ui ab Jerusalem wui mat wo bei g
s‑koꞌok e‑namkidadag.

Matsh hasmasma ab i e dagito g Paul Jesus wui
6 “Neh, am att wa hihim k gam hu i aihim g

Damascus kihhim. K wa am hu d i dahm juhk
mat haha wabsh haꞌichu si ton ab amjed g dahm
kahchim anwehsko ni‑wehgaj.

7 Nt wa am i gei jewedo. T wa ab hema si
neo ni‑wui k hab kaij, ‘Saul, s‑wohom ap hig
ni‑shoꞌigchud.’

8 “Kuni si has elid ch hab kaij, ‘Dohp wud ch ab
neok?’

“K hab hahawa ep kaij, ‘Dani ahni Jesusmap ha
shoꞌigchud g ni‑ihmdam.’

9 K hegam mo am ni‑wehmaj hi wa neid hegai
geꞌe tonlig ch wabshaba pi amichud g neꞌoki.

10 “Ni ab hahawa kakke, ‘Shahnt wo ni‑juh,
ni‑kownalig?’

“K wa hab kaij, ‘Ab g i wamig k am him k am i
wahki Damascus ch ed. T am hahawa hema wo
m‑ahgi mapt haschu am habwo chumwuad.’

11 “Tki eda pi ni‑nenich heg hekaj mat wa am si
s‑masma ton. T wa am wabsh i ni‑wanim hegam
mo am ni‑wehmaj k ged hu ni‑uꞌapa Damascus t
am.

12 “Kuki wa am hema kih g oꞌodham ch hab
chehgig Ananias ch ab si ihm g Jiosh ch ep am si
oid g chehanig. K ab si has elid g t‑wehmoꞌodham
amai Damascus t am.

13Heg at wa am jiwia ni‑wui k ab kehk ch hab
kaij, ‘Ni‑nawoj Saul, ab g behꞌi g e‑nentalig!’ Nt ha
hekaj s‑ap haꞌichu neid k ab si i nei.

14 “K wa hab kaij ab ni‑wui, ‘Neh, am antsh
wo m‑ahgi matsh ahpi am i m‑kei g Jiosh mapt
wo s‑mahchk g tatchuij ch wo nei g si s‑apꞌekam
Kehshaj k wo kah mat am hejel wo m‑ahgi g
haꞌichu e‑ahga. K dwaꞌi ihda Jioshmo an uꞌukch g
t‑shohshonbad.

15K hab d elidaj mapt d wo hema hegamkmapt
amwo si i wohokamch g Jesus k amwo i ha ahgi g
hemajkammapt haschu i neid k haschu i kah.

16Pt ha hekaj wo i e nakog k wo e pahl wako ab
ihmadch g Jesus. T heg gam hu hab wo i juh g pi
apm‑chuꞌijig.’ Neh, bo ni‑ahg.

Matsh g Paul am i e kei mat wo ha mihshmad g
gawulmahs hemajkam

17 “Nt wa am hab juniok ab i hih Jerusalem wui
k am hu hebai am ni‑hoꞌigeꞌidahun geꞌe cheopi ch
ed. Twa amhahawabsh ni‑nena ed haꞌichu hab e
juh

18manineidg Jesus. Khabkaij abni‑wui, ‘Iagha
hekaj dagito g Jerusalem k hihm ab amjed nat pi g
m‑wehm oꞌodham iia pi ab hu wo kaiha g haꞌichu
m‑ahga ab ni‑amjed.’

19 “Ni hab kaij, ‘Tp hems wo wa ni‑kaiha,
ni‑kownalig, no pi s‑ap s‑mahchmani d ahnimani
wa an wahkhim ha eda g ha‑chechopi ch an ha
uꞌud ch ha gewittan hegammo abm‑ihm.

20 Kuni wa am ha wehmaj ch am nuhkud g
ha‑wehschuga hegammat mua hegai Steven mat
am si s‑mahch k ah abm‑amjed.’

21 “K wabshaba hab kaij g Jesus ab ni‑wui, ‘Am
g wa hihm nant pi am i m‑kei mapt am mehk wo

hih ha wui g nahnko mahs hemajkam.’ ” Neh, bo
kaij g Paul.

22K wa ab hi wa s‑ap kaiham idam hemajkam.
Twabshaba amhabwabsh chum chei ihdamatsh
g Jesus am i keimatsh amwohih hawui g nahnko
mahs hemajkam. T am ha hekaj i hihinkiad si
s‑kaidam k hab kaij, “Muꞌawo! Muꞌawo! Pi o an
hu hab chum chuꞌig mas in d wo doakamk.”

23K si hihnk ch ab si shahmudg e‑wepschuga ch
g jewedshashkumchamuhgksinenꞌeichudnatpi
am i si babgat.

24T g shondal ha‑geꞌejig am hahawa ha cheha g
e‑shondaligmatgamhuwo iwahki gPaul shondal
ha‑kih ed. T am i wahki. T am ha cheha mat wo
gewitta am hugkammat amwo ha ahgi mat has e
juhmo hekaj si hihnkoid g Tutuligo.

25T anwulshmatwo chum gewitta. K amhema
kehkg shondal ha geꞌejig. K abwuihabkaij g Paul,
“Ab ani uꞌukch g ni‑shel hab masma mo g Rome
t am oꞌodham. K heg hekaj pi hab chum mahs
mamswo ni‑gewitta pi koi ni‑lodaidk.”

26 T heg am i kah ihda k am wui hih g si
uhgk shondal ha‑geꞌejig k ab kakke ch hab kaij,
“Nap s‑mahch maptki has wo chum chuꞌi? Ihda
oꞌodham oki ab uꞌukch g e‑shel hab masma mo g
Rome t am oꞌodham.”

27 T am hahawa hih g si uhgchu shondal
ha‑geꞌejig amPaulwuikabkakke chhabkaij, “Am
g ni‑ahgid. Nap ab uꞌukch g e‑shel habmasmamo
g Rome t am oꞌodham?”
Sh hab kaij g Paul, “Heuꞌu.”

28K hab hahawa kaij g ha‑geꞌejig, “A pt has hig
masma ab bei g e‑shel. Ahni ant hi ab bei muꞌi lial
ha namkid.”
Khabkaij gPaul, “Niwabshabaahni abuꞌukchg

ni‑shelmani ab d ha amjedkamhegammouꞌukch
g e‑shel.”

29 T ga hu taꞌi si i gegokiwua hegam mo an
wulshch g Paulmatwo chumgewitta. T g shondal
ha‑geꞌejig ep si e tods nat pi ha cheha mat hab wo
juh.

Mamtsh am uꞌapa g Paul e jehnigiddam hawui
30 Am baꞌich d i tash, tsh g shondal ha‑geꞌejig

am i ha cheha g uꞌugchu papal mat am wo i ha
hemapai g e jehnigiddamnash pi s‑mahchimkmo
haschu ab abchud g Paul. T g shondaligaj gam
wulꞌo g e hukshchim wainomi ab ab g Paul k am
i be k am i kei ha wui.

23
1 K g Paul ab si ha neid g e jehnitiddam ch hab

kaij, “Ni‑hajuni, chum ani hekid si ni‑nakog mant
am hab wo waꞌi junihid g s‑apꞌekam ch hab pi wo
shaꞌi haꞌichukaj si has ni‑elidad am tahgio g Jiosh
ia i himdam tashkaj.”

2Kut hegai uhgchu pahlmash hab chehgig Ana-
nias am ha cheha hegam mo an miabidch gegok
mat abwo si shonihi g Paul chinij ab. T ab shonihi.

3 K hab kaij g Paul, “Jiosh at hemho ab wo wa
uhpam i nodagi ihda am m‑wui ahpi map s‑chu
iattomk. Ab ap dak ch ni‑lodait g t‑chehanigkaj
ch eda ep melchkwuhim g t‑chehanig map ab ha
chehani mat ab wo ni‑shonihi.”

4 K hab kaij hegam mo an miabidch gegok g
Paul, “S‑koꞌokam ap has ahg g uhgchu pahl.”

5 K hab kaij g Paul, “Ni‑hajuni, mant hems wo
s‑mahchkmokis d uhgchu pahl, nt pi habwo shaꞌi
chei, no pi hab chuꞌig g Jiosh oꞌohana:
Pi g am wo shaꞌi pi ap has ahgad g e‑geꞌejig.”

Exodus 22:28
6K hegam e jehnigiddam haꞌi d Sajusi ch haꞌi ep

d Palasi. T id am i s‑mai g Paul k am si s‑kaidam
neok ha wui ch hab kaij, “Ni‑hajuni, ahni ani d
Palasi ch d ha amjedkam g Palasi ch ha wepo
s‑wohochudmat g koꞌi ep wo i wuwha ab hihaꞌini
t amjed. Kum heg hekaj ni‑lodait.”

7 T id am i kah g e jehnigiddam k am ha hekaj
aꞌai e neꞌowin k pi ab hu i e wehmt.

8Hegam mo d Sajusi o pi ab hu wohochud mat
g koꞌi wo i wuwha ab hihaꞌini t amjed ch ep pi
wohochud mo an haꞌichug g anghil o g kokꞌoi. K
wabshaba g Palasi wehs s‑wohochud ihda.

9 T am hahawa i si e gewkai g ha‑hihinki. T
am haꞌi gegokiwua hegam mo d chehanig huda-
wogam ch d Palasi k am si s‑gewkam ha shohbid
k hab kaij, “Pi att haꞌichu shaꞌi chehmas pi ap hab
juh ihda oꞌodham. Tp hems wa woho g anghil am
wehmaj neo.”

10 T am baꞌich i si e gewkai g ha‑neꞌowina.
Kum hab e ahg mat am hu wo wantsh g Paul.
K g shondal ha‑geꞌejig am hahawa ha chehani g
e‑shondalig mat am wo ha wohppoꞌi. Kut am
hihim k be k ged i bei e‑kih wui.

11 Sh am baꞌich d i hudunk, tsh am i e chehgi
g Jesus Paul wui k hab kaij, “Ia ap si s‑mahch
ch am ahgahim haꞌichu ab ni‑amjed. Kuni am i

m‑gewkemhunmapt habwowamasmahab e juh
am Rome t am.”

Matsh g Paul wehm oꞌodhamwo s‑muꞌam
12 K am baꞌich d i tash wabsh i siꞌalim, tsh am

haꞌi e hemapai g Tutuligo k am chum Jiosh tahgio
aꞌai si e ahgidmat pi haꞌichuwo hug k hoꞌipmua g
Paul.

13 Kush i baꞌiwechkim giꞌikko wehst‑mahm
idammatsh habmasma e apꞌech.

14 Tsh am hahawa hihi ha wui g uꞌugchu papal
ch geꞌeged ch hab kaij, “Matt am Jiosh tahgio aꞌai
si t‑ahgi matt pi haꞌichuwo hug k hoꞌipmua hegai
Paul.

15 Kumt ahpim g e jehnigiddam ha wehm am
wo ahgi g shondal ha‑geꞌejig mat ab wo i bek g
Paul em‑wui. Kumt hab wo e wuad mam baꞌich
haꞌichu s‑mahchimk ab amjed. Kutt ahchim wo
t‑nahtokchid matt womuamat koi ia hu wo jiwia
em‑wui.”

16Tshwabshaba g Paul cheojmaꞌi am i kah ihda
kamhimkam iwah shondal ha‑kih edkamahgid
g Paul.

17 Tsh heg am hema wai g shondal ha‑geꞌejig k
hab kaij ab wui, “Am g behꞌi ihda wechij oꞌodham
am si uhgchu shondal ha‑geꞌejig wui, matsh wo
haꞌichu ahgi.”

18 Tsh wa woho am i bei wui k hab kaij, “Ihda
wechij oꞌodhamat ia jiwia k amnei hegai Paulmo
ia e kuhpch. T heg am ni‑waid k hab ni‑ahg mant
ab wo i bei m‑wuimatsh wo haꞌichum‑ahgi.”

19 Tsh g si uhgchu ha‑geꞌejig ab bei nowij an k
gam hu hekelko i wanimed k ab kakke, “Shahchu
apt wo ni‑ahgi?”

20Khabkaij, “Ni‑wehmoꞌodhamatamieapꞌech
matsh siꞌalimabwom‑taimamtamwo ibei g Paul
e jehnigiddam ha wui hab wabsh s‑e junimk mat
am baꞌich haꞌichu wo i s‑mai ab amjed.

21 Pt wabshaba pi ab hu wo ha kaiha. Giꞌikko
wehst‑mahm i baꞌiwechkim chechoj atsh amwo e
eꞌestok chwokihshadnat pi amchum Jiosh tahgio
aꞌai si e ahgi matsh pi haꞌichu wo hug k hoꞌip mua
gPaul. K hemuch enahtokchmat amhabwoe juh
ch wabsh nenidamapt has wo e juh.”

22 Sh hab kaij g si ha‑uhgchuga, “Pi g am hedai
shaꞌi ahgid hegai mapt haschu ia ni‑ahgi.” Tsh
gam hu hahawa hih g Paul maꞌi.

Mamtsh gam hu bek g Paul Cesaria wui
23 Tsh g si uhgchu shondal ha‑geꞌejig gohk am

ha wai g ha‑geꞌegeꞌejig k hab kaij, “Am g wo haꞌi
i ha gawulkad gohk siant shondal ch wewaꞌakko
wehst‑mahm ehp mo g kakawyu ha chehchej ch
gohk siant ehpmo s‑emahch ab is‑pahyo t ab. Kut
hegamwo e nahtok chwo hihimat dwo i humukt
ohlak chuhug am Cesaria kihhimwui.

24Kumt amhaꞌi wo i ha apꞌech g kakawyumat g
Paul wo hekaj. Mt am s‑ap wo i be k amwo uꞌapa
heg wui geꞌe kownal mo d Felix.”

25 Neh, bash kaij ch am hahawa oꞌohani hegai
uhgchu kownal ihda:

26 “Ab g i s‑ni‑hoꞌigeꞌid ahpi uhgchu ni‑kownalig
Felix. Am ant wom‑oꞌohani ahni mani d Claudius
Lysius

27nat pi g geꞌe haꞌichu has e juh. Tutuligo at am
wabshhema si be k chumalomua. Kunt s‑maimo
ihda ab uꞌukch g e‑shel hab masma mo g Rome t

am kihkam. Kutt hekaj g ni‑shondalig ha wehm
am doꞌibia.

28Nt amjed am i bei Tutuligo e jehnigiddam ha
wui s‑mahchimk hegai mam haschu ab abchud.

29 Kuki wabshaba pi am hu d shai hegai mas
hekaj wo e muhkid o wo e kuhpach. Heg amki ab
waꞌi abchudmat g hejel ha‑chehanigmelchkwua.

30 Sh am hahawa haꞌi e nakog idam Tutuligo
matsh wo mua. Kunt am ha hekaj ha cheha g
ni‑shondalig mat ab m‑wui wo bei. Kuni hab ha
ahghegammoabhaꞌichu abchudmat ahpim‑wui
wo gagda. Neh, id o wudwaꞌi.”

31Tshamhabe juhg shondalhegaimamhaschu
ab iha chehani kam ibei gPaul chuhugchedkam
uꞌapa Antipatris kihhim t am.

32 Sh am baꞌich d i tash, tsh hegam shondal
mo wabsh e‑tahtadkaj hihim gam hu uhpam hihi
Jerusalemwui.

33Tsh hegammo shoshoigakch am i bei Cesaria
wui k am dada k am i mah g kownal g oꞌohana k
ab wui hahawa i dagito g Paul.

34Tshgkownalamneꞌokchulhegai oꞌohanakab
kakke g Paulmas haschu jewed amjed. Sh heg am
ahgidmo ab Cilicia jewed amjed.

35 Sh hab kaij ab wui, “M ant wo wa m‑nei mat
hekid wo dada hegam mo ab haꞌichu m‑abchud.”
Sh g shondaligaj am hahawa nuhkud kownal kih
ed.

24
Matsh am dada hegammash ab haꞌichu abchud

g Paul

1K am d i hetasp tash, t am hih hegai si uhgchu
pahl mo hab chehgig Ananias. T g Tutuligo
ha‑geꞌegedga am haꞌi oi. T heg ep ha oi mo d
chehanig ab s‑chu amichuddam ch hab chehgig
Tertullus. T wehs idam am i dada kownal wui k
am gagda g Paul.

2T amwai g Paul. T ihda s‑chu amichuddamam
hahawa i ahgahi hegai mam haschu ab abchud g
Paul hab kaijch:

“Uhgchu kownal Felix, si ap s‑e mahch ch
t‑wanimed ch muꞌi haꞌichu am hab junihim mo
d t‑apꞌedag iia t‑jewedga ed. Kuch heg hekaj
s‑dodolim kihdag

3 ch si s‑ap t‑tahtk chum hekid ch wabsh chum
hebai ch ab si s‑m‑hoꞌigeꞌelid.

4Kuni hi wa chum pi hohhoꞌid mant tash anwo
m‑uꞌukch ch hekaj ab si i m‑tahni mapt ab wo si
s‑t‑hoꞌigeꞌelid k amheꞌeswo i kaiha ihda al shopol
haꞌichu t‑ahga.

5 “Am att cheh ihda oꞌodham. Kuki wa wehsko
shaꞌi si ha kudut g t‑wehm oꞌodham ch am i ha
chuꞌamun mat wo cheggia g kownal ch pi apko
ha wanimed mat ab wo i hema s‑wohoch mo pi d
wohokam ch ab Nazareth t amjed.

6 Kutt am cheh mat ep chum uamhu g geꞌe
cheopi ab Jerusalem t ab. Kutt hekaj an bei matt
wo lodai g t‑chehanigkaj.

7 T wabshaba g shondal ha‑geꞌejig Lysias am i
wahk k si s‑bagam am t‑wohppoꞌid

8khachehamat iahaꞌabwo i ebeim‑wui. Kutsh
hegammoabhaꞌichu abchud abm‑wuiwo gagda.
Pt hems ab wo haꞌichu kakke ihda oꞌodham k wo

s‑mai ab amjed wehs haꞌichu mach haschu ab i
abchud.”

9Neh, bo kaij. T wehsijj amwohokamch hegam
Tutuligo mat am e nam.

Matshamhejel ewehhejedneogPaul hawuiam
kaichudch g Felix.

10T ab i ai g Paul. T g kownal ab ahgimat amwo
neo. K hab kaij:

“Tash ap ia d kownal ch ha lodait g t‑wehm
oꞌodham. Ni heg hekaj si s‑ap ni‑tahtk mant am
wo hejel ni‑wehhejed neom‑tahgio.

11Maptwo ihoankwowohokamchmopiwoho
g haꞌichu ha‑ahga idam.

“Do wabsh i gamai gohk tash mant am hih
Jerusalemwui hab ahgkmant ab wo ihm g Jiosh.

12 Kunt pi woho shaꞌi hedai kamꞌo am geꞌe
cheopi ch ed k pi woho shaꞌi am ha kudu g hema-
jkam amai o hebai i am Jerusalem ch ed.

13 Pi at wo shaꞌi e nako mas wo wohokamch
hegai mo haschu ab i ni‑abchud no pi pi woho.

14 “M o hi wa woho mani ab ihm g Jiosh am
oidch ihda himdag mo idam hab elid mo pi d
wohokam. K eda d waꞌi Jiosh mani ab ihm ch d
ha‑Jioshga g t‑shohshon. Kuni wehs ab s‑wohog
elid g t‑chehanig ch hegai mat g kekelibad Jiosh
haꞌichu i tashogiddam an oꞌoha.

15Ni‑wehm oꞌodham o s‑wohochud mat g Jiosh
ab wo i ha wuwhas g koꞌi muhkig t amjed k ab
wo i ha gawulkai g s‑apꞌekam k gam hu wo i
ha gawulkai g pi apꞌekam. Ni ahni hab waꞌap
s‑wohochud ihda

16 ch hekaj chum hekid am si ni‑nakog mant
am hab wo waꞌi junihid g s‑apꞌekam ch hab pi wo

shaꞌi haꞌichukaj si ni‑el am tahgio g Jiosh ch amha
tahgio g hemajkam.

17 “Tash ani gamhuoimmedamhaoidk g gawul
mahs hemajkam ch pi ab hu haꞌichug Jerusalem
t ab. T hegam gawul mahs hemajkam ab i toꞌahi
g lial k am ni‑nuhkudach mant am wo i ha uꞌi g
ni‑wehmoꞌodhamab Jerusalem t ab. Nt heg ab ha
mah am jiwiak k am hahawa i ni‑dagito Jiosh wui
k ab ihm ch am hab wua g iagchulida geꞌe cheopi
ch ed.

18Kpi shaꞌimuꞌi ni‑wehmaj. Kuni pi d shaꞌi ahni
manis am i shonwua g kudutadag.

19K wabshaba d hegam mat am ni‑chehg k am
i shonwua g kudutadag k d ni‑wehm oꞌodham ch
ab dada Asia jewed t amjed. T ia wo chum uꞌapa
m‑wuihegaimohaschuabni‑abchudkwabshaba
pi ia hu dada.

20 T idam m ia gegok am wo chum ah matp
woho cheh g pi ap chuꞌijig ab ni‑ab mant wa am
i kekiwua ha wui g e jehnigiddam.

21 Ahni ant wo em‑ahgi mani wa hab kaij,
‘Ia am ni‑lodait id i tashkaj heg hekaj mani ab
s‑wohochud mat g koꞌi uhpam wo i wuwha ab
muhkig amjed.’ Naꞌas id pi hohhoꞌid.” Neh, bo kaij
g Paul.

22Felix o si s‑ap s‑mahch ihda Jesus himdag. Kut
am i haꞌasa neo g Paul. T g Felix am i kuhgi g
haꞌichu kaihama hab kaijch, “M ant wo wa i apch
ihda mat hekid wo i jiwia g Lysias ab Jerusalem t
amjed.”

23Neh, bo kaij ch am hahawa cheha g shondal
ha‑geꞌejig mat am wabsh wo i uꞌukchid g Paul ch



ACTS 24:24 cxvi ACTS 25:2-3

wabshaba hi wo wa hiwgidad matp hems am wo
neidadgnaipijjuj chamwohaꞌichukaj iwehmtad.

Matsh g Felix am ep kaiha g Paul g e‑wehm
kihkamwehm.

24 K g felix wehm kihkam d Tuhligo ch hab
chehgigDrusilla. Sh idamab s‑kaimkgPaul. Tsh g
Felix amha chehamamt amwo iwahki g Paul. Sh
heg am ha ahgid am jiwiak mamt ab wo i chum
s‑wohoch g Jesus Christ. Sh am hugkam wabsh
s‑ap kaiham idam.

25 Sh am hahawa i ha ahgidahimmat amwo i e
dagito s‑apꞌekamwui k pi am hu habwo junihid g
pi apꞌekam no pi e aihim mat g Jiosh gam hu wo i
ha gawulkai g pi apꞌekam hemajkam. Tsh g Felix
si s‑ehbenid k hab kaij, “Oi g gam hu hihm. M ant
wowa ep i m‑wai mat hekid amwo s‑ni‑apꞌek.”

26 K eda hab chum em‑ahg mat g Paul wo haꞌi
namkid g lial mat wo dagito ch heg hekaj muꞌikko
ab i wappaidmat amwowehmaj neo.

27 Kut am i e baꞌiwich g gohk ahidag. T am
hema ep dahiwua g kownal Felix kehkud ed k hab
chehgig Porcius Festus. T wa eda g Felix pi shaꞌi
dagito g Paul no pi si tatchua mat si s‑ap ab wo i
nei g Tutuligo.

25
Matsh g Paul abwo i gei si geꞌe kownal wui

1Sh am d i waik tash amjedmat am i dahiwua g
FestusCesaria t am, tshgamhuhih Jerusalemwui.

2-3 Tsh ab wui i hihi g uꞌugchu papal ch geꞌeged
hemajkamk amahgid hegaimohaschu ab i chum
abchud g Paul ch ab si tahni mat ab wo i bei

Jerusalemwui. Kush eda idam amheki hu e aꞌaga
mat womua g Paul mat ab wo uꞌad.

4 Sh hab kaij g Festus, “Am o d wabsh kia lihso
Cesaria t am. Nt eda hemuch am uhpamwo hih.

5 Kumt am haꞌi wo ni‑oid k am wo ah mam
haschu ab abchud.”

6K amdakahim g Festus amhu i hemako domig
k gam hu hahawa hih Cesaria wui. T hegam
geꞌeged hemajkam gam hu ep hihi.
Baꞌich i tash at am i dahiwua gFestus lodaita kih

ch ed k am ha chehani mat amwo i wahki g Paul.
7 T am i wahki. T an wehgaj gegokiwua k ab ha

hekaj si pi ap haꞌichu abchud ch wabshaba pi e
nakomas wowohokamch ihda.

8 T g Paul am e wehhejed neok k hab kaij, “Pi
ant haꞌichu shaꞌi pi ap hab juh manis melchkwua
g t‑chehanig ahchim Tutuligo k pi shaꞌi uamhu g
geꞌe cheopi k pi ab hu shaꞌi wui kehk g kownal.”

9 K hab kaij g Festus ab wui, “Pt hig am wo hih
Jerusalem wui mant am haꞌab wo m‑lodai.” Bo
kaij no pi hab elid mat wo s‑hohhoꞌi g Tutuligo.

10K hab kaij g Paul, “Ia ani kehk kownal lodaita
kih ed mant ia haꞌab wo chum ni‑lodaitach. Am
apwa si s‑mahchmant pi haꞌichu amhu hab shaꞌi
juhmas pi apꞌe am hawui g ni‑wehm oꞌodham.

11 Pi ant ab hu wo em‑tai mams wabsh wo
ni‑dagito matp hab wo sha mahsk mant mul
g chehanig. M o wa s‑apꞌe mamt wabsh wo
ni‑muhkid mantp am hugkam mul. K wabshaba
pi woho hegai mo ab ni‑abchud. T heg hekaj pi
hedai wo e nakomas ab wo i ni‑dagito ha wui. Ab
ant wui wo i gei g si uhgchu kownal.” Neh, bo kaij
g Paul.

12 K eda am dadha hegam mo am haꞌichu i
shelamid ch am aꞌaga ihda. K g Festus ab ha kahk
ch hab hahawa kaij ab Paul wui, “Neh, pt hemho
wa am wo e uꞌapa si uhgchu kownal wui napt pi
ab wui i gei.”

Matsh g Agrippa ch Bernice am kaiha g Paul
13Kamhuhebai hemad kownal ch hab chehgig

Agrippa. Sh g uwi wehngaj hab chehgig Bernice.
Tsh idam am chehgio g Festus noki pi s‑ap ab i
neid.

14 Sh am heꞌekia i tash amjed, sh am ha ahgid
g Festus ab amjed g Paul ch hab kaij, “Ia o hema
kuhpi g oꞌodham ch hab chehgig Paul. T g Felix pi
i wuhshad.

15 Kunt wa am hih Jerusalem wui k am ha nei
g Tutuligo uꞌugchu papal ch geꞌeged. K hegam ab
haꞌichu abchud ihda lihso ch ab ni‑chehani mant
womua.

16Ni wabshaba am ha ahgid mo pi hab mahs g
t‑kownalig chehanig. T hemhowawehpeg amwo
i e hudaw g lihso ha wehm hegam mo ab haꞌichu
abchud k am wo neo e wehhejed. T g kownal ab
haha womah g namkidadgaj.

17 “T wa woho i dada hegam Tutuligo ha
wanimeddam. Nt am ha hekaj dahiwua kownal
daikud ed mant wo ha kaiha. Kumt ab i wahki g
lihso.

18 T am gegokiwua hegam mo ab haꞌichu chum
abchud. Kuni hab ni‑ahg matp hems geꞌe haꞌichu
ab wo abch ab t‑chehanig amjed.

19 K wabshaba ab wabsh e‑himdag amjed ab
haꞌichu neꞌowin ch heg amjed ehp oꞌodhammash

hab chehgig Jesus ch atsh heki hu muh. K eda g
Paul hab kaij mat uhpam e chegito.

20 “Nt amwabsh i pi ni‑amich mant has masma
si tasho haꞌichuwo s‑mai ab amjed k heg hekaj ab
kakke g Paulmaswo s‑hohhoꞌi mat amuhpamwo
hih Jerusalemwui k ab haꞌab wo e lodaitach.

21Kwabshaba ab t‑ahgid g Paul mat ab wo i gei
si geꞌe kownal wui mat heg amwomamche hegai
mo haschu ab i abchud. Nt wawoho am ha cheha
g shondalmatwo si nuhkud k abwo aimat amwo
e uꞌapa si geꞌe kownal wui.”

22Kush hab kaij g Agrippa am Festuswui, “Ahni
ani hab waꞌap chum s‑kaimk ihda oꞌodham.”
Sh hab kaij g Festus, “Pt wowa kah siꞌalim.”
23K ambaꞌich d i tash, t habmasma i hawahpki

g Festus mo d si s‑has hahaꞌichu idam Agrippa ch
Bernice. K hegam ep ha wehmaj mo d si uꞌugchu
shondal ha‑geꞌegeꞌejig ch hegam mo d si s‑has
hahaꞌichu heg eda kihhim. Kumt am i wahki g
Paul.

24K g Festus hab hahawa kaij:
“Ahpi Agrippa map d kownal ch ahpim s‑has

hahaꞌichu oꞌodham, m ia kehk em‑wui ihda
oꞌodham. K g Tutuligo iia kch ab Jerusalem t ab
ab haꞌichu abchud ab ni‑wui ch am si e gewpkad
mat hemhowawo emua.

25Ntwabshabapi shaꞌi chehg chuꞌijigajmasheg
hekaj wo emuhkid.

“K heg wa hejel hab kaij mat ab wo i gei si geꞌe
kownal wui. T hekaj hemhowa am habwo e juh.

26-27 Ni wabshaba pi ni‑amichud mant haschu
amwo oꞌohani g si geꞌe kownal ab amjed. K pi hab
chum mahs mas am wo e uꞌapa g lihso pi am hu



ACTS 26:1 cxx ACTS 26:7-8

tasho ahgk mas haschu d chuꞌijigaj. Nt heg hekaj
ia uꞌapa em‑wuimamt amwo i kaiha, wahm ahpi
Agrippa map d kownal. Ntp hems haha wo s‑mai
ab em‑amjedmant haschu amwo oꞌoha.”

26
Matsh am e wehhejed neo g Paul am wui g

Agrippa
1 K hab kaij g Agrippa ab wui g Paul, “B ant

m‑mah g apꞌedag mapt am hejel e wehhejed wo
neo.” T ab ha baꞌich i kekiwua g Paul k am e
wehhejed neok

2-3k hab kaij:
“Agrippa map d kownal, ahpi ap s‑mahch g

t‑himdag ch haꞌichu pi t‑apꞌedag ahchimTutuligo.
Ni heg hekaj si s‑ap ni‑tahtk mant ab m‑wui wo
neo id i tashkaj ab amjed hegai mo haschu ab
chum ni‑abchud g ni‑wehm oꞌodham. Kuni ab i
m‑kakkemapt abwo si i ni‑kaihamkabwabshwo
i ni‑bahbgi.

4 “S‑mahch o g ni‑wehm oꞌodham mani has i
masma ga hu i amjed mani d wabsh kia si ali
nani pi wa eda am wabsh i kih ni‑jewedga ed ab
Jerusalem t ab.

5 Dani Palasi wohochuddam. K g ni‑wehm
oꞌodham s‑mahch mani am si s‑gewkam oid g
t‑himdag.

6 Ia ani kehk ch wo ni‑lodai nani pi ab
s‑wohochud mat g Jiosh woho hab wo juh hegai
mat haschu am ha ahgi g t‑shohshonbad.

7-8 Bo ha ahg mat uhpam wo i ha wuwhas g
koꞌi ab muhkig t amjed. Id o chum s‑wohochud g

ni‑wehm oꞌodham ch eda s‑ni‑lodaitamk nani pi
s‑wohochudmat hab i juh.

9 “Bani wa wa elid mant am wo si i ni‑nakog k
wo shohbi g himdaj hegai Jesus mo ab Nazareth t
amjed.

10Niwawawohoamhabchumni‑junihimamai
Jerusalem t am. T wa g uꞌugchu papal ab i ni‑mah
g ni‑apꞌedag. Kunid muꞌi ha kuh hegam mo ab
s‑wohochud hegai himdag k ha wehm apꞌech g e
jehnigiddammamt wo ha kokda.

11 Kunt wa muꞌikko am apꞌech mamt wo ha
shoꞌigch an i aꞌai ha‑chechopi ed k am chum ha
chehani mat hab wo chei mo pi apꞌe hegai Jesus.
Kunidwa shaꞌi si s‑ha kehꞌid ch am i ni‑nakomant
am i wah gawul jewed kihhim ch ed mant wo ha
shoꞌigch amai.

Matsh am ep ah matsh has masma gawul juh g
e‑chegitoidag ab amjed g Jesus

12 “Kunid wa ab si ha tai g uꞌugchu papal g
ni‑apꞌedagkamhihDamascuswuihegwasihekaj
mantwo ha kuh hegammo s‑wohochudmohegai
Jesus d Jiosh si Kehsha.

13 “Pegih neh, ahpi si s‑has haꞌichu, am achd
hihimwohg ch edamhu i dahm juhk. Kudamhab
e juh mat am baꞌich i s‑mahs ton mo g tash tonlig
an t‑wehgaj.

14Kutt wehsijj i shul am jewedo.
“Kunid ahni kah mad ab hema neok ni‑wui g

ni‑neꞌokikaj ch hab kaij, ‘Saul, s‑wohom ap hig
chumni‑shoꞌigchud chwabshaba hejel s‑koꞌokam
has e wua.’

15 “Kunid si has elid ch hab kaij, ‘Dohp wud ch
ab neok?’

“Kud hab hahawa ep kaij, ‘Dani ahni Jesus map
ha shoꞌigchud hegammo ab si ni‑ihm.

16 Ab g i wamig k kekiwua. Ia ant i ni‑chehgi
m‑wuimant amwo im‑keimapt dwo ni‑pionagk.
Kupt am wo ha ahgi g hemajkam ihda map neid
ch kah. Kunt am haꞌichu ep wo m‑chehgi imhab i
baꞌich. Pt heg am epwo ha ahgi.

17 Nt wo m‑doꞌibia ab ha amjed g m‑wehm
oꞌodham. Kupt am wo ahgahid g haꞌichu ni‑ahga
amhawui g gawulmahs hemajkam. Nt am epwo
m‑nuhkud k wom‑doꞌibia ab ha amjed.

18 Kupt am wo i ha tashogi mo pi am hu
ni‑tatchui oidch hab e junihim ch am wabsh ji-
awul tatchui oidch hab e junihim. T ab wo
m‑kaiham k abwo i e dagito ni‑wui. Nt hekaj gam
hu habwo i juh g pi ap ha‑chuꞌijig k habwo ha juh
mat d wo ni‑hemajkamgak.’ Neh, bo kaij g Jesus
ab ni‑wui.

Mash amahg g e‑chikpanmoamhab junidahim
g Jesus

19 “Pegih neh, Agrippa map d kownal, bad wa
masma am i e chehgi ni‑wui hegai mo d si geꞌe
kownal am wehs haꞌichu dahm k hab wa masma
ni‑cheha. Kunt ahni ab wohog elid

20 k am ha hekaj i ahgahi Damascus t am g
haꞌichu ahgaj k amjed am ahgahi Jerusalem t am
ch wehsko Judea chekshani ch ed. K am hahawa
ni‑tashogid g Jiosh mant am ha wui wo hih g
nahnkomahs hemajkam. Ni ammuꞌikpa ha ahgi-
dahim mat gam hu wo s‑ohhod g pi ap e‑chegitoi

k ab wo i e nohnogi Jiosh wui k amjed hab wo
junihid g s‑apꞌekam.

21 Neh, k d ihda mad heg hekaj an ni‑bei g
ni‑wehm oꞌodham am geꞌe cheopi ch ed k chum
alo ni‑mua.

22 K wabshaba iaꞌi himdam g Jiosh am
ni‑wehmaj ch ni‑nuhkud. Ni heg hekaj ia kehk
ch am si tasho em‑ahgid ahpim mam d s‑has
hahaꞌichu mani haschu am ep ha ahgid g shoꞌig
hemajkam. K ihda haꞌichu ni‑ahga d waꞌi hegai
mo haschu g Mosesbad ch hegam kekelibad Jiosh
haꞌichu i tashogiddam am heki hu ahgahim mat
am habwo e juh.

23 Sh idam am ahg matsh wa g Jiosh si Kehsha
wo e shoꞌigchud k wo e muhkid k uhpam wo i
wuhsh abmuhkig t amjed k id hekaj wo kuhpiꞌo g
doꞌibiadag am ha wehhejed g Tutuligo ch nahnko
mahs hemajkam.”

24 Neh, bo wa masma hejel e wehhejed neok g
Paul. K g Festus ab si s‑kaidam hab kaij, “Ahpi
aptki wabsh e lohgoch, Paul. Haꞌichu m‑mahchig
atki wabshm‑lohgoch.”

25 K hab kaij g Paul, “Pi ant shaꞌi ni‑lohgoch, si
s‑has haꞌichu Festus. Hegai mani haschu hab ahg
d si wohokam

26chamwabsh si tashohabe junihim t‑shahgid.
K g Agrippa wehs s‑mahch.

27 Agrippa map d kownal, m ap wa s‑ha
wohochud g Jiosh haꞌichu i tashogiddam.”

28K hab kaij g Agrippa ab wui g Paul, “Nap hab
elid mapt ha hekaj wabsh s‑pehegi wo i ni‑nodagi
id wui Jesus himdag?”

29K g Paul hab kaij, “Chum anis ha hekaj o gam
hu baꞌich. K wabshaba g ni‑hoꞌigeꞌidahuna am
Jiosh wui d ihda mamt wehsijj ahpim mam am
ni‑kaiham id tashkaj hems ab wo s‑wohochud k
hab wo chuꞌigk mani ahni ch wabsh hi wo wa pi
e wupulshch g e hukshchimwainomikaj.”

30T am hahawawehs i gegokiwua
31k ab aꞌai ewui hab kaij amhihimadch, “Pi atki

haꞌichu has shaꞌi juh ihda oꞌodham mat hekaj wo
emuhkid omas wo e kuhpach.”

32Khabkaij g Agrippa abwui g Festus, “Twowa
chumedagito ihdamat hemspi abhuwoeahmat
ab wo i gei si geꞌe kownal wui.”

27
Mamtsh am ui g Paul Romewui
An g neid g jewed oꞌohadag 907

1 Mt am hahawa dagito g Paul ch haꞌi ep lilso
shondal ha‑geꞌejig wui mat am wo i ha ui geꞌechu
kownalwui. Id ohab chehgig Julius chdha‑geꞌejig
hegammohab e aꞌagaGeꞌechuKownal Shondalig.

2Kamhemadaha g geꞌewahlko ch atsh amgahi
wo i wua Asia jewed wui. T g Julius g e‑shondalig
ha wehm am ha ui g lilso k am i chehchsh heg
ab wahlko. Nt ahni Luke ep ha oi. T heg ha oi
Aristarcas mo ab d kihkam Thessalonica t ab am
Macedonia jewed ch ed. Kutt am gahi i shul g ge
shuhdagi.

3Ambaꞌich i tash, tt amdada Sidonkihhim t am.
K eda g Julius s‑hoꞌigeꞌid g Paul ch hiwigi mat am
wo him k wo ha nei g e‑naipijju mat hegam wo
dagioꞌi.

4 Tt amjed am hahawa gahi ep i shul. K wab-
shaba g hewel ab si s‑gewkammed huduni tahgio
t amjed ab t‑wui. Tt hekaj an bihbij Cyprus jewed
wehgaj mat pi wo heb hu t‑wiꞌichkwua.

5 T am hebai i cheka. Tt am gahi i shul hegai
ge shuhdagi mo an miabidch g Cilicia jewed ch
Pamphylia jewed k ga hu dada mash ab d Myra
kihhim am Lycia jewed ch ed.

6 T amai g shondal ha‑geꞌejig am hema ep cheh
g geꞌe wahlko. Id ash ab Alexandria t amjed am
Egypt jewed ch ed ch atsh gam hu wo gahi i gei
Italy jewedwui. Kutt heg ab i chehchsh

7k am gahi i shul.
K wabshaba ab t‑wui hewed heꞌekia i tash. K

hekaj wabsh s‑bahbagi him g wahlko ch am hu
wa has masma ga hu jiwia Nidas kihhim t ab. T
ab i t‑shohbi g hewel. Kutt hekaj inhab shaꞌal i
t‑nohnogi wakolim tahgio ab wui hegai al jewed
mo hab chehgig Crete. K an s‑muꞌukam i koa g
jewed. K hab e aꞌaga Salmon Koa.

8 Kutt heg hugid an bihbij k am hu wa has
masma ga hu dada mash hebai s‑ap dadhaiwup g
wapalko. K ia amjed pi shaꞌi mehk hegai kihhim
mo d Lasia.

9 Kuttki pi oi baꞌich hihim k ab wabsh ai mat
wo si hewedad s‑hehpichꞌed. T hekaj wo s‑ta
ehbidamakmatt am gahi wo i shul.
K g Paul am haꞌichu chum ha ahgid
10 ch hab kaij, “Nehꞌe! Bani masma neid matki

wo s‑ta ehbidamak matt am gahi wo i shul iaꞌi
amjed. T am huwo e padch g wahlko ch hegai mo
mohto. Kuttp hems ep wo haꞌi t‑koꞌij.”

11 T wabshaba g shondal ha‑geꞌejig ab si s‑ha
wohoch g wahlko nuhkuddam ch enigakam k pi
ab hu kaiha g Paul mo ab chum ha ahgid.

12 Pi o apkodag amai ha wehhejed g wapalko
s‑hehpichꞌed. K heg hekaj muꞌijj hab kaij matt am
gahiwo i shulig kwo chum si s‑ahim g Phoenix ki-
hhimamCrete t am. Amo e shohbidch g shuhdagi
toꞌotonk. K gwapalko amwabsh s‑ap dadhaiwup.

Matsh g s‑gewk hewel amha ai ge kahchki ch ed
13 Kut ab s‑bahbagi i meh g hewel wakolim

tahgio amjed. K hab e ahg hegam mo himchud g
wahlko mat am hab wo e juh mat has masma am
e aꞌaga ch heg hekaj am wupulshpiꞌo g wahlko k
am himch si miabidch g jewed hugidag.

14 T wabshaba ab haha wabsh s‑gewkam i meh
g juhpin hewel ab jewed dahm amjed

15 k ab si s‑ta ehbidam wiꞌichkwua g t‑wahlko.
Kut am i pi e nako mas wo moꞌoshk himch g
wahlko ihda hewel. Kutt am wabsh i dagito k
wabsh hiwigi g hewel mat am i t‑wiꞌichkwuhi.

16K amhema al jewedag ch hab chehgig Cauda.
K hi wa sha e shohbid matt an wecho bihbij. K
eda amwabsh kia e chewaimed g al chumwahlko
shuhdagi ch ed. Kutt am hahawa s‑hasigam i
cheshaj.

17 T g chikpandam an hahawa si s‑wihnam
wupulsh g geꞌe wahlko mat pi wo e padch. Am
attp hemswo t‑wiꞌichkwua jewedwui. T gwahlko
am hu wo e hiash hia ch ed. T heg hekaj g
chikpandam ab i huhuds hegai lohna mo hekaj
himchudgwahlkokwabshhiwigimat ghewel am
i t‑wiꞌichkwuhi.

18T ihda shaꞌi si s‑gewk hewel pi shaꞌi haꞌasa. K
ambaꞌich d i tash. T gamhu i shul hegaimomohto
g geꞌe wahlko.

19 K am baꞌich d ep i tash. K am wabsh kia si
hewed. T gm hu i nehnch g hejel e‑nohnhoikaj
hegaimo haschukaj chumhimchud g geꞌewahlko
mat wo si i haukai.

20Kutt muꞌi tashkaj pi shaꞌi nei g tash tonlig o g
huhuꞌu. K amwabsh i med g s‑gewk hewel. Tt am
hu hebai hab hahawabsh i t‑ahmattki pi wo shaꞌi
t‑doꞌibia.

21Kuch tashpi haꞌichu shaꞌi koꞌa. T g Paul ab i ha
waid k hab kaij, “Mamt hems abwo ni‑kaiha, kutt
pi ab hu wo chum gahi i shul ab amjed matt wa
ab dadhaiwua. Neh, t idani chum pi wo e padch g
wahlko. T g haꞌichumohtoi pi wo heb hu e shul.

22Mt wabshaba pi has wo shaꞌi e tahtkkad. Pi
amt hedai wo shaꞌi e muhkid. Heg at waꞌi wahlko
wo e padch.

23 Id ani s‑mahch nat pi hema am i e chehgi g
anghil ni‑wui

24 k hab kaij, ‘Pi g shaꞌi haꞌichu ehbidad, Paul.
Hemhowaapt amwokekiwua si geꞌe kownalwui.
T g Jiosh ab i m‑kaiham k wehs wo ha doꞌibia
hegam mo m‑wehmaj.’ Neh, bo kaij g anghil ab
ni‑wui.

25“Kumtamwosi i e gewpkai. Jioshatwohohab
wo juh hegai mo haschu am ni‑ahgid g anghil

26 k ab wo t‑uꞌapa g hewelkaj mo ab hebai al
jewedag shuhdagi ch ed.”

27Amd i gohkdomigamjedmat amt‑ai g s‑gewk
hewel, t eda i ehuhg s‑chuhugam. Kamwabshkia

t‑wiꞌichkwuhim. K hegam wahlko nuhkuddam
hab elid mach aihimmash ab hebai jewedag

28 ch heg hekaj am haꞌichu s‑wehch i huduni g
wijinakaj an wudk mat heg hekaj wo s‑mai mas
heꞌes i s‑juhk. T ged hu si taht g jewed mat siant
gokkowehst‑mahm (120) tadwijina hekaj. Kut ab
i wanchkwua ihda s‑wehch haꞌichu. K am shaꞌi
heꞌes, t am ep i huduni. T ged hu ep si taht g jewed
mat humukto wehst‑mahm (90) tad wijina hekaj.

29 T am i s‑mai moki ab aihim mo ab hema
jewedag k s‑ehbid mat am hu ab wo gei hohodai
ch ed g wahlko. T hekaj giꞌik am shul g s‑wehch
wapainomi mo hekaj wulshshap g geꞌe wahlko k
am hahawa si e hoꞌigeꞌidahumat womahsij.

30 K haꞌi hejel s‑e doꞌibiamk g wahlko nuhkud-
dam ch am i huduni g al chum wahlko shuhdagi
ch ed hab wabsh s‑e junimk mat am haꞌi ep wo i
huhuds g wupulshpadaj g wahlko.

31 K wabshaba g Paul hab kaij ab wui g shon-
dal ha‑geꞌejig ch hegam shondal, “Pi amt wo
shaꞌi e doꞌibia matp wo sha t‑dagito idam wahlko
nuhkuddam.”

32 T hekaj g shondal an si hikkumia g wipijina
mo an hekaj wulshch g al chumwahlko. T ged hu
gei shuhdagi ch ed.

33Kuki eda mahsihim. K g Paul am ha chehani
mat wo haꞌichu huh hab kaijch, “Do waꞌi gohk
domigmamt amjed pi haꞌichu huhnampi e kudut
id hekaj pi t‑apꞌedag.

34Mt ab higwo haꞌichu hug k abwo i e gewpkai.
Hemhowa amt wehsijj wo e doꞌibia.”

35Neh, bat cheꞌiok am ha hekaj bei g pahn k ab
si ihm g Jiosh wehs ha wehhejed k am hahawa i

hahain k huh.
36 T wehsijj am i neidok ab si i e gewkemhun k

am hahawa haꞌichu huh.
37 Kuch eda d gohk siant wewaꞌakko gamai

chuhdp (276).
38 Tt am i wehsijj kokwod. Kut am hahawa ep i

chikpan k gm hu shul g pilkani ge shuhdagi ch ed
mat wo si i haukai g geꞌe wahlko.

Matsh am e padch g geꞌe wahlko
39T am i mahsi, t g wahlko nuhkuddam pi shaꞌi

amich hegai jewed mattki ab wui i wuwha. K eda
am s‑tadaniko i wahks g shuhdagi ch pi hohodaig
an hugidaj an. T hab i e ah mat am wo himch g
wahlko. Tp hems ab s‑ap wo dahiwua heg eda.

40T hekaj am si hikkumia gwupulshpadaj. T im
hushul shuhdagi ched. Kedaanwupulshchhegai
mo hekaj s‑apko e himchud g wahlko. Kumt gam
si wuhpulꞌo k am hahawa wabsh i cheshaj hegai
lohnamo gam hu baꞌich hab chuꞌig. T g hewel am
t‑wiꞌichkwua amwui mo am i wahks g shuhdagi.

41 T wabshaba ged hu si e hiash g wahlko moꞌo
oꞌod ch ed mat koi am hu i wah. K eda shaꞌi si
s‑gewkam ab i hihhim g shuhdagi toꞌotonk. Kut
hegai mo gam hu oidch hab chuꞌig gam si e ohmi.

42 T g shondal am i e apꞌech mat wehs wo ha
kokda g lilso mat pi wo i e watchwihim k wo heb
huwohp.

43 T wabshaba pi ha hiwigi g ha‑geꞌejig nat pi
s‑doꞌibiam g Paul k amwehsijj ha chehanimatwo
i e watchwihi am jewed koa wui. Tsh hegam mo
s‑mahch g watchwi am wo i nehni k heheꞌejel wo
i e watchwihi.

44 T heg haꞌi am wo i ha oi an e uꞌukch uꞌus t an
mat ab e ohmi g wahlko. Kutt hab masma wehsijj
t‑doꞌibia ga hu akmo ab i koa g jewed.

28
Matsh ga hu ai gMalta jewed

1-2Kuki amhaꞌi d oꞌodham ch si s‑ap i e taht k ab
i t‑neid k si s‑t‑nawojima. Kutt s‑maimash ihda al
jewed d Malta. K eda juhk ch s‑hehpid. Kutki am
ge t‑nahj.

3 T g Paul am haꞌi kuꞌa mat am wo si i mehmed
g nahda k am toa mei ch ed. T g koꞌoi ab hema si i
daꞌiwush tonidk k an kiꞌish nowij an.

4T g kihkam am i nei ihda koꞌoimo an kiꞌishch g
Paul k hab kaij ab aꞌai ewui, “Id oki d hamuꞌakam
ch hi wa chum pi e muhkid am shuhdagi ch ed.
Kuki am hab wa mahs matki hemho wa wo e
muhkid k ab wo bei g s‑koꞌok e‑namkidadag.”

5Kwabshaba g Paul am si e nowigid ch gam hu
wua g koꞌoi mei ch ed k pi shaꞌi koꞌokam e juh.

6K idamkihkamamchumneidmatwo i tosko o
wabsh chum hekid wo muhk k i gei. T wabshaba
gam hu wabsh i mehko. T oi wa pi haꞌichu has
shaꞌi juh g Paul. T am hahawa gawul ep i e ah k
hab kaij moki d jiosh.

7Ha‑geꞌejig idamhemajkam o hab chehgig Pub-
lius ch am waꞌi mia oidag. Kuch am wehmaj
dadkkahimwaik tash nat pi si s‑ap ab i t‑nei.

8Kuki g ohgaj woꞌok ch mumku g s‑tonjigkaj ch
wakuidagkaj. T g Paul am i wahmo amwoꞌo k an
tahtam k am i tai g Jiosh mat wo doaj. T wa woho
hab e juhmat doaj.

9Taminei ihdaghemajkam. Tamhahawamuꞌi
ep dada g kokꞌodam k e dodaj.

10 T hekaj ab si has i t‑elid k shaꞌi muꞌi haꞌichu
t‑mah. Am hu i hebai mat am i e ai matt wo hihi, t
ab ep i t‑mah hegaimatt haschuwo i tatchuad am
gahi ep i shuligk.

Matsh gam hu dada Rome t am
11 T eda hema wuhshad g s‑hehpichꞌed g geꞌe

wahlko ch hab e aꞌaga Kukadi Jijosh ch ab Alexan-
dria t amjed. Am d i waik mashad, tt heg ab gam
hu gahi i shul juhpin tahgio wui

12k ga hu dadamo amd Syracuse kihhim. Amd
i waik tash,

13 tt gamhu gahi ep i shul juhpin tahgiowui k ga
hu dadamo am d Regium kihhim.
Am baꞌich d i tash, t ab i meh g hewel wakolim

tahgio amjed. Tt hekaj s‑hohtam gam hu dadamo
d i gohk tash mash am d Putoli kihhim am gahi i
shuligk.

14 Kuki am haꞌi kih g t‑wehm wohochuddam
ch ab si t‑ahgid mattsh am wo ha wehmajkahim
hemako domig ab. Kutt wa woho hab t‑juh k gam
hu hahawa hihi Romewui.

15 Kutsh wa heki hu am kah hegam t‑wehm
wohochuddam ab Rome t ab mattsh am wo dada
k atki mehk ab i hihi mat wo t‑hoꞌigeꞌel. Kut haꞌi
idamamt‑nammoamdWaikGegosidakud. Thaꞌi
am ep t‑nammo amdAppius Nolawtakud. Kut ab
i ha nei g Paul k ab ihm g Jiosh k ab si e gewkai.

Mash has i masma am haꞌichug g Paul Rome t
am

16Kutt am dada Rome t am. Kumt wabsh hiwigi
g Paulmatwabshhejelkowo i chiwia. K g shondal
am hi wa nuhkud.

17Muꞌi o amkih g Tutuligo. K amd iwaik tash. T
g Paul am i ha wai g ha‑geꞌegedga e‑kih wui. T am
i e nam. K hab kaij ab ha wui:

“Ni‑hajuni, am amt ni‑lihsoch Jerusalem t am k
ab i ni‑dagito Rome chehanig wui. K eda hab wa
chummahsmant pi has chuꞌi ab hawui t‑hajuni o
g t‑himdag.

18 T hegam Rome t ab hahaꞌichu ab haꞌichu
ni‑kakke k chum s‑ni‑dagitoimk nat pi pi haꞌichu
shaꞌi chehmanis heg hekaj wo ni‑muhkid.

19Twabshabag t‑wehmoꞌodhamabwuigegoki-
wua ihda. Kunt hekaj hab i ni‑ah mantki hemho
wa ab wo i gei si geꞌe kownal wui mo hi wa chum
pi am hu haꞌichu d hegai manis ab wo ha abch g
t‑wehm oꞌodham.

20 Ab ani hiwig hegai Jiosh si Kehsha mach
wehsijj nenida ahchim Tutuligo. Ni hab elid mo
hema d hegai ch heki hu am i wuhsh. K edamuꞌijj
g t‑wehm oꞌodham pi wohochud mo d hegai ch
hab s‑ni‑kehꞌid. Nt heg hekaj ab i em‑wai mant
em‑wehmwo aꞌagad.”

21 K hab kaij ab wui, “Pi at ab hu hedai shaꞌi
t‑oꞌohani hegamgeꞌeged oꞌodhamab Judea t ab ab
m‑amjed. T pi hedai ia hu shaꞌi jiwia g t‑hajuni ab
amjedmas am hu i pi ap has m‑ahg.

22 K eda wehsko g hemajkam muꞌi pi ap has
ahg ihda himdag mapsh ahpi s‑wohochud. Kuch
s‑kaimkmaps has wo chei ab amjed.”

23Neh, bo kaij. T am hahawa aꞌaga k kei g tash
mat wo e jehnigi.

T amhimkam i e ai g tash. Tmuꞌi amdada amai
mo am daha g Paul k am i e jehnigi ge tash oidam
k gam hu si huduni. K g Paul am i ha tashogid g
Jiosh kownaltalig ch am si s‑gewkam ha jehnigid
mo g Jesus d hegai si Kehshaj g Jiosh mat wa ab
amjed an oꞌoha g Mosesbad ch hegam kekelibad
Jiosh haꞌichu i tashogiddam.

24 T haꞌi ab i s‑wohoch ab kaiok. T wabshaba
haꞌijj pi shaꞌi wohoch.

25 T am i pi shaꞌi e apꞌet k hab e juh mat wo
aꞌai hihi. T hekaj id hab ep chei g Paul, “Do si
wohokammashwa has i kaij g Jiosh ab em‑amjed
ab Isaiabadwui. K anhab chuꞌig Isaiabadoꞌohana
ed:
26Am g hihm k am hab chehꞌi ha wui idam hema-

jkam:
Mt wo kah g haꞌichu ni‑ahga ch wo neidad mani

haschu s‑kehg hab em‑junid ch wabshaba
pi wo amich mani d ahni ch hab wua
haꞌichu.

27Em‑chegitoidag at i e mehkod ab ni‑amjed.
Kum pi chechkaidag ch pi ab hu ni‑wui i e

nohnogidamk mant wo i kegch g pi ap
em‑chegitoidag ch pi ap haꞌichu hab
em‑juni. Isaiah 6:9-10

Neh, bomasmaanoꞌohadagmo idhabkaij g Jiosh.
28 “Pegih, mtki pi ab huwo kaiha g Jiosh haꞌichu

ahgamatwo em‑doꞌibia. T g Jiosh heg hekaj abwo
ha mah g gawul mahs hemajkam ihda doꞌibiadag
ahga mo ab chum s‑em‑mahkimk. T hegam ab hi
wo kaiha.” [

29 T am i haꞌasa hab chei ihda g Paul. T gam hu
aꞌai hihi hegammo ab kah si e neꞌowinahimch.]

30 K am kihkahim g Paul gohk ahid ab hema
kih ed mo namkid ch am kih. K g hemajkam am
chechga.

31 K g Paul si s‑ap e tahtk ch ab ha neid ch am
wabsh si s‑mahchim haꞌichu ha ahgid ab amjed
g Jiosh kownaltalig ch ha mashcham ab amjed g
t‑kownalig Jesus Christ. K pi hedai shaꞌi shohbid.

